
GWÃBÙNA KIYABO II

 Nhobwike fiyo ukuya nkati kangi ulubunju ulu. Une
ninogonaga itolo mumo fikuti amatalala aga…Lilino,

kangi linga uswe twãli mu Colorado, ilitalala ili ãngàli likuya
naloli litõfu kangi lyalusyoya, nu kuya kifuki malongo-mana
kusi kwa zelo, kangi ugwe gwãbagìle uku, pyuu, ukupūta bo ulo,
nu kubuka mpaka ku lufumbi. Kangi ikyēne ãngali kikuya lūlo
m’mapepo gõsa mbutali. Lõli lilino, bo kuno, mu iki ukusõka…
lumo lwa pakati, pakati pa mabuyo, lilino ikyēne kikuya naloli
kitime kangi kyamatipa, kangi kibibi, kangi—kangi ikyẽne itolo
kikuboneka ngati ukuti une—une ngunyonywa une nãbagíle itolo
ukupululukila kula, ukukilania mu Arizona, nukugũlìla mpaka
akabalilo ka bulẽnge kakwĩsa kangi polelo ukugomokela.
2 Umo momūmo twesa tukuya ni fipungo, na majelemusi ni
findu lilino itolo lambalala pamfu kangi ikyēne kisa kūma kangi
polelo ukwéngelùka, kangi ukūma kangi polelo ukwéngelùka.
Kangi ikyo kikwisa Mmwanya kangi uswe tukutūya ikyo nkati,
nu kwega ifilonda fyapammilo, imitu-imibabe, ni fyakubaba na
mabubabe. Kangi, mwe, mwe, ko kabalilo kaki, bo buyo buki.

Loli kilipo i Kisu ukukinda i kisõko,
Ulu abẽne bikubilikila ikyo kinyãfu bwĩla,
Kangi uswe itolo tukufika i Kiloboko kila nu
bufumusye bwa lwĩtìko;

Yumo pa yumo uswe tukukaba ikipata kila,
Pala ukwitugasya ni fisitakufwa,
Ilisiku limo abẽne bisakukuba amabãngala ga
golidi gala kuli ugwe na une.

3 Uko ko kūko uswe tukubũka kuKãya ukwĩtũgásya akabalilo
kala, bule ikyẽne? Ilyo lyo lisiku ili uswe tukulõndésya.
4 Lilino, ikilo kya mmayolo une naloliloli nãlikyẽlíle
ifimanyisyo ifinunu fila ni findu ifi une nãpilíke ukufuma
ku bakundwe bãngu. Ali kugu u Pat Tyler, ngimba umwene ali
nkati ulubunju ulu? Pat, o, une ngãkubwéne ugwe gwitũgésye
palapala pala ukuya nywamu bo bũmi kangi kabili-kosa
gwakipeligwa. Kangi—kangi une—une ngãkubwéne ugwe
gwitũgésye pala. Akabalilo kãkwánda une nãlimo siku na
Pat…nãpilíke Pat ikuyoba; Une naloliloli nãlikyẽlíle kila, une
nsisimikisye uswe twesa twãbombile.
5 Kangi polelo u nkundwe unnini uyu ikupa ubuketi bwamoto
bula ubwa bulumbilili apa ikyo naloli kyãpilikisigwàga ngati
indusu yamakina yikutũsulìla. U nkũndwe yumo, une nãlyãgène

nu mwẽne, ukufuma ku Ohio. Ngimba umwẽne ali apa ulubũnju
ulu? Pabuyobumo apa? NkundweNeville ayobilepo isya umwẽne
ukuya mbibimbibi fĩyo ikutusulila.
6 Polelo Nkundwe J. T. Parnell. Kangi—kangi une ngwinogona
abene bakãfikilèmo siku kwa Nkundwe Beeler. Kangi ngimba
umwene yo, Nkundwe Parnell apa? Nkundwe Parnell, Nkundwe
Beeler? Une ngaya nsisimikisye, une ninogonaga une numbwene
Nkundwe Beeler.
7 Imuli isi, iki kyo…Akabalilo kako abene bikuyenga i
nyumba imbya, une ngusũbìla abẽne bikutẽndèka i kĩndi
ikikĩndàne, panandi kikĩndàne. Iki kyo kyãkwànda kila,
kyãkwẽgelelàpo. Kangi polelo uswe tukukabamo siku yimo
imbya, fiki, uswe tukulonda iyene mbukindane panini ukufuma
ku iki; ugwe ukabagila ukuketa; Une nĩganìle kuli i kipãnga
ukuyẽngìgwa mu luko lwa kubilama ukusuluka bo ulu, i
kilũndìlo. Ugwe kukẽta mulamula ukutalula mu kilundilo
kyãko akabalilo kõsa. Kangi polelo fiyofiyo mu ngomano sya
kumany’indumbula, ugwe ubagile itolo ukubuka ukusyungutila.
Muketile, ukupĩmba ifyẽne palapala ukusyũngutìla bo ulu,
kulakula kunyuma na nkyẽni. Kangi polelo, napãpo linga ugwe
ubagìle ukuya ni balakoni innini ukwĩsa pãnja, ikyẽne kinunupo.
8 Nkundwe Littlefield, linga Billy ali apa, ãlingólìle une
nkilo kangi umwẽne ikutuma indĩngànio sya kiyũmba kila une
nãsayilìle kula, iki aba arakiteki…Nkundwe Wood, ikyẽne
kyãhómbìgwe, une ngusũbìla, amadola bamia bahano itolo
kuli u arakiteki ukulaba ikyẽne lõsa. Kangi umwẽne—umwẽne
ikutuma ikyo nu ntengo na fyõsa ifya fĩndu na kilikyosa fibili-
mbupapate-fina kangi bulibe-mbupapate-bulibe iki kikubũka
ni kyẽne. Kangi umwẽne ikutuma ikyẽne kwa uswe, kangi
ikulõnda ukwĩsa; kangi ãyóbìle umwẽne isa kubũka ku bãndu
ba matapwa na fyõsa bo ifyo nu kukẽta linga umwẽne akabagila
ukubẽga abẽne ukutẽndeka u—u butumulo bomũmo abẽne
bãbómbìle pa yãke. Ikitẽmbe ikimogi fiyo, kikaya ikinywãmu
fiyo mma, lõli ikyẽne kyo buyẽnge ubumogi.
9 Popãpo une nãlimbũlìle umwẽne, une ndinkuti, “Une—une
nisakupa ikyo ku bakyũngahela na badiakoni nakalinga itolo
bo ugwe kutuma kwa Billy kãngi—kãngi polelo uswe twisa
kubaleka abẽne bakẽte ububõmbèlo bwa bo bwĩngì nki abẽne
babagìle ukuyanafyo ukwãnda ukuyẽnga.”
10 Umwẽne alinkuti, “Akabalilo kãko ugwe kubõmba, une
ngwĩsa, fwãla aba ovololo kangi itolo syãla palapalpa na ugwe
ukukĩndàmo akabalilo kala.” Nkundwe Littlefield yo yumo
nyãmbàla gwaipyàna, nyãmbàla gwaipyana, nnunu fĩyo.
11 Lilino, ngimba umwe mwesa mukwipilika mpaka ku kyene,
ukwanda i Kyinja Ikipya lilino? Ameni! Bukaga mulamula
panja mu Kyinja Ikipya. Uswe tukulõnda ukwãnda ikyẽne
mbutalusye, ukubõmbèla u Ntwa. Balinga basumwike pa

lubunju ulu nukupalisya Umwene pa kyinja kyaiyolo kangi na
fyosa ifi ikyene kyasanusyaga, nu kunsũma Umwẽne, “Ibwa i
fyakunyuma”? Popãpo, uswe twãbõmbìle ku lubafu lwa kitala
akabalilo kãko uswe twãsumwìke, kangi polelo ukwisa ku
kigemo kangi kuko bwila ikigemo ikinini kya kikolo, abene
bikwibungania ukusyungutila i mesa nu kwiputa.
12 Kangi polelo uswe akabalilo kosa tukugela ukukitendeka
ikyene ulwiho ulwa kwiputa ulwa kilo bo uswe tukãli ukubuka
nkitala. Une ndinakyo, ikyo, ukufuma pãpo une ikyãkwànda
nãpindwíke. Ukusumuka ndubunju lumo, kangi ukwene kutĩtu
fiyo kangi kwãkifúniènie fĩyo kuli une ukwenda, une—une
ngamanya kũko une ngubuka. Lõli linga une itolo ngunsuma
Umwẽne ukwẽga ikiboko kyãngu nukundongoléla une ukukĩnda
mu lisiku.
13 Polelo une ngukumbukila, itolo ukukilania ulukindi apa,
akabalilo kako une nãli itolo ndumiana ntubwa, Billy Paul ali
kifuki fyinja fitatu mbukusi, pamo fina, kangi uswe twitugalaga
itolo ukukilania ulukindi. Kangi ikilo kimo umwene alondaga
ukunwa kwa misi, kangi agene gali panja mu kyũmba-kya-
bupiyilo, u nteko mu ndobo. Kangi une ndinkuti…O, une
nãli nkatale fiyo, une nãfumìle pakubõmba nubukafu ilisiku
lyosa kangi nãlũmbilìle sinda gwa kilo. Kangi—kangi umwene
alinkuti, “Tata, une—une ngulonda ukunwa.”
14 Kangi une ndinkuti, “Billy, itolo bukaga mulamula mu
bupiyilo pala, ikyene kili pa kigemo ikinini.” Une ndinkuti…
15 Umwene alinkusumuka, alinkugũsa amaso gake, nukuketa
ukukinda mula, umwene alinkuti, “Tata, une ngutila ukubuka.”
Muketile?
16 Kangi une ndinkuti, “Ena, ikyo kyo…ikyene kyo kyosa
kinunu.” Une ndinkuti, “Itolo bopa kĩndililaga, luuki, kangi
ega ukunwa. Tata akatele fĩyo.” Itolo ubutali ubunini, kifuki ku
dirisha lila.

Kangi umwene—umwene alinkuti, “Loli une ngutila
ukubuka, bãba.” Muketile?
17 Mulimõsa, une ndinkusumuka mmwanya nu mwĩnitu
unnĩni. Kangi ndinkufikila kula nukwẽga ubukolelele bwa
kiboko kyãngu, kangi ikyẽne kyãli kĩndu kinunu; uswe
tukãlyéndìle amakato mana pamo mahano mpaka umwẽne
ãtikìle ikibõnde kũko Meda ãsíngwìle i kipãlo, kangi pa
kapãtu ka linoliyamu, kangi umwe mumenye mũmo ikyẽne
kiyĩlìle. Kangi umwẽne alinkutẽndèka itolo ubwĩtabànio,
lõli une nãlinakyo ikiboko kyãke, kangi polelo umwẽne itolo
ãkamète une ikyo nubukamate bunywãmupo. Kangi polelo une
ndinkwima pala pakayabo kanini, kangi une ndinkwinogona,
“Kyala, uko ko kutalusya.” Muketile? “Une ndikulõnda
ukutẽndéka ilikato limolyẽne kisita Ugwe ukukolelela
ikiboko kyãngu, panongwa yakuti une ngamanya akabalilo



4 ILISYU ILIYOBIGWE

kãko une nguyaga pakutelemuka.” Umwe muketile? “Kangi
akabalilo kosa aka une mbagile ukwipilika Ikyako ikinywamu,
ikiboko kyamaka kikukamata ikyangu, une mmenye Ugwe
kungolelelaga une ntubalilo twa bwãngu…” Muketile?
18 Polelo une ngugela ukutendeka ulwiho lwa ikyo, uku—
uku kyunga ikiboko kyangu mu Kyake. Kangi utubalilo tumo
une mbombile ifindu ifi fyabonekaga fisekesye mmaso gangu
gene, ifĩndu bo ifyo ifi fikuboneka fihẽsya fĩyo ku bwĩnogonelo
bwa bũndu; lõli linga uswe itolo tukukileka ikyẽne pakyẽne,
une ngukyãgánia ikyẽne kyãli kindu kyẽne iki kyãbagíle
ukubõmbígwa ukuya kitalusye.
19 Umwe mumenye, ifindu ifi fitikuboneka papapa apa, linga
Kyala ikukulongosyaga ugwe mu fyene, ifyẽne fisakuyaga
palapala panja apa pabuyobumo, umwe muketile, panongwa
yakuti Umwẽne amenye akalõngolelo. Popãpo, ukukẽta ukuti
Umwẽne yo lyĩtu lyõsa ipyãna lĩkutìsye, kangi kyõsa uswe
tukufũmbwa kangi tukupãsya kili mwa Umwẽne, polelo unko
uswe tulibikaga palubafu kilikyosa ikingi palubafu pa Umwene
nukukolelela ku kiboko kya Kyala ikisitakwãnduka.
20 Uswe twãlisibíle ukwĩmba ulwĩmbo apa, une ngapilika
ulwẽne lwĩmbìgwe nkabalilo katali. Lilino, une ngabagila
ukwimba kangi balipo…Une ndikwinogona balipo abahesya
balibõsa na uswe. Polelo une…Iyo yo nongwa une ngugéla
inyimbo innini isi, umwe mumenye, panongwa yakuti une itolo
nkiganile ikyene. Kangi Gene, linga ugwe kukileka iki kibukege
ukukinda mu tepi yila panja pa kilundilo! Twãlisibile ukwimba
ulwimbo ulunini apa:

Akabalilo kĩswíle nifyakwãnduka ifyẽngo,
Nakimo pa kĩsu ikisitakugũtígwa kibagíle
ukwĩma.

Yẽnga isũbílo syinu pa findu Fyasyẽpwa,
Umilila ku kiboko kyaKyala ikisitakwãnduka!

Balinga umwe mupilikemo siku ulwimbo? O, une nduganile
ulwene, bule umwe? Unko uswe tugéle ilinandi lya ikyene:

Umilila ku kiboko kyaKyala ikisitakwãnduka!
Umilila ku kiboko kyaKyala ikisitakwãnduka!
Yẽnga isũbílo syinu pa findu Fyasyẽpwa,
Umilila ku kiboko kyaKyala ikisitakwãnduka!

Unko uswe tugele ilinandi:
Akabalilo kãko injila yĩtu yimalike,
Kangi kwa Kyala uswe twãli babwanaloli,
Akẽlu kangu akamulike akãya kãko mu
Lwĩmíko,

Umoyo gwãko unyãkilígwe gwisakukẽta!
Umilila ku kiboko kyaKyala ikisitakwãnduka!
Umilila ku kiboko kyaKyala ikisitakwãnduka!

Yẽnga isũbílo syinu pa findu Fyasyẽpwa,
Umilila ku kiboko kyaKyala ikisitakwãnduka!

21 Unko uswe twĩme lilino itolo ku miniti ku lwĩpúto, linga
ugwe ubagíle, akabalilo kãko uswe tukufyusya limo mwa
maboko gĩtu kwa Kyala nukwimba ikyo kangi:

Umilila ku kiboko kyaKyala ikisitakwãnduka!
Umilila ku kiboko kyaKyala ikisitakwãnduka!
Yẽnga isũbílo syinu pa findu Fyasyẽpwa,
Umilila ku kiboko kyaKyala ikisitakwãnduka!
Ukunyonywa mma ifyuma ifyaitolo ifya kĩsu
iki,

Ifi mbibimbibi fiyo fikubola,
Yẽnga isũbílo syinu pa findu Fyasyẽpwa,
Ifyẽne fitisakukilaniamo siku!

22 Tãta Gwakumwanya, bo uswe tukwĩma, Ntwa, uswe itolo
twĩganíle ukwĩmba inyĩmbo syaiyolo sila, isyẽne sikubũka
kubutali pãsi mbusolofu mu fiyapo fyankati fya ndũmbùla yĩtu
nu kutwala panja ubulinganie bwa lugano lwitu kwa Ugwe, u
Kyala gwabumi. Kangi bo uswe twãfyũsísye ifiboko fyĩtu, Ntwa,
ulubunju ulu, ikyẽne kyãli panini kikũmbusyo ukuti “Kolelela
amaboko gĩtu, Ntwa.” Bomũmo une nãyobelàga isya Billy Paul,
mũmo fikuti umwẽne ãkamète ku kiboko kyãngu, umwẽne
ãngàli agwìle linga ikyẽne kikãli ukuti une nãnkolelelàga
umwẽne. Kangi, O Kyala, ngimba kalinga aka uswe angali
tugwile linga Ugwe ukãkólelelìle ikiboko kyitu! Ukwĩnogòna
mũmo fikuti umwẽne, kisita mãma, ukuya mwãna unnini…
kangi mũmo fikuti…mũmo ukusuluka ukukĩndàmo u bũmi,
ukuti imisebwe igi umwẽne ãfumìle pakwẽga, ãngàli agogìgwe
iyolo fĩyo, lõli kyãlipo i Kiboko ikikulumba iki kibagíle ukufikila
kũko i kyãngu kikãbagíle ukufikila, nu kwẽga ubukolelelo.
Lilino, uswe tukupalisya fiyo panongwa ya ikyo.
23 Nhobwike fiyo ukumanya, Ntwa, ukuti akabalilo kako uswe
tukwipilika u moyo gwitu gukupaguka ukufuma mu mbili ugu,
ukuti pala kikãli kilipo i kiboko iki uswe twãbagìle ukufukila
nu kukolelèlako, kisa kutulõngolèla uswe ukukilania ikisoko.
Uswe tukukupalisya Ugwe panongwa ya findu ifi, ubusisimikisi
ubu, ubusisimikisi ubusãngalusye ubu uswe tuli nabo, i Ngimu
ya moyo, iyi yikukyũnga uswe bĩkitìke bo uswe tukwẽnda
ukukilania ubwẽndo ubu pamo ukwẽlèla pa nsebwe-unywãmu
unsisya gwa bũmi.
24 Kangi uswe tukusuma, Tãta, ukuti mũmo u mwãti ãyobìle,
“U mpĩna, kangi unkũndwe untitimile, ikukẽta ubwĩyímike
bwĩtu (pa nkyẽni), ikukẽta ikyẽne, isa kwẽga indũmbùla kãngi,
pamo ukuya nkifu kãngi nu kugela kãngi”; tumenye ukuti
u Kyala umwĩkutìsye-mõsa, linga uswe tukwĩtábània pamo
ukugwa, ikiboko Kyãke ikikulumba kili pala ukututula uswe.
Ilipyana Lyake lifwene.

25 Lilino uswe tukusuma, Kyala, ukuti uswe twisa, ulubunju
ulu, ukwanda Ikyinja Ikipya ukufuma mu nyimbo nu kwimba
nu kusangaluka, kangi tumenye ukuti Kyala isakulongolelága
uswe pãsi ukwisila mu njila ya bũmi kangi ukukilania ikisõko
kya bufwe, ukubũka mu Kĩsu ikifĩngígwe kila. Amaso gitu
gikuketa ukukilania ifisoko fyãkwísùla ifya Yoradani ulubunju
ulu, ukufika kũko ifibãnja fya—fya kijani ni fibãnja fya
mbindipindi-bwĩla kikukula, kangi uswe tukusuma, Kyala,
ukuti imyoyo gyitu gisa kukolaga imboniboni yila kangi nasiku
ukwitikisya ikyene ukuya kiholomboke. Ilisiku limo akabalilo
kako uswe tukufimbilisigwa ukwisa ku kisoko kila kuko
umwene ikukilania, ukuti, bo yu Eliya ugwa iyolo, u Nselekesye
gwa Kyala gwisa kutika i sõko sya bufwe kangi uswe twisa
kwenda ukukilania kisita lutende. Tupaga ikyene, Ntwa.
26 Tutula uswe bo uswe tukusegelela i Lisyu Lyako. O Ntwa,
une ngusuma ukuti u Mbepo Mwikemo Gwako isakupakaga i
Lisyu aga. Uswe naloliloli tukafwanapo ukugamanyisya agene,
komma ukuya mmanyisi. Uswe tumenye ukuti injila yene iyi
uswe tubagile ukumanya Ikyene kyo panongwa ya Mmanyisi
unkulumba yula ukwĩsa nu kwẽga u Bwãke—Bwãke ubuyo
bwa bwĩtúgàle mu ndũmbùla syĩtu, kãngi—kãngi ukutola
aminogonelo gĩtu mu njila ya luko lumo (kangi aminogono
gitu) mpaka uswe tuku…Umwene isakusanusya a Masimbo
Amikemo kwa uswe. Uswe nubusisya tukusubila pa ikyo.
27 Kangi inogona isya ikyene, Kyala, o, bo buswigisye buki
ukuti u Tata ugwabumi bo lula, yula aali gwa…ubo bo
bupãpígwe bulabula bwa Syepwa, ubu bukusuluka ku bandu
aba bikufwa nu kututula uswe, kangi ãngàli ikutwãla i
Lisyu Lyãke nu kupa Ilyẽne nkanwa ni ndumbula syĩtu ni
mbulukutu ukuti uswe tubagìle ukupilika Ilyẽne nu kuyabũmi,
ukututabula uswe ukufuma ku kigune iki uswe tukãli nakyo
nakimo ikyakubõmba ni kyẽne kikwĩsa, Tãta, panongwa yakuti
ikyẽne kyãbõmbìgwe nu luko lwa bũndu kangi uswe twe fimela
fya bala—bala babili bakwãnda. “Kangi uswe tupãpigwe mu
mbibi, tubũmbigwe mu butulwanongwa.” Loli u Kyala ungolofu
kangi ugwabumi amenye ukuti uswe tukaali nakyo nakimo
ikyakubomba na ikyo, loli apelile injila ya kubopelako nukutupa
uswe ulusako ulwa kwisa. Mũmo uswe tusangalwíke uswe
tufikile ku Nyumba ya Tãta!
28 Uswe tukusuma lilino, ukuti Ugwe kusayaga ikipanga
kyitu apa, Nkundwe Neville, untimi gwitu—gwitu
unkifu, ugwambombo Gwako ugwakwiyufya. Uswe
tukwĩputila abadiakoni na bakyũngafyũma bĩtu, ukuti Ugwe
kwisakubapaga abẽne ikyĩnja ikikulumba ukukĩnda iki abẽne
bãli nakyo. Tupaga ikyene, Ntwa. Bapaga abene ubumi ubutali.
Kasyaga abene, Ntwa, abene bo babombi Bako. Baliyaga abene
bwila bakifu pa buyo bwa mbombo. Sayaga abãpãsi, aba—
aba mbakasya, abãna Bãko abapala aba bikwĩsa ku nyumba

iyi. Kyala, uswe tukwĩyobela u moyo gwa kilikyosa kya ifyene
ifi fikukilania ikipãlo kya nyumba iyi. Uswe tukwiyobela
ikyene kuli Ugwe, Ntwa. Tutula uswe ukuya balumbilili bo
aba bisakutwala i Lisyu lipepe fiyo kangi lyãbwanaloli fiyo,
ukwĩsìla mwa Mbepo Mwikemo, ukuti abẽne bisa kunyonywága
ukuya bo Ugwe, Ntwa. Pàga ikyẽne. Bumbulusyága ababine na
bonywa aba bikwĩsa nkati. Kangi mosa ukusyungutila ikisu,
tupaga ikyene mu nyumba yiliyosa iya Kyala.
29 Kubumalikisyo, akabalilo kako Ugwe umalile, Ntwa, uswe
tuli ingilaga mfifigo Fyako, ukwitugasya pasi ku mẽsa ya
Kyala, nu kulya nu kwitugasya palikimo ukukinda mu ngulilo
insitakumalika. Mpaka akabalilo kala, uswe tuli yaga nu bukafu
na maka, ubuhofu, ubusãngulufu, amaka nu bubagilili, ni sayo
sya Mbepo Mwikemo ukutulongosya uswe. Uswe tukusuma mu
Ngamu ya Yeso. Ameni. Mulitugasya.
30 Une ngupãlìsya kala akanunu akĩmbìlo ulubũnju ulu.
Ikyo…Une itolo nãfikilemo mula, nkabalilo, nguyoba ku
mwinangu unnunu, Nkundwe Skaggs, kangi—kangi Nkundwe
Gene kunyuma kula, kangi unkundwe uyungi pa kifigo; mpaka
une itolo ndinkufika ku kupilika akayabo ka akene, lõli akẽne
kĩsàga nkati pa lilõnge kamogi fĩyo.
31 Ngimba umwe mwẽsa mukwĩkyéla bulebule u Busetuli?
Kyõsa kanunu? Une ngwĩtìka ikilũndìko kyõsa bo ndĩndwána
gwãngu unnini, Sarah, kunyuma kula, ikyẽne kisile ukuya
“nyãndùko” kwa une, ikyẽne kyo itolo—ikyẽne kyo itolo
nyãndùko ukubũka ukwãndìsya kangi ukwãndisya. Umwe
mumenye, une ngunyonywa uswe itolo twãli na lilino mpaka
ukufwana na Mariki pamo Epulelo, itolo ukubĩka ikyẽnda
ikikulumba ikinywãmu ukukilania kunyuma kuno kangi itolo
ukwĩsa ukusuluka nkabalilo ka pamusi nu kusĩmba lõsa fila
ififwãni ni kilabe kyõsa, kangi itolo ukufyũsya ifyẽne mmwanya
na pãsi ngati fikupililo fya madirisha, umwe mumenye, mũmo
une akabalilo kõsa ngugogwa akabalilo kamo isya kuya ni
kitẽmbe ikinywãmu kubuyobumo kũko une nãbagíle ukufikila
pãsi nukukwabilamo ikilabe iki pási, ukwisa injila yosa
ukukilania i kigemo; kangi isetuli ni sanusyo uNtwa ãmbèle une,
nu kwẽga ikisõsólèlo nu kwãnda ukukĩndàmo mula nu kutwãla
ingulilo ukusuluka. Polelo akabalilo kãko uswe tukumãlísya
na ikyo, fyusya yimo yila, ukukwaba iyĩngi yila pãsi bo
ulu nu kwanda pa ikyo, nukumanyisya ikyene ukukindàmo.
O, ikyo kikuyaga itolo bo ku mwanya kunini, bule ikyene?
Itolo ukwĩtúgàsya amapepo amamalisye ukukĩndàmo, itolo
ukwĩtúgasya ikyẽne lõsa nu Ntwa.
32 Kinunu fiyo ukuya pa gwimwene nu Mwene! Umwe
mumenye, uswe twalisibile ukwimba ulwimbo, “Tulipo
utubalilo tumo une ngulonda ukuya lõsa panimwene na
Kristi Ntwa gwangu, une mbagile ukumbula Umwene indamio
syangu syosa paniwene.” Muketile, iyo yo njila iya kufika.

Abene balisibile ukwimba, Roy Davis, aalisibile ukwimba
akimbo akanini, Yonga Sõkàpo kangi Iputa na Yeso. Kilikyosa
itolo kikusõsòla…kalikosa ugwe ubagile ukuketa kikugwila
palapala ukugomokela mu lukindi lwa Yeso Kristi, bule ikyene?
33 Lilino, pa ngulilo sya kipanga isi uswe twãyobilepo, amasiku
lwele ndukomano…Polelo ikilo kya mmayolo une ngwinogona
uswe twãfikìle ku linandi lya 2 ilya ntu gwa 4 ugwa Busetuli.
Kangi une ngusakikisya mwesa ba umwe mwãli apa ikilo kya
mmayolo uku—u kwẽga ikyene. Kangi polelo une…lumo linga
une ngufika pa linandi pamo mabili ga ilyene ulubunju ulu,
kangi…Pamo bo butali buki u Ntwa isakulongolelága, une
ngamanya. Une mfikile pãsi ku kifuki ilinandi lya 6 pamo 7
apa, itolo ulwalo ulunini lusĩmbígwe pãsi kũko une mbagíle
ukugomokela mu fiyabo ifikindane ifya Masimbo nukukwabila
panja ifindu fila, kangi kuko une nafundile mmayolo.
34 Kangi lilino, uswe tukusyãgánia, uswe tusõkilépo nkilo, une
ngwĩtíka, pa linandi lya 2, ukwãnda pa lya 3, une ngwinogona
ikyẽne kyãli. Kangi uswe itolo tulinkusõkako na “I Lisyu-
lya-pakanwa lya Ngangabwĩte.” Ngimba ikyo kikãli kitalusye,
“Ukukuba kwa Lisyu-lya-pakanwa”? Unko une mbále ikyẽne
kyõsa ukuti uswe tukugomokela lilino:

Ukufuma pa iki une ndinkukẽta, kangi, kẽta, i kifigo
kyãlĩgulìgwe ku mwãnya: kangi i lisyu-lya-pakanwa ili
une nãpilìke lyãli bomũmi ilyẽne lyãli lya ngangabwĩte
likuyoba kwa une; ili lyãyobìle, Isa mmwanya kuno,
kangi Une nisa kukunãngìsya ugwe ifĩndu…fibagĩle
ukuya ukufuma apa.
Kangi mbimbibi une nãli mwa mbepo: kangi, kéta,

i kikota-kya-butwa kyãtũgasígwe ku mwanya, kangi
yumo ãlitugesye pa kikota-kya-butwa.
Kangi umweene uyu aalituugesye pa kikota-kya-

butwa…umweene uyu aalituugesye ayaga pakuboneka
bo…yaspala kangi…ibwe lya sardini: kangi pala
kyãlipo ikipingafula ukusyũngutìla i kikota-kya-butwa,
mu bufwãne bwa i mbindipindi.

35 Lilino, ikimanyisyo ikimogi iki, o, ikimanyisyo kimogi!
Kangi ulubunju ulu, bo une ngãli ukwisa pãsi, une ndinkufika
pãsi apa mu linandi lya 6, Une ndinkwinogona, “O, mwe,
une ngabagila ukufika ukukísània ilyo, panongwa yakuti apa
kilipo ikindukimo mu linandi lya 6 ili Une ngulonda a bandu
bosa ukupilika kanunu naloli, akabalilo kako uswe tukufika
ku finyamana ifi.” Indĩngànio ingĩndàne isya finyamana ifi
apa, fikukẽta kunyuma mu kyãpabwãndìlo, kimo kyo luko
lumolwene lwa kinyamana, kangi ifinyamana ifingi fyo kingi.
Kimo kyo kinyamana,mu kiGiriki, ngati “kinyamana kyãndìsu.”
Iki ikingi kimo kikãsanusígwe mbutalusye mu Mwalafyale
James, kabuno ikyene kikaya finyamana, ikyene kyo “Fipeligwa



BUSETULI, UNTU GWÃBÙNA KIYABO II 9

fyabũmi.” Kangi mumo Ifipeligwa fila, iki ifyene fyãli, ikyene
kikãli mundu mma kangi ikyene ãli Gwandumi. Polelo ifyene
fyo “Fipeligwa ifyabumi,” kangi mumo abene baali ni fisyo
fina kangi fina…O, mwe, uswe tukutwala ikyo kulakula
ukusulukila ku Nongwainunu, nukutwala ikyene palapala
ukugomokela nukukibika ikyene umwisyugu itolo mpelelesye
mumo ikyene apa. Kangi, kumbukilaga, ina yombalilo yapakisu.
Muketile? Kangi ikyene kyo itolo kimanyisyo ikimogi pala, kangi
polelo une—une nsisimikisye uswe tutikusuluka mu ikyo; lumo
uswe tukubombaga. Lõli ikyene kyo kinunu fiyo!
36 Polelo, u Ntwa iganege, polelo linga uswe tuli kifuki, lumo
pa Ndungu ugu gukwisa uswe tubagíle ukugela ikyo kangi;
gela, pãsi, kẽta linga uswe tubagíla ukumalisya untu gwa 4 bo
uswe tukãli ukusõkamo. Uswe tukamanya katikati nalĩno kũko
ukwãnda kwãkwànda kwisa kuyaga.
37 Lilino, uswe tukwaga ukuti ukufuma, “Ukufuma pa findu
ifi.” Ukufuma kyasanusyaga ukuti “Ukufuma papo ingulilo sya
kipanga syamalike.”
38 Polelo Yohani akõlélìgwe ukwisa pamwanyapo, “isaga
mmwanya kuno,” iki kikusanusya “isaga pamwanya apa.”
Umwẽne ãnãngísye umwẽne fyõsa ifi fyãyága pakuboneka
nkĩsu kya i—i ngulilo ya Kipanga. Polelo ukufuma pãpo i
ngulilo sya kipanga syãmalike, uswe tukwaga polelo ukuti
Yohani ãli kyakwimilila ikya mwitiki ugwabwanaloli aligwesa
uyu isakubilikigwága na Kristi pa Mwanya. Uko kutalusya?
Ukubilikígwa, “Isaga mmwanya kuno.”
39 Kangi uswe tukusyãgánia ukuti i Lisyu ili lyãyobíle ku
mwẽne lyãli Lisyu lya ngangabwĩte, lilãngàle, mbukĩndàne,
kangi ilyene lyali Lisyu-lya-pakanwa lilalila ili lyãyobile ku
mwene apa pa kisu. Muketile, akabalilo kõsa Umwẽne ãli nkati
mwa fikolekelo fyãkandulo fihano-na-fibili fya golidi, Umwẽne
ãyobàga ku…pamo ukufuma. O, une nkiganile ikyo, “ukuyoba
ukufuma ku fikolekelo fyãkandulo.” Muketile, Umwẽne ãli mu
fikolekelo fyãkandulo, ikuyoba ukufuma ku fyẽne ku Kipãnga
Kyãke. Polelo akabalilo kãko ingulilo ya kipanga yãlĩmíle,
Umwẽne alinkukileka i kĩsu nu kusãma mmwanya m’Mwanya
kangi Umwẽne alinkukõlèla a Batabulìgwe Bãke nu Mwẽne.
O, ngimba ikyo kikaya kimogi? Une—une…O, ikyẽne itolo
kikupela indumbula yangu ukunyẽla.
40 Kangi kumbukilaga, bo uswe tukutwala ifindu ifi, une
ngulonda fiyofiyo abapinduke abakeke bo yu Kalumbu Ina
apa, pamo, kangi Ina, ndigi, kangi undume gwãke, na Rodney
nu—nu nkasi gwãke, kangi Charlie na bala, ukupilikisya
ukuti ifindu ifi, kangi mwe bingi ba umwe bãndu bakeke
aba itolo bikwĩsa mwa Ntwa, aba bakabũka kubutali fiyo
pãsi pa lukĩndi tãsi, itolo balyõnjìle Umwẽne nu kukẽta ukuti
Umwẽne yo nnunu kangi gwaipyãna. Lilino, ketesya iki, ukuti



10 ILISYU ILIYOBIGWE

ifindu ifi uswe tukuyoba, ifi uswe tukugela ukubomba ko
kusẽngamìsya ulwitiko lwĩnu, ukuti akabalilo kako Kyala
ikuyoba kalikosa ikyene kikufimbilisigwa ukuboneka. Ikyene
itolo kitisakutoligwa! Kisita kupasya…Ikyene kibagile
ukuboneka ngati ikyene kili amamailosi elifu-elifu…kangi
kikabagilamo siku ukuboneka, lõli Kyala isa kuguta ikyẽne
palapala ukusyũngutìla nu kupela ikyẽne ukuboneka. Kangi
Umwẽne ikubõmba ikyo ukukugela ugwe.
41 Keta iki Umwene ãyobile kwa Abraham. “Ega u
mwanundumiana gwako pamwanya apa pamwanya pa kãmba
nukungoga umwene,” ukufuma pãpo umwene ãgũlíle kuli
umwene ku fyinja malongo-mabili-na-fihano. Kangi Umwene
alinkuti, “Mwegaga umwene apa nukungoga umwene.” Kangi
bulebule kyo…? “Une ngukupelaga ugwe ukuya tata gwa
fikolo.”
42 Kangi Abraham, ifyinja mia yumo mbukusi; unkasi gwake,
malongo-mahano-na-mana; kangi u mwana gwabo mwẽne…
Abraham ãli kifuki mia-yumo-na-malongo-mahano akabalilo
kala. Polelo umwene alinkuti, “Umwene ikuyaga bulebule,
bulebule—bulebule ikyene kibagíle ukuya? Linga une, u
nnyambala unkangale, mumo une njĩlíle, nukugũlila ku fyinja
malongo-mabili-na-fihano…Ugwe kumbapo une ulufingo pa
malongo-mahano-na-mabili-na-fihano, kangi apa une ndi mia
yumo. Kangi Sarah ãli malongo-ntãndàtu-na-fihano, kangi
lilino umwene yo malongo-mahano-mana. Bulebule? Ukufuma
pãpo uswe twãli nu mwãna uyu…Kangi Ugwe gwãlimbulíle
une kubutali kunyuma kula, ifyinja malongo-mabili-na-
fihano ifi fikindile akabalilo kãko une nãli ni fyinja malongo-
mahano-na-mana-na-fihano mbukusi, Une nãli ‘gwakuya nu
mwãna’ ukufuma pa kwĩtúgàla na Sarah ifyĩnja fyõsa ifi, une
nãli kibũmba kangi umwẽne ãli nsitamboto. Popãpo polẽlo
bulebule? Põpe, Ugwe gwãmbẽlìle une gwãmbòto nu kumpela
umwẽne gwãmbòto, kangi polelo ukwĩsa pala nu kutupa uswe
u mwãna uyu. Kangi uswe tunkusisye umwene apa ku fyinja
kalongo na fihano mbukusi, kangi ukwisila mu mwãna uyu
Ugwe gwãyobíle Ugwe ãngàli ‘Kusayaga a Bãpánja kangi
ikikolo kilikyosa nkĩsu,’ nukumbela une ukuya tãta na gwa
Bãpánja, ukumbela une ukuya tãta. Polelo mu ngulilo isi
sikwĩsa, Ntwa, ukuti Ugwe ubagile ukumbela une ukuya tata
gwa kisu kilikyosa pasi pa kumwanya ukwisila mu mwanike
uyu. Kangi ukwisila mu mwãna uyu pala ãngàli pĩkwísàga u
Ntabuli, kangi ukwĩsila mu Ntabuli yula ãbagìle ukutabula
u luko lõsa lwa bũndu. Ngimba Ugwe kubombaga bulebule
ikyene, Ntwa?” Ilyo likaya linogono lya Abraham mma, lila
likãli lyo lilãlúsyo lya Abraham. Lupilikilo! Akãyobile, “Ugwe
kubombaga bulebule ikyene?”
43 “Iyene yikaya nayimo iya mbombo yangu. Ugwe uyobile
ikyene, polelo une mmenye i Lisyu Lyako lyo litalusye, linga

Ugwe ubagile ukukyunga i Lisyu Lyako kuli une kangi ubagíle
ukunnangisya une ukuti akabalilo kãko une nãli ni fyinja
malongo-mahano-na-mabili-na-fihano mbukusi; akabalilo
kãko ugwe gwãlingõlíle une nukuti, ‘Ipãgúla gwimwene kangi
endela nkĩsu ikihésya,’ une mfumile pakuya nkĩsu iki ku
fyĩnja malongo-mabili-na-fihano. Nsõkilèko, mũndu nkãngàle,
ngwitúgàla nu nkasi uyu nĩtúgèle nagwe ukufuma pãpo umwẽne
ãli ndíndwàna, umwẽne yo kalumbu-sĩnda gwãngu. Kangi
polelo une nal-…akabalilo kõsa aka. Kangi Ugwe umbele une
u mwãna uyu uyu yũyo Ugwe gwãfĩngìle; une nãlimmwãmbilìle
umwẽne ukuya yumo ukufuma ku bafwe. Kangi linga Ugwe
kuyoba ‘mgoga umwene,’ Ugwe ubagile ukunsyusya umwene
ukufuma ku bafwe kangi.” O, mwe! Iyo yo njila, ikyo kyo kyene.
Kangi Umwene ãbombile.
44 Kangi bo itolo umwẽne ãpilikìle Kyala mbwĩsùsye,
alinkugũsa inywĩli sya Isaka ukufuma ku kisyo kyãke,
alinkukwabila panja u mmãge ukugoga i…umwanundumyana
gwake mwene, u mwanundumiana gwake ummwagigwe
ntiga. Kyala anangisyaga ikifwanikisyo, ikutubonesya uswe.
Ngimba Umwene ãbombile fiki kila? Umwene akãfimbilisígwe
ukubõmba. Loli Umwene ãbombile ikyene ukuti umwe na une,
ukuti uswe tubagíle ukukéta pa findu ifi mu lisiku ilisisya
ili kũko indumbula sya bãndu siswĩle nu bubĩbi, ukuti uswe
tubagìle ukumanya ukuti Kyala ikukyũnga ulufĩngo Lwãke.
Kisita kupãsya bo butumukilwe bulebule ikyẽne kibagìle
ukuboneka ukuya, kisitakubõmbìgwa bulebule ikyẽne kibagìle
ukuya, Kyala akaali ikusyãla Kyala kangi Umwẽne ikwima nu
lufingo lulilõsa ulu Umwẽne ãténdìke.
45 Ikyo kyo iki une ngugela ukuyoba kwa umwe akabalilo
kako uswe tukwima apa mu bubombelo bwa lubumbulusyo.
Ima apa, ugwe kuyoba, “Une ndi mbine.” Kangi ugwe…Ikyo
kyo kisita kwilamwa, ugwe uli mbine. Loli Kyala ikukyũnga
u lufingo Lwãke! Polelo Umwẽne ikwisaga pasi. Lilino,
muketile, Umwẽne ãtendike uluhombo apa ukuti Umwẽne—
ukuti Umwẽne ikubumbulusyaga ugwe. Ikyo kyo iki Umwene
abombile. Lilino, ikindu kyene iki Umwene ikukusuma ugwe
ukubomba ko kwitika ikyo, kolelela ku kyene itolo bo yu
Abraham aabombile.
46 “Ena, u dokotala ikuyoba une nisa—une nisa kuyamumi
ilisiku limolyẽne lyãkóngelelàpo.”
47 Une ndikupasya. Ikyo kyo kinunu, ikyo kyo kyosa nnyambala
amenye, ikyo kyo kinunu ukukinda fyosa iki umwene amenye.
Ngimba ãyàga Abraham pakwãmbilìla umwãnike uyu ukufuma
ãtalìle ãlindãmbálìke umwẽne pamwanya pala, kangi i Lisyu
lya Kyala lilinkumbula umwene “buka ukungoga undumiana”?
Ngimba umwene ikubombaga bulebule ikyene? Ilyo likaya
lyo lilãlúsyo mma. Kyala ayobile bomba ikyene kangi ikyo
kikumasya ikyene. “Ngimba une nguyaga kanunu bulebule

kangi u dokotala ikuti une ngabagila ukuya kanunu?” Une…
ikyo kikaya kyangu…une ukulaalusya; ikyeene kyo ega i
Lisyu lya Kyala. Kangi nakalinga itolo bo ikyo kisetuligwe
kwa ugwe ukuti ugwe kuyaga kanunu, polelo ugwe—ugwe
itolo kumbukilaga ugwe kuyaga kanunu. Kikayapo nakimo
kikukukyunga ugwe ukufuma ku kyene. Uko ko kutalusya.
Muketile?
48 Polelo akabalilo kako Abraham lõsa mu lupilikilo…
Ngimba Umwene ikubombaga bulebule ikyene? Akabalilo
kãbumalikisyo, amaminiti mahano aga gikwĩsa, amaminiti
matatu ga bumalikisyo, amaminiti mabili aga gakĩndàga, i
miniti yimo yãkĩndàga, agabumalikisyo masekondi malongo-
matatu, sekondi lyãbumalikìsyo, akabalilo kãko i kiboko
kyãtalìle kyãli mmwanya ukwẽga ubũmi bwa ndumiana, Kyala
alinkuti, “Imika ikyene palapala pala. Imika ikyene palapala
pala, muketile. Une nguketa ukuti ugwe naloliloli kunsubila
Une. Lilino, une itolo mbombile iki, Abraham, ukunangisya
u Branham Tabernacle mmasiku aga gikwĩsa, muketile, ifi
fikubombigwa, ukuti abene bikufimbilisigwa ukunsubila Une.
Abene balingasulwa ukunyĩlàmwa Une na panandi. Nsubila
Une!”
49 Itolo kifuki akabalilo kala, umwene…Apa lyalipo i likemo,
umwene akãténdikèmo siku ikyene paitolo. Umma, umwẽne
akãbómbilèmo nasiku ikyẽne mwa itolo, kabuno itolo akabalilo
kala u—u kang’osi alinkukoloma, akang’osi akanyãmbàla
akanini kĩkolìle mu matẽngèle kula ni mbẽmbe. Kangi tubalilo
tulinga uswe tubũkíle ukukĩnda ikyo. Ngimba ing’osi yãlĩsíle
bulebule pala? Bulebule, ukwisila mu finyamana fyõsa fila
ifyandisu? Amamailosi mia yumo ukufuma ku bwĩgùfu, pakati
pa ngalamu, imbwa-sya-ndisu, bakãmbwe, uluko lulilõsa lwa
kinyamana kyãndìsu kunyuma nkati mula, kubutali mmwanya
pamwanya pa kyãmba kũko gakayako na mĩsi pamo ilĩsu,
ngimba ikyẽne kyãbómbàga fiki kula? Kyala alinkupela ikyene,
itolo ukubika ikyene pala.
50 Kangi ukumbona Umwene mmasiku gitu aga uswe
tukwitugasyamo! Lilino, ulubunju ulu une ngufimbilisigwaga
ukubomba fingi fya—ifya findu fya panĩmwene ukuyoba
ikyene, ukwega iki une ngulonda ukuyoba. Iyo yo nongwa une
ngugomokelàmo mu iki injila iyi une ndi, bo ngãli ukwãnda
pa iki. Une ngulõnda umwe ukupilikisya ukuti ifindu ifi
fĩfyo fikupilikìgwa fyapanimwene, ifyẽne fitikubĩngilìgwa
fyapanimwene. Ifyẽne fitwãlìgwe itolo nkati ukupa
ikyãkwẽgelela kwa umwe ukuti u lwĩtìko lwĩnu lubagìle
ukutũsya nubusisya mu lwĩtìko ulu luli mwa Kristi, ugwe
ubagile ukwĩgémekèsya pa lufingo Lwãke. Panongwa yakuti
Kyala ikwima nu lufingo Lwãke itolo ukuya mpelelesye bo
mũmo ulwene lubagíle ukuya, lilino ukunãngísya uswe.
51 Kangi kéta kwa yulayula u Yehova-yire, uyu Abraham



BUSETULI, UNTU GWÃBÙNA KIYABO II 13

ãlinkõlíle Umwene, iki mu kiHiburi kikusanusya “Kyala
isakwipaga Mwene i likemo.” Kyãla abagíle ukubõmba ikyo.
Umwẽne ãtẽndíke injila Yãke. Linga Umwẽne ãyobíle…
Umwẽne ãlimbũlíle Noa…
52 Ugwe gwãtile, “Ena, yula ãli itolo Abraham.” Umma.
Umwene alinkubabula bosa ukusuluka ukukinda i ngulilo,
kangi Umwene akãli ikuyoba.
53 Umwene alinkuyoba kwa Noa kunyuma kula, ukuti,
bo uswe tukwisa ndubunju ulu, “Fiki, ukwene kukugwaga
ifula.” Fiki likãlipo…nasiku i libingu mmwanya. Ulusoko
ulunywamu ukukinda ulwa misi lwãli kasoko-kapãguke kũko
Kyala õnelélàga i kisu, akanyĩbùko akanini kubuyobumo. Lula
lwãli lusõko ulunywãmu ukukĩnda ulwa mĩsi kula lwãliko.
54 Lilino, abãndu bikuyoba, “Bulebule nkĩsu pisakwĩsa amĩsi
galigõsa ukufuma pamwanya pala? Nãngisya une kũko ikyẽne
kili pamwanya pala mu lisuba lõsa ilipyãno, linga kikãliko
nakimo kumwanya kula.”
55 “Linga Kyala ãyobíle, ‘yẽnga i ngalaba, ukuti ikyene
kikwisa,’ iyene yo mbombo yangu ukuyenga i ngalaba
nukwitendekesya, panongwa yakuti ikyene kikwisa. Umwene
yo Yehova-yire, Umwene abagile ukupa amisi pamwanya pala.”
56 Kangi i kindu kyene iki Umwene ãbombíle kyãli ukundeka
u nnyambala, ntoyofu, u nnyambala nkonyofu, ikubomba
katikati na sayansi gwake, ukutwala ku kwĩsa iki Umwene
aamenye kikwisaga. Kyala akabongotolamo siku ikisu; umundu
ikubongotola ikisu. Kyala atikõnànga nakimo, Kyala ikugela
ukukyũnga kilikyõsa. Umundu ikwĩyónànga mwene ukwisila
mu bumanyi bwake, muno umwene aabombile mu ngunda gwa
Edeni ku mpiki, na fyosa. Kangi popãpo u mumilisi yumo
alinkukolelèla a maka gamo ga atomiki, kubuyo bumo, ukuti
abẽne bãli nakyo ikyẽne.
57 Abene—abene babagile ukubomba ni kyene polelo,
panongwa yakuti abene babagile ukubomba ifindu polelo
ni kyene ifi uswe tukamanyilémo siku mpaka na lino. Uswe
tukabũka pabutali fiyo mma. Lumo twẽge ifyĩnja fitatu
pamo fina tãsi, pamo ukõngelélàpo, bo tukãli uswe tubagìle
ukubõmba ikyẽne, ukubõmba iki abẽne bãbómbìle. Abẽne
bayẽngíle amapiramidi na basifinkisi na fyosa bo ifyo. Uswe
tukãbagíle ukubõmba ikyo. Uswe tukãbagìle ukwẽgelèla ikyo,
yikayapo injila kuli uswe ukubõmba ikyẽne, pene pãpo uswe
tubagìle ukwẽga a maka ga atomiki. Amaka ga petulolo, amaka
ga bumeme, gakãbagìle ukupĩmba limo mwa gala amalyãlàbwe,
gakãbagìle ukusemesya ikyẽne ukufuma pãsi. Kangi gamo
mwa gẽne matali bo lukĩndi lwa kãya, gafyũkìle mmwanya
mu mbepo, kangi masito matani mabiliyoni. Ngimba abene
bagafikisyaga bulebule agene pamwanya pala? Muketile, abene
bamenye.

58 Kangi abẽne balinkwãbùla kila, yumo alinkwĩtikìsya kimo
mwa fila ifipufulìlo fya atomiki ukupululuka mu kimato kya
yumo uyũngi, kunyuma m’masiku, ’nongwa yakuti, “Mumo
ukwene kwayilile mmasiku ga Noa,” mumo ukwene kwayilile,
uluko lula ulwa bwigufu, uluko lula ulwa bandu abakomu;
“mumo ukwene kwayilile mmasiku ga Noa, momumo ukwene
kwisakuyilaga, momumo ukwene kwisakuyilaga pa kwisa kwa
Mwanundumiana gwa mundu.” Ukwandisya kwa iki ikyene
kyãli! Muketile?
59 Kuno pakaya patali mma abene bãkúmbìle imbombo ya
misi yamwisyugu, yaali pasi—pasi apa mu Mexico bo gukali
umogesyo. Umwemwãkibwène ikyẽne? Ikyẽne kyãli mu kinyũzi,
kũko imbombo yamĩsi yamwĩsyùgu itolo bomũmo uswe tulinayo
lilino, iyi yãlíbìle pãsi fĩyo kubutali pãsi mu mfu; kimo
ikyãtomìki ikindukimo kyãkúpilìle ikyẽne pamwanya. Umwẽne
itolo alinkupufula mwanya kangi alinkubũka ukukilania bo ulo.
Muketile?
60 Lilino, “mumo ukwene kwayilile mmasiku ga Noa,”
abanyambala abakomu, abanyambala abakomu na maka gabo
ga atomiki na filifyosa, bãbagíle ukuyenga amapiramidi na
basifinkisi na fyosa bo ifyo. “Mumo ukwene kwãyilíle mu
lisiku lila, momumo ukwene kwisakuyilaga.” Lõli imbombo
yo yakutumuligwàko mbupĩmba mu lisiku ili, ’nongwa yakuti
pãkuyako abãndu Abanyakilìgwe bikwẽgìgwa pãnja. Ngati
Enoki, pabagile ukuyapo a bãndu bapĩmbìgwe. Uswe tuli mu
kalasi yila ulubunju ulu, abandu aba bapimbigwe ukukilania
bo yu Noa aali mu mogesyo.
61 Lõli kumbukilága, bo kukãli…Komma ukwĩbwa iki!
Bokakãli kamo akandonyela ka fula kãgwìle, bokikãli kula
ukuyako ikindu kimo mmwanya, boakãli Noa siku—siku
ãlinakyo ikingalaba ukumalisìgwa, Enoki ãlyẽgígwe ku Kãya.
Enoki ãnyakilígwe kisita bufwe, itolo alinkwãnda ukwẽnda
ilisiku limo, kangi—kangi ubusito bwatãgìle ubukolelelo bwãke
pa mwẽne. Kangi umwẽne alinkwãga ikilũndi kimokyẽne
pamwanyapo panini, kangi ikilũndi ikĩngi pamwanyapo
panini, kangi ikilũndi ikĩngi pamwanyapo panini, kangi
ikindu kyakwanda umwe mumenye, umwene alinkuti, “Bukaga
kanunu, kisu.” Itolo alinkwenda nkyeni kula mu Lwimiko.
62 Kangi akabalilo kãko Noa ãketíle ukusyungutila kangi
alinkutoligwa ukummwaga Enoki kulikosa, umwene alinkukéta
ukusyungutila kangi umwene akãmenye kũko Enoki ãbũkíle,
polelo umwene alinkuti, “Akene ko kabalilo ka kuyenga
i ngalaba lilino.” Muketile? Kangi umwẽne alinkubũka ku
mbombo pa ngalaba ukubõmbapo abasyãle.
63 Ikyo kyo kindu kilakila iki kikuboneka pa buyo papapa apa.
I Kipanga kyãlyẽgígwe mmwanya ku Mwanya, kangi Yohani
lilino atwaligwe mmwanya ni Kyene ukuya kyakwimilila

kya basyusigwe, mumo uswe twãlyegíle ikyene nkilo.
Kangi ukusyãgània ukuti ili i Lisyu-lya-pakanwa lilalila ili
lyãlimbílikìle umwẽne ukukẽta kunyuma pa kĩsu, lyaali Lisyu-
lya-pakanwa lilalila ili lyalinkólile umwene ukwisa pala.
64 O, u Nkristi aligwẽsa! I Lisyu-lya-pakanwa lĩlyo, Charlie,
ili lyãbilikìle ugwe ilisiku limo kula mu Kentucky, uku
“Syumbutuka ukusyũngutìla,” lyo Lisyu lilalila ili likukukólela
ugwe, “Isaga mmwanya!” Ngimba ugwe ukaya nsangalufu
isya ikyo, Nkundwe Evans? I Lisyu-lya-pakanwa ili lyãtile,
“Syumbutuka ukusyungutila,” i Lisyu-lya-pakanwa lilalila
lyãtile, “Isaga pamwanya!” O, mwe! Pala, ko kukólela kuki!
Bo bwãnalòli nki! Lilãngàle, likĩndàne ngati i ngãngabwìte,
“Syũmbutùka ukusyũngutìla, mbõmbèla Une! Isaga pamwanya
kũko Une ndiko.”
65 Kula uswe tumbwene umwẽne ikwĩmilìla bala bãbo
bãfwìle, Mõse ukwĩmilìla abĩkèmo abafwe; ãsyúkìle. Eliya, ni
kibugutila kyake ku lisiku lyabumalikisyo, ni kibugutila kyake
i Kinyakiligwe bimile pala. Bosa bo akãli u Ntwa Yeso! Yohani
ãsetwìle ukuti…Yeso ababulile abene ukuti umwene—umwene
akãbagìle ukufwa, kangi ngimba ikyẽne kyãli fiki ku bẽne linga
umwẽne ãbagìle ukuya mũmi mpaka umwẽne ãkẽtìle u kwĩsa
Kwãke. Kangi abafũndìgwa balinkubĩka ubuyobi pãnja.
66 O, une ngunyonywa une nãbagíle ukufika naloliloli,
naloliloli mbusolofu lilino, ku maminiti manandi, ku kipanga.
Aligwesa amenye…Kangi aligwesa ikwitũgásya u—u bũmi bwa
pamwene na Kyala. Ikyene kyo kindu kya pamwenepamwene,
ifindu fya Mbepo ifi fikukupĩmba ugwe mbuyo ugwe angali
utikusulwa nu kuyobapo isya ikyene.
67 Une ngẽtesísye iki mu butumígwe bwãngu ubunini,
ubwakwĩyísya, ukuti tulipo utubalilo twĩngi ukuti une
nguyobaga ikindukimo kangi ngamanya nongwa ya fiki
une njobíle ikyẽne, kangi ikyẽne kitikuboneka kitalusye (Lõli
põpe, umunduyumo isa kuyoba ikindukimo.), lõli une nisa
kukẽtèsya kangi ikindu kila kisa kwĩsa itolo nubupelelesye
ukusyũngutìla ku ikyo bomũmo ikyẽne kibagìle ukwĩsa. Kyãla
isakukitẽndekága ikyẽne ukuboneka! Akabalilo kãko une itolo
ngulõnda ukuyoba ikindukimo, une nguyobaga, “Ena, lilino,
gũlíla i miniti.Umiana yula, gwakuti-na-gwakuti, iki ukuboneka
ukukilania apa, lilino ikyo—ikyo itolo kikufimbilisigwa ukuya
injila yila.” Ena, naloliloli, une—une ngamanya nongwa ya fiki
une nãyobile ikyene. Kangi i kindu kyakwanda umwe mumenye,
ikyene kyo itolo njila yila. Kyala ikubomba ikyene!
68 Lilino, akabalilo kako abafundigwa aba bayobile, “O, Yeso
ayobile ‘unnyambala uyu akabagile ukufwa.’” Yeso akayobilemo
siku ikyo.

Yeso alinkuti, “Ngimba ikyene kyo fiki kwa umwe linga
umwene mũmi mpaka Une ngwisa?”

69 Lõli ukukẽta abafũndígwa bikutẽndéka ubuyobi bwa
ikyẽne, polelo Yeso alinkufikila pãsi nukwẽga Yõhàni nu
kuntwãla umwẽne mmwanya nu kundeka umwẽne ukwãndìsya-
kãngi ikĩndu kyõsa, ukukẽta ubwãndìsyo-kãngi bwa Kwisa kwa
Ntwa. Yõhàni ãketile i Kipanga, umwene ãketile ubumalikisyo
bwa ngulilo ya Kipanga, umwẽne ãkẽtìle u bumalikisyo bwa
baYuda, umwẽne ãkẽtìle u Kwĩsa Kwãkibìli, umwẽne ãkẽtìle
ulubãtìko lõsa.
70 Kangi kéta iki Kyala afimbilisigwaga ukubomba;
ukumubílìsya umwẽne mmafuta kuli kifuki isala malongo-
mabili-na-ina pãsi pala, ukubaleka abẽne bakẽte ukuti
umwẽne ãli Nyakyala, ukuti u Mbepo Gwamwakyala ãpakíle
i—i kyãmfu, kila ikyãpànja, kyamfu, pamo kilikyõsa umwe
mukikólèla ikyẽne, unyõfu gwãbùndu, kyãfumile Mbunyakya
pakukihobosya ikyẽne fĩyo mpaka amafuta amapyãno
amakubilano kuli isala malongo-mabili-na-mana gãkabagìle
nu kummõkya umwẽne. Ukugela ukubilisya u Mbepo Mwĩkèmo
ukufumamumũndu; kabagìla ukubõmba ikyo. Polelo ukumbĩka
umwẽne panja pa Lusũngo lwa Patmos, kangi umwẽne ãsĩmbíle
u Bũku, nukugomokéla nukulũmbilíla ifyĩnja fingi. Hmm.
Hmm.
71 Ena, lilino, umwene afumbilisigwaga ukupimba i ngamu
imbĩbi, “Umwene ãli ndagusi, umwene ãli ndosi.” Balinga
bamenye ukuti Yõhàni ãkoleligwága ndósi? Naloliloli!
Yeso ãkoleligwága yumo, yõpe. Muketile? Muketile, ikisu
kitikumanya nakimo isya findu ifi. “Umwene ãli mbala-
lĩnogonèlo.” Muketile? Abẽne bãyobìle ukuti “Umwẽne ãli
ndosi fĩyo mpaka umwẽne ãlogìle amafuta gala, ukuti amafuta
gakãbagìle ukummõkya umwẽne panongwa umwẽne ãlógìle
ikyẽne,” itolo panongwa yakuti umwene akãlĩtikisenie ni fundo
syãbo sya Kikatolika. Kila kyãli kyõsa.
72 Umwẽne ãli ntumigwa gwa Kyala uyu…gwakwiyĩsya, ãli
nu butumigwe ubunini pãsi pala ubu umwẽne ãkyũngìle.
Umwẽne ãngati atipubisya na fila ifinywãmu ifĩndu fyaiyolo,
kangi popãpo Kyala itolo ãlinkyúngìle umwẽne nu kumpaya
umwẽne. Polelo Umwene alinkubomba: Mwikemo Martin
kangi—kangi Irenaeus, na bosa ukusuluka ukukĩnda i ngulilo.
73 Kangi Umwene ikubomba ikindu kilakila umwisyugu,
ukwisa itolo nkyeni pási. Lilino, komma siku ukwĩbwàmo iki,
ukuti Kyala afĩngìle imiyuganio imikulumba, kangi imbombo
ingulumba, isyamaka. Lilino, simba iki pa tusimbo twĩnu utu
umwe mukusĩmba (Muketile. Muketile?), ukuti iki unnyambala
ikukolela “kyamaka kangi kikulumba,” Kyala ikukikólela
“Butoyofu!” Kangi iki unnyambala uyu ikukolela “butoyofu,”
Kyala ikukolela “Kikulumba!” Komma ukwibwa ikyo, muketile,
komma ukwibwa ikyene. Ikyo kisakukutũlaga ugwe mula
mu fyĩnja ukwĩsa, panongwa yakuti uswe tukulõndésya
ikindukimo ikikulumbapo akabalilo kõsa. Kangi uswe

tukwambilila ifikulumbapo akabalilo kosa, loli abandu ba
nkisu batikukimanya ikyene. Kangi abene bakakimenye ikyene
mmasiku ga Noa, kangi abene bakakimenye ikyene mmasiku ga
Yõhàni, mmasiku ga Yeso, mmasiku ga bapostoli, mmasiku ga
Irenaeus, limo mwa masiku gala, abene bakakimenyemo siku
ikyene.
74 Yõpe Joan gwa ku Arc, umwẽne ãli mwĩkèmo, unkĩkùlu
unnĩni. Akabalilo kako umwene ali nakimo loli ndindwana,
Kyala alinkuyoba ku mwene mu mboniboni, kangi u Gwandumi
ãyobile ku mwene. Umwe mumenye iki i kipanga kya Katolika
kyãyobíle? “Umwene yo ndósi.” Kangi abẽne balinkumbĩka
umwẽne pa mbãnda nu kummõkya umwẽne ku bufwe, abapũti
ba kiKatolika bãbõmbìle; bãlinkungoga umwẽne, bãlinkutuma
ubufwe bwãke ukuya “ndósi,” kangi Joan gwa ku Arc ãfwíle
ukuya ndósi. Kifuki fyinja bamia babili ukufuma kula,
abene balinkusyagania umwene akãli ndosi, umwene ãli u—u
mfũndìgwa gwa Kristi.
75 Abẽne bãbõmbíle ikindu kilakila ku bĩkémo bõsa. Yeso
alinkuti, “Yo ani gwa umwe batãta bĩnu bakãfwĩmíle? Yoaliku
yumo gwa basololi isilèmo siku uyu abẽne bakãli mpíkìle?”
Alinkuti, “Umwe fimato ifyẽlusìgwe.” Alinkuti, “Umwe—umwe
mukubũka pãsi kangi—kangi mukubĩka ikimogesyo pamwanya
pa lipũmba lya basololi, kangi umwe mwe bãbo balabala aba
bãbabíkìle abẽne nkati mula.” Hmm! Mwe! Mwe! Muketile?
Umwẽne akãlekileko ifibuli filifyõsa pa bẽne. Hmm! Umwẽne
itolo ãbabũlíle abẽne.
76 “Ingulilo iyi iya njoka,” Yõhàni alinkuti, “ywani abasokile
umwe ukubopa ukufuma ku bugasi ubu bukwisa? Komma
ukwanda ukuyoba umwe muli na Abraham ukuya tãta gwĩnu.”
“Uswe tuli mu fipanganio fimo, ifikulumba.”

“Ugwe uli Nkristi?”
77 “O, une ndi gwaMethodisti. Une ndi gwa Presbeteri. Une ndi
gwa Pentekosti.” Ikyo kikaya mu kyene napanandi. Kila kikaya
nakyo kangi mma ukubõmba ukukĩnda—ukukĩnda—ukukĩnda—
ukukĩnda—ukukĩnda a matalala gikubõmba nu lumu. Muketile?
Ikyene kikaya nakyo nakimo ikyakubomba ni kyene. Linga ugwe
uli Nkristi, ugwe gwe mbombi umpapigwe-kabili gwa Kyala.
78 Lilino, lilino, akabalilo kako Yõhàni ãlisíle, uswe twãlinakyo
ikyene ikilo kya mmayolo. Lilino, kumbukilaga, akabalilo kako
ugwe kwisa ku iki…Ku lwalo lwa kindu, une—une mbabulile
umwe polelo. Kumbuka, i kĩsu kikwãmbilìla uluyuganio
ulukafu-fĩyo ikyẽne kiyĩlemo nalo siku, papapa lilino, i kĩsu kya
kipãnga.
79 Lilino, kumbukilaga, kisita kwilamwa, mmasiku ga—ga
Yõhàni, amasiku ga Yeso, syãlìko i sekelo ingulumba kangi
abayobi abakulumba mu masiku gãbo, abanyãmba abamahala
abakulumba, kangi abẽne bakwãbìle amalongo ga maelifu

ukõlosya maelifu ga bãndu. Fyo fiki ãngàli Kaifasi ikubõmba
linga umwẽne ãkõlìle u—u lukomano palikimo? Umwẽne ãngàli
ikutwãla gwẽsa Yerusalemu, umwẽne ãngàli ikutwãla gwẽsa
Israeli palikimo, ukufuma ku mbãnda ukubũka ku liyẽngo.
Kangi bosa ba abene bikuyoba, “O,”

“Lilino, lingaKaifasi ikuyoba ifindu fyakuti-na-fyakuti, ikyo
kisakuyaga kikulumba.”

“O, ngimba umwe mukwitika a Masimbo, Rabi, Ntiligwa,
Dokotala, Bishopu? Ngimba umwe mukwitika a Masimbo?”

“Naloliloli, une ngwitika a Masimbo, une ne mfunda
umfumuke!”
80 “Umma ndaga. Lilino, ili Bãngéli lyãyobíle apa ukuti
pisakwisaga akabalilo ukuti kwisakuyapo, ‘Fyõsa i fyãmba
fisakunyẽlanyẽla bo tung’õsi utunyãmbàla utunini, amãni
gõsa gisakub’amapi na maboko gãbo, kangi amabuyo gõsa
agapamwanya gisakutwãlígwa pãsi nukutẽndekígwa pãsi,
amabuyo gõsa ga pãsi gisakutwãlígwa nukutẽndekígwa
pamwanya. Kangi ikyene kisakubombigwaga ni lisyu-lya-
pakanwa lya yumo ikukúta ndulangalanga.’ Ngimba ugwe
kwitika ikyo, Rabbi, Ntiligwa, Dokotala, Ntimi?”

“Naloliloli, une ngwitika ikyo!”
“Ngimba ikyẽne kikubonekága bulebule?”

81 “O, Kyala isakutuma u nnyãmbála ugwãmaka pa kĩsu ilisiku
limo. O, umwẽne isakuyaga nkulumba. Umwene isakuyaga
lisyu-lya-pakanwa lya yumo ikukúta ndulangalanga, pamo
umwene isakutalulilaga u Mesiya ikwisa. Kangi akabalilo kako
umwene ikwisa, kukayapo ukwilamwa nakumo mminogono
gangu loli iki umwene ikusulukila ku Mwanya nukwisa
ukusuluka ku tempeli. Umwẽne ikwisaga papapa pãsi apa ku
tempeli, nukuti, ‘Lilino, uswe tukwegaga bõsa a Baroma nu
kubatika abẽne ku bufwe. Ikyo kyo kyosa. Uswe twisa kutika
abaRoma bosa pasi.’ Kangi—kangi polelo umwene isakuyobaga,
‘Isaga nkyẽni kuno, Mesiya!’ Kangi Mesiya ikuyaga pa kwĩsa
ukusuluka, kangi uswe tukuyaga pakubũmba syõsa sya isengo
syĩtu ukubuka mu…pamo inyĩbo syĩtu ukubuka mu fyẽmbete-
fya-kulimila ni sẽngo, kangi pala patisa kuyako amabwĩte kãngi
mma.” Kangi, uu-huu, ubo bo bulinganio bwãbo.
82 Loli fiki fyabonike akabalilo kako ikyene kikwisa? Ngimba
kyabonike kyo fiki? Kukãlípo nu kunãngisya kwa Kumwanya,
iki abẽne bãkẽtilémo siku; ãlipo yumo, lõli abẽne bakãkibwéne
ikyẽne. Abẽne bakãkibwène ikyẽne. Muketile. Mondili apa
ifyãmba fyõsa filinkunyẽla nkati tung’osi-tunyãmbala tunini?
Mondili ngimba gõsa amabuyo amafyũke gikwĩsa pãsi kangi
amabuyo gapãsi mbufyũke? U ndumbili gwaiyolo umbũlùfu-
kisyo ikwĩsa ikwẽnda pãnja pa matẽngèle kangi akãmènye
nukumanya abãke baABC. Ukufwana ni syambukulu, umwene
alinkubuka mmatengele pa fyinja lwele na kimo mbukusi kangi

akabonekilemo siku kangi mpaka umwene ali malongo matatu.
Umwẽne ãgonelàga amapalalila nu lũki lwandìsu. Mapalalila yo
mbãsi, sila imbãsi indali.
83 Abene bikulya ifyene akabalilo kosa. Ena, ugwe ubagile
ukuula ifyene papapa apa mu…Komma ukwinogona ikyo
kyo kinyali, panongwa yakuti ugwe ubagile ukuula ifyẽne
papapa apa mu sokoni linga ugwe kulonda agene, injuki-imbẽti,
injuki-sya-lũki, amapalalila, injoka-ya-njwego, kilikyõsa ugwe
kulõnda, muketile.
84 Polelo umwene itugasyaga ukufuma ku mapalalila kangi
nu lũki ulwãndìsu. Ko kalyẽlo nki! Loli umwene ãkyũngígwe
na maka ga Kyala. Umwene akafwalaga nu kolala gwake
asyumbutusìgwe ukusyũngutìla; bo umunduyumo ayobile
ikilo kya mmayolo, Nkundwe Parnell pamo bamo mwa bene.
Umwẽne akãfwẽle ni kijãsi kya nswĩgàla-gwa-kunyuma,
na fyõsa fya ikyẽne. Ukusoka panja pa lulangalanga ni
kiyabo ikinywamu, ikipapa kya ng’osi kiniembeteligwe
ukusyungutila umwene. Mumo une njobíle, lumo…Uswe
tukufimbilisigwa ukwega ukõgàmo ilisiku lililyosa, kangi lumo
umwene akãlyegilemo siku na kumokwene i myesi mitatu pamo
mina, panja pala ndulangalanga. Une ngamanya. Umwene akãli
fiyo gwakukẽtapo. Umwene akãli ni kigemo nakimo. Umwẽne
akãbúkìle mu kãya kalikõsa akanywãmu nu kuya ni sasanio
inywãmu. Umwene alinkwima panja pala pa filoboko fya
Yorodani, umfundi mmwanya pa mafundo gake, kangi alinkuti,
“Umwe ngulilo ya bãbukoma, ywani abasokile umwe ukubopa
ukufuma ku bugãsi bwãkwisa?” Hmm. Apo po pãpo amabuyo
gapamwanya gãtendekígwe pãsi, muketile, kangi amabuyo ga
pãsi gapelígwe gapamwanya. Uu-huu. Ena, nkulumba.
85 Polelo, ikindu kyakwanda umwemumenye, abẽne bãgũlilága
u Mesiya ukwisa pãsi na Bãndúmi ni findu, nu kusẽngàma
pãsi pa fisyẽnga pãnja pala kangi i tempeli kũko abẽne
bãyẽngìle kuli Umwẽne ukwĩsako (mũmo uswe tukuyenga
amabuyo amakulumba amanywamu umwĩsyúgu ukukilania
ifisu na fyosa bo ifyo). Muketile? Kangi akabalilo kaki Umwene
isile? Umwene alinkukilania kilikyosa kya fipanga fila, kilikyosa
kya fipãngànio fila, nu kwisa ukusuluka ku kibaga. Abẽne
balinkumfĩmbilisya Umwẽne mu kyẽne.
86 Ikyo kyo iki ikyẽne kiyĩlìle umwĩsyùgu. Umwẽne
ikufĩmbilisìgwa mu fĩndu, ikufĩmbilisìgwa ukubõmba ikyẽne,
ukufĩmbilisìgwa ukuya pakati-pa-fipãnga-fipãgùke, panongwa
yakuti i Ndumi Yake yitikupilikisania ni kipanga-kipaguke.
Indumi Yãke umwĩsyùgu, indumbililìgwe na babõmbi Bãke,
yo yapakati-pa-fipãnga ’nongwa yakuti ifipãnga-fipãgùke
finkagìle Umwẽne pãnja. Ili Bangeli liyobile lulalula. Umwene
aali panja, ikukung’usya, ikugela ukwingila (Muketile?), mu
kipanga Kyake Mwene. Kula ko kũko ikyẽne kili. Muketile,
ikyẽne kyo itolo kilakila umwĩsyúgu.

87 Popãpo, kumbukilága, iki kikuboneka kinywãmu ku
mũndu, kyo kinĩni pankyẽni pa Kyala. Lilino, iyo yo nongwa
ugwe utikufimbilisigwa ukuya na maluba mingi fiyo. Kangi
akabalilo kãko Kyala ikwĩsa kãngi, akabalilo kãko Yeso
ikwĩsa kãngi, ugwe kwĩsa kuswĩgisìgwa, ukuti unnini
unkĩkùlu ugwakusukasuka kunyuma mu mbako. Uu-huu.
Ugwe kwisakuswĩgisígwa, u miana yula uyu atikuyoba
nakimo, ikukyũnga ifyakusofu fyãke ku mwẽne nu kwẽnda
ukusyũngutìla pankyẽni pa Kyala, gwãkwíyìsya. Ugwe kwĩsa
kuswĩgisìgwa. Ikyẽne kisa kusw-…
88 Une nãlúmbilìle pakaya patali mma, ku bulõngi…
Ifiswĩgìsyo ku Bulõngi. Ikyẽne kitisa kuswĩgìsya ukunkẽta
u kinwẽlwa kula, umwẽne amenye umwẽne ikubùka. Nalõli.
Kitisa kuya kiswĩgìsyo ukukẽta u nsyõbi, u ndogwe, kilikyõsa
kula, ikyo kikaya. Lõli ikiswìgo kisa kuya, kangi u busulumanie
bwĩsa kuya, bala aba bikwinogona abene bãbũkága; uu-huu,
ena, kangi polelo ukusyumbutusigwa pãsi. Bala bábo batile,
“Ena, gulila panandi, u mama gwangu ali gwa kipanga iki, tata
gwangu ali nkipanga iki, umwĩsukulu-tãta gwangu nu mbuya.
Une njĩle mbakasya kula ubumi bwangu bosa.”
89 “Sokapo ukufuma pa Une, umwe mwe babomba
butulwanongwa, Une ngabamanyamo umwe siku.”
90 Kẽta mmasiku akabalilo kãko unnini, ugwaiyolo Simiyoni,
nyãmbàla unsitakumanyigwa, nasimo ukuyobìgwa, uswe
tukamanya nakamo aka umwẽne mu i Bãngèli. Loli i Libangeli
lyaayobile, “Ikyene kyasetuligwe ku mwene na Mbepo
Mwikemo,” (Apo umwene ali; mwaketa lelo umwe.) “ukuti
umwene akãbagìle ukufwa mpaka umwene ãkẽtíle u—u Kristi
gwa Ntwa.”
91 Polelo kẽta uyu Yõhàni u Mõsi ãli, u luko lumo lwa
umwĩnìtu unkĩndàne-ngati, u nyãmbàla-gwa-matẽngèle pãnja
mu matẽngèle. Ikyene kyasetuligwe ku mwene. Umwene
alinkusoka panja ikulumbilila Indumi. Keta ku ikyo!

Ywãni ãli nnini Anna?
92 Umfunde unnini, Maria, ukusuluka mu—mu kãya
ka Nazareti (nsusilwa bo yu Jeffersonville) kangi kũko
ubutulwanongwa na kilikyõsa fyãbèle, lõli umwẽne ãlikyũngìle
mwẽne mpelelesye panongwa yakuti umwẽne ãménye ilisiku
limo ãlipo u Mesiya ikwĩsa. Muketile?
93 Yõsèfu, u nkekamatapwa, ãtãgíle u nkasi gwãke kangi—
kangi ãháhàga u ndindwana unnini uyu. Kangi ikyẽne kyãli
ukwisila mula u Mbepo Mwikemo alinkwisa ku ikyo. Kangi
polelo ikisu kikwisa ukusyungutila kangi kikup’ingamu-nditu
ikyene, ngati “bikemo-babunguluka, bapentekosti.” Muketile,
balinkup’ingamu-nditu ikyẽne. “Fiki, ukuti, umwẽne…u
mwãna yula ãpãpìgwe pãnja pa bwẽgi ubwĩkèmo.” Muketile,
abẽne bãlĩtìke ikyo, kangi ikyẽne kyãbonekàga ngati ikyẽne

kyãli. Lõli Kyala ikubõmba ikyo ukugoga amaso ga bamahala
na bakomu, nukusetula Ikyẽne ku banike aba luko ulu
lwisakumanyila.
94 Une ngusũbìla lulipo ulwãlo lwakufwàna ku kabalilo kãko
une ngutika ikindukimo ukufuma pakabagilo. Une nguyaga
pakubanãngìsya umwe. Ugwe kukéta i mafuta aga? Lilino, iki
une mbabulile umwe, u lwalo, ukuketa ukuti ikyene akaya
mundu, ikyene yo Kyala, une ngusosolaga ku iki. Umma ndaga.
95 Lilino, “Isaga kumwanya kuno,” lyãli Lisyu-lya-pakanwa.
Kangi akabalilo kãko umwẽne ãligwíle umwẽne ãpilíke
ingangabwĩte yikukuba, kangi polelo mbimbibi Yõhàni ãli
mwa Mbepo—ãli mwa Mbepo, kangi nakalinga itolo bo umwene
ikwingila mwa Mbepo umwene alinkwanda ukuketa ifindu.
Ugwe kwanda ukuketa ifindu akabalilo kako ugwe kufika
mwa Mbepo. Ikyãkwánda ugwe kufimbilisigwa ukwingila mwa
Mbepo. Ngimba uko kutalusya?
96 Lilino, bule linga ugwe gwãbũkíle ku lukino lwa mpila,
kangi ugwe kuyoba, “Une naloliloli nguganile u mpila-gwa-
bẽsi.” Um-hum. Kangi ugwe kwãga ikikota kya nkolofwa-gwa-
kunkyẽni, mulamula ukusuluka mu kikota kya bokosi kangi
ugwe kukẽtelèla a baYankee pamo baBulldog, balibõsa aba
abẽne bali, bikukina. Kangi abẽne bo bõsa bali nu lukino
ulunywãmu pãnja pala.
97 Kangi ulubafu lwãko lo itolo kifuki ukupõnjolìgwa, kangi
mõsa nkabalilo kamokẽne u gwãlilino Babe Ruth ikuniongotola
lõsa ikitikilo kyãke bo ulu kangi ikuyoba, “Twãgàne kubutali
ukukilania kwĩsìlya?” Ali na banyãmbàla batatu pa bẽsi.
“Ng’apa!” Kangi umwẽne ikuguta umwẽne mpaka kisita
kuboneka; ikufũla ikitili kyãke nu kwĩpuputa mwẽne; ikwẽnda
ukusuluka ku bẽsi yakwãnda kangi ikukelengania, bõsa bala
abamiana; ikubuka ku bẽsi yakibili, ikuponia amaboko nu
nyãmbala gwa bẽsi yakibili; ukwẽnda, kimyemye kulakula
ukugomokela ku kãya, ikwĩnama iyãke…Fiki, mwe! Mwe! I
miywẽgo, u kunyẽla, u kulãta, i ngõlo sya, “Nãla!” Fiki, abẽne
ãngàli…
98 Une mbwãnalòli mbabwẽne abãne bikwẽga ifi…Umwe
mukukũmbùka ikyaiyolo ikitili ikipelelesye ikya lyũndu? Une
nãbúkìle ku lukino lwa mpila-gwa-bẽsi ilisiku limo kangi
nãkétìle u miãna yumo ikutika u lubopelo lwa kukãya. Kangi
umiana uyu itũgèsye pankyeni pa une ni kitili ikya milala,
umwẽne alinkuya lõsa nsãngalùke; alinkwẽga i kitili kyãke
kangi itolo alinkukikwãba palapala pãsi, itolo ukubĩka mwẽne
i kolala ukusyũngutìla bo ulu kũko pamwanya palinkubũka
pãnja. Fiki, umwene ãyàganako umwene akabalilo akakulumba!
Umwene—umwene áli kulubafu mwene fĩyo umwene akámenye
iki umwene ábombaga. Itolo ukubaya nu kubopela nu kuywẽga
nu kunyẽla. Ena, lilino, umwe mumenye iki une ngwinogona,

umwene naloliloli ãli…umwene ãli kikwa-…umwene ãli u…
umwene ãganíle i mpila gwa bẽsi. Umwẽne ãli lisyẽtàno lya
mpila gwa bẽsi, itolo ngati ilisyẽtàno lya sogoto-sya-ngãmbo
pamo ilisyẽtàno lya kachasyu.
99 Une lisyẽtàno lya Yeso. Ena. Une itolo nkiganìle ikyo.
Une…Linga ugwe kufikapo ukuya lisyẽtàno lya Yeso, umwe
mukẽtìle, i lisyẽtàno ukukõnga ikindukimo.
100 Polelo ngimba umwe mubagíle ukwinogonela u miana
yula ikuyoba, “O, naloli, une ne ligana mpila gwa bẽsi.”
Kangi ulubafu lwãke luli kifuki ukupõnjolwa, kangi abẽne
bãlimbwéne umwẽne ikwĩsa nukupõnjóla ulukino bo lula,
umwene alinkukéta ukusyungutila kangi, “Ena, ngusakikisya
kila kyãli kinunu mosa.” Uu-huu. Yoba, umwene “ikugana u
mpila gwa bẽsi.”

“O, umwene yo kindukimo!”
101 Ugwe ubagile ukuyoba, “Fiki, ugwe utikulonda ikyene, bule
ugwe? Kilipo kimo kitamisye na ugwe!” Lililyõsa ilinunu iligana
mpila gwa bẽsi libagìle ukuyoba, “Ngimba kitamisye fiki nu
miana yula? Ikindukimo kitamisye nu mwene. Kéta ku mwene
itugesye pala.” Huu! Ikyo kyo itolo lũlo…
102 Bĩka fibili ku fibili palikimo lilino, muketile. O, akabalilo
kako ugwe gwe ligana Yeso, kangi ugwe kwipilika u Mbepo
Mwikemo ikwingilamuMasyu gala, polelo ikindukimo kikukũta
pãnja! O, ugwe kufika pakukĩnda pa gwĩmwéne!
103 Une ngusubila unnyambala uyu ikuhobokela une, umwene
itugesye kifuki apa. Umwinitu unywamu, untali-ntĩtu itũgésye
apa, uyu ãlĩmíle panja pala ikilo kimo mu kiyumba, kangi
umunduyumo ãyobìle ikindukimo mu luko lwa…butuli,
umwe mumenye, uluko lwa kunsaya umwene bo lula. Kangi u
ndumiana umpelakisa ãli na kabalilo akasisya, une mmenye
ugwãke—ugwãke unkasi ãlindekìle umwẽne kangi alinkunstaka
umwene kuli ukusõk’ubwẽgi panongwa yakuti umwene
ãlinganíle u Ntwa Yeso. Uko ko kutalusya. Kangi umunduyumo
ãyobìle ikindukimo isya Yeso, umwe mumenye, umwẽne ãli
mu luko lumo lwa kimo mwa figana fila. Kangi umwẽne
ãfumìle pakuya mu bwĩte kangi mõsa atusulĩgwe lõsa, na
filifyõsa, u ndumiana ãli; ãlipilìke nakusulumania kuli umwẽne.
Ukwisa ku kãya na…bãna bãke nu nkasi. Polelo umwene—
umwene ãfingìle u Ntwa umwene ikumbombelaga Umwene,
kangi nakalinga itolo bo u Ntwa ikwanda ukusaya umwene
kangi umwene alinkuya ntalusye na Kyala, unkasi gwãke
alinkusyũmbutuka itolo ukusyũngutìla, alinkustãka umwẽne
kuli ukusõk’ubwẽgi kangi alinkundeka umwẽne. Alindekìle
umwẽne itúgèsye pãnja mu mbepo. Lõli umwẽne akãli yo
lisyẽtàno.
104 Kangi akabalilo kako umwene imege pala ikilo kimo
kangi u munduyumo ãyobile ikindukimo isya Yeso, ikindukimo,

mumo Umwene ãli nkulumba, bo lula, umwene alinkuti, “O,
Lwimiko!” Alinkubãlùla ulukõngi lwãke pãnja kangi apa ikibuli
kyãke kĩkólìle ukukĩndàmo mu kimato ngati ulo. Umwẽne
akãmènye umwẽne ãbómbìle ikyẽne. Áli ni kibuli kyake kĩkólìle
ku kibumba. Alinkuti, “Nkundwe Bill, une nisakuhomba
panongwa ya ikyo.” Une ngwinogona Nkundwe Wood ikusuluka
pási nukubika akayabo ka akene, ukubika akapatu akangi
pamwanya. Uswe tukãlĩnogwìne ikyo, Nkundwe Ben, uswe
itolo—uswe itolo tuhobwĩke ugwe gwãli lisyẽtàno. Muketile?

105 Akabalilo kãko u Mbepo Mwikemo ikubõmba ikindukimo
kwa ugwe, ugwe itolo ukabagíla ukwitũgásya kimyemye,
kilipo ikindukimo kikubila ukusefuka. Ameni. Whuu! Ena,
i kindukimo kikwega ubukolelelo, u ligana kuli Kristi.
Akabalilo kãko ugwe kungana u Ntwa, itolo ikindukimo
mwa ugwe kikufikila panja, ukukamata, ni njala ni
kyũmílwa, Yeso alinkuti, “Basayigwa bo bene, kabuno abene
bisakwikutisigwaga. Basayigwa bo abẽne na kukũmìlwa,
kali ugwe uli nakyo Ikyene pamo mma.” Balinga bikulonda
ukongelelapo ifya Kyala? Umma ndaga. Ena, inongwa iyi ugwe
kulonda fingipo ifya Kyala, ugwe usayigwe itolo ukuya ikyo.
Linga ugwe ukaya nakyo Ikyẽne, ugwe põpe usayìgwe. “Kangi
basayigwa bo bẽne aba bikuya ni njala ni kyúmìlwa.” Ugwe
usayìgwe itolo ukuya ni njala ni kyúmìlwa. Panongwa yakuti
ugwe kulõnda Ikyẽne, ugwe gwe nsayigwa. Panongwa yakuti
balipo abandu bingi batikulonda Ikyene.

106 Mukumbuka ubulũmbilìli bwãngu ikilo ikĩngi? Muketile,
ngati u gwamatĩngo yula, umwẽne ãkyúngìle i bokosi nu kutãga
ikyãbùpi kubutali. Muketile? Komma ukwega ilibokosi, ega i
Kikũngìlwa. Umma ndaga.

Lilino, mbimbibi…mwa mbepo: kangi, kéta, i
kikota-kya-butwa…kĩtugesye ku mwanya, kangi
yumo ãlitugesye pa kikota-kya-butwa.

107 Lilino, ketesya, kunkyeni panandi, pamo, uswe twalinakyo
ikyene ikilo kya mmayolo, une ngusubila, ukuti pa Kikota-
kya-butwa iki ukuti…Uswe tukusyãgánia ukuti ikyãkwànda
kukãliko nakimo pa Kikota-kya-butwa, kangi lilino alipo Yumo
pa Kikota-kya-butwa popãpo ikyẽne kyãnãngísye ukuti Yeso
isile ni Kipanga Kyãke mmwanya mu Lwĩmíko kangi ãbĩkígwe
pa Kikota-kya-butwa Kyãke Mwẽne. “Ĩtũgésye pa Kikota-kya-
butwa,” ikyo kyo ukufuma pa ngulilo ya Kipanga. Lilino, lilino,
uswe tukulonda ukufikako ku ikyo ukufuma pa kabalilo.

108 Lilino, ugwe kuyoba, “Ena, ko kugu ikikota-kya-butwa
Kyake kiliko umwisyugu?” Lilino, Nkundwe Neville, linga une
ngukĩsania ikyo, ugwe ndãlúsya une ukufuma pa kabalilo,
“Ko kugu ikikota-kya-butwa Kyake kili umwisyugu.” Une
ngwinogona une ngufikaga ku kyẽne pãsi mbutalipo mula.

“Ngimba ikikota-kya-butwa Kyake kili kugu lilino linga
Umwene akaya pa Kikota-kya-butwa Kyake lilino?”

Umwene akaya pa Kikota-kya-butwa Kyake lilino. Umma,
nkulumba.
109 Umma ndaga, lilino:

Kangi umwẽne uyu ãlitúgèsye ãli gwakubonekapo
ngati…yaspala kãngi…ibwe lya sangalabwe: kangi
kyãlipo ikipingafula ukusyũngutìla kifuki i kikota-kya-
butwa, mu bubonekelo…mu u bukẽtelo ngati buliti
ibwe-lya-kyambindipĩndi.

110 Lilino, unko uswe twẽge lilino ilinandi lya 3, ukwãnda.
Kangi popãpo “yaspala,” Uyu yũyo ãlitúgèsye pa Kikota-kya-
butwa ãli gwakukẽtapo…Mmasyu agãngi, akabalilo kãko ugwe
gwãlimbwene Umwẽne, Umwẽne ãli mbumogi bumo, ubumogi
buki! O, une ngulõnda ukumbona Umwẽne. Bule umwe?
111 Ilisiku limo…Une ngukumbukila Kalumbu Cadle,
Kalumbu Howard Cadle, une ngwinogona mwe bingi ba umwe
mukukumbukila umwene. Une nãkilaniaga u lukindi pala, kangi
u nkasi gwangu itugesye pala lilino ngukũmbukìla umwene ãli
ntalalifu, nkyumba. Kãngi une nãfumìle pakusumuka, kangi
nãlinayo innĩni, iyaiyol’…iyẽne yãli stovu ya salila pãnja pala
na i…uswe twãlyéngìle u nkate lõsa mu oveni, mu lipĩpa. Kangi
une…ukwẽne kwãli kutalalifu fĩyo kangi umbelo gwãpútàga,
akabalilo ka mapepo, amatalala pa mfu, kangi umbelo pãsi pa
kisonge-kya-lyõsi, kangi une ndinkutoligwa ukukẽta ikĩndu
kila ukõkya, ukupoka ubũmi bwãngu. Kangi une nãli itolo fĩyo
ndepukene lõsa ukufwana ni kyẽne. Kangi une ndinkubĩka
simo nkati, ugwẽne gwapũtàga ukusimisya ugwẽne kãngi. Billy
ãtalele kangi umwene ãtalele, une nagelaga ukutendeka u moto.
Kangi une ndikwãgìgwa ngwãsya i rediyo kangi (amaminiti
manãndi pabutasi, kangi itolo yãlúngusìgwe, yikwĩsa ukwãka),
kangi Kalumbu Cadle ĩmbága, “Akabalilo kãko une ngufika ku
Kĩsu kila, pa kabuyo ka pabutalipo, une ngulõnda ukumbona
Yeso. Bule umwe?” O, mwe!
112 Une itolo nãlitúgèsye palapala pãsi mkatikati mwa kipãlo
kangi nãlĩtúgèsye itolo pala kangi ndinkwãnda ukulila. Umwe
mumenye mũno umwẽne ãbagìle ukwĩmba, pãsi, ukufuma lila
ilyãnalòli ilinyãfu ilisyu-lya-pakanwa ya njuni-iyãkyúgìla lya
umwẽne. Une ngulonda ukumpilika umwene akabalilo kako
une ngukilania kula ku mpaka kula; alinkuti, “Une ngulonda
ukumbona Yeso. Bule ugwe?”
113 Une ndinkwinogona, “O Kyala, ena, une ngulonda
ukumbona Umwene ilisiku limo. Akabalilo kako amaluba
gikuselemuka, une ngulonda ukumbona Yeso.” Bulebule…
Ukumbona Umwẽne pa Kikota-kya-butwa Kyãke, ubumogi
Bwãke, ubumulike Bwãke! Kangi linga une…O, une ngulonda



BUSETULI, UNTU GWÃBÙNA KIYABO II 25

ukwima kuko Yohani ãbombile, polelo une mbagile ukwima
itolo nukuketesya Umwene.
114 Apa akabalilo kamo aka kakindilepo, ukusuluka…
akabalilo ka butumwa. Une nguyoba iki mbuyo bwa binangu
abalãngi aba bali apa ulubunju ulu. Aalipo unnyambala
unkangale, ugwakititu kangi umwene ali…ukubuka kubuyo
bumo ubunini, abene bãlísibìle.
115 Kangi ãlisibíle ukubõmba iki pãsi mu Kentucky, ukuya nu
kwĩmba. Lumo Mãma Cox na bala babagíle ukukumbukila
akabalilo kãko umwene ãlisibíle ukubũka nukwimba, umwe
mumenye, ukubũka pãnja ku nyũmba kangi abẽne bãbagìle
ukukina i ologani, abãndu abakeke na bõsa bikwĩmba. Ãlisibíle
ukubõmba ikyẽne pamwanya apa ku Utica, kangi ukusyũngutila
mmabuyo ga kĩsu. Lilino abẽne balinayo sinda-gwa-sinda
gwa kachasyu, pãnja pabuyobumo ku lusekelo lwa tyõnga-
bunguluka.
116 Lõli, polelo, abẽne bãlimbíle inyĩmbo. Yimo mwa nyĩmbìlo-
isyaiyolo isi, ãlipo u nkũndwe ugwaiyolo, unkũndwe ugwãlàngi
ãpokígwe. Kangi u Ntwa alinkunkolela umwene ukulumbilila,
kangi ilisiku ilikonge umwene alinkubuka ukusyungutila
ukubabula abatumwa pa fibyaligwa. Umwẽne alinkuti, “U
Ntwa ãlimbokile une nkilo kangi angõlíle une ukulũmbilíla ku
bakundwe bãngu.”
117 Kãngi kubumalikisyo ikyẽne kyãfikìle ukugomokela ku
mwenenakyo gwa kibãnja pamo u mwenenakyo gwa bubyãle.
Umwẽne ãlinkólìle umwẽne nkati, alinkuti, “Sambo, une
ngukulõnda ugwe, isa nkati muno.” Alinkuti, “Isaga kuno
mbubombelambombo bwãngu.”

Umwẽne alinkuti, “Ena, nkulumba,” alinkwẽnda kula ku
ofisi.
118 Umwẽne alinkuti, “Ngimba iki kyo fiki Une ngupilika ugwe
kubalania pakati pa batumwa, pakati pa binitu bala panja pala,
amaboko gãngu, abatumwa bãngu, ukuti u Ntwa ãkutẽndíke
ugwe ukuya mwãbúke?”
119 Alinkuti, “Ena, nkulumba.” Umwene alinkuti, “Bwana, une
ne ntumwa gwako.” Umwene alinkuti, “Une nãlyúlìgwe ni hela
syako, loli…”Umwene alinkuti, “Loli injila iyi Kyala ãlĩmbelile
une ukuya mwãbúke nkilo, Yeso ãlimbélìle une mwãbúke
ukufuma ku bũmi bwa butulwanongwa ni soni, kangi ubũmi bwa
bufwe. Umwẽne ãlindẽndíke une ukuya mwãbúke.”

Umwẽne alinkuti, “Sambo, ngimba ugwe nalõli
kusisimikisya ikyo?”

Umwene alinkuti, “Une ngusisimikisya ikyene.”
120 Umwene alinkuti, “Une mbilike abene bikuyoba ukuti ugwe
kuyaga pakwanda ukulumbilila ukusyungutila apa ku bandu
bako—bako pa bubyãle ni kĩndu.”

121 Alinkuti, “Ena, nkulumba!” Alinkuti, “Ikyo kyo iki une
ngulonda ukubomba, ko kulumbilila i Nongwainunu iyi ku
bandu bangu.”

Alinkuti, “Ugwe nalõli kusisimikisya ikyẽne, Sambo?”
Umwene alinkuti, “Une naloliloli ngusisimikisya ikyẽne.”

122 Alinkuti, “Isaga, buka na une kula ku—ku nyumba ya
bulongi, une nguyaga pakukupa ugwe ubwãbùke bwako. Ugwe
uli mwabuke ukufuma kwa une, kangi ugwe uli mwabuke
ukufuma kãngi mma ntumwa. Une nãkugúlìle ugwe, ugwe
gwe gwãngu, kangi une ngukubĩka ugwe mwãbùke ukuti
ugwe ubagĩle ukulũmbilìla i Nongwainunu ku bãndu bãko.”
Umwẽne ãbúkìle ukusuluka kãngi alinkusaina u bwãbùke,
pamo u bufumusye, kangi umwẽne ãbíkìgwemwãbùke. Umwene
akabagiile ukũlisigwa kangi mma ukuya ntumwa. Umwene aali
nnyambala mwábùke ukulumbilila Inongwainunu.
123 Umwẽne ãlumbilíle pakati pa bakundwe bãke ku fyĩnja.
Abãndu abasũngu bĩngi bãpĩndwíke pãsi pa butumígwe
bwãke. Ilisiku limo umwinitu unkangale ikwisa pasi ukufwa.
Umwene alumbililaga ku fyinja malongo matatu pamo malongo
mana, pamo ukongelelapo. Kangi akabalilo kãko umwẽne
ãsulwíke pãsi ukufwa, umwẽne ãlambaléle nkyumba, kangi
bĩngi ba bakundwe bãke abasungu bãbũngénie ukusyũngutíla
nkyũmba kangi abene binogonaga umwene akindile ku sala
ibili pamo sitatu. Polelo akabalilo kako umwene kubumalikisyo
alinkusumuka nukuketa ukusyungutila nkyumba, umwene
alinkuti…

“Kokũgu gwãliko ugwe, Sambo?”
Umwene alinkuti, “O, ngimba une ngomokile apa kangi?

Ngimba une ngomokìle kangi?”
Abẽne balinkuti, “Ngimba kitamisye fiki, Sambo?”
Alinkuti, “O, une nãlobwike ku Kĩsu ikingi.”
Abene balinkuti, “Tubula uswe isya ikyene.”

124 Umwene alinkuti, “Ena, une nĩsíle itolo mula, ku Kuyapo
Kwake.” Kangi alinkuti, “Akabalilo kako une nimege pala,”
umwene alinkuti, “alipo u Gwandumi alinkwenda ukusegelela,
alinkuti, ‘Ngimba ingamu yãko, Sambo Gwakuti-na-gwakuti?’”

Umwene alinkuti, “Ena, nkulumba, iyene yoyiyo.”
Umwene alinkuti, “Ingila.”
“Ndinkwingila nkati, kangi une ndinkuketa Umwene

itugesye pala.”
125 Umwẽne alinkuti, “Sambo, isaga kuno lilino, ukufuma
pãpo ugwe umbwẽne Umwẽne Une ngulõnda ugwe, isa pãnja
kuno, uswe tukulõnda ukukupa ugwe unselekesye gwãko, uswe
tukulõnda ukupa ugwe ikisãngo kyãko, uswe tukulõnda ukupa
ugwe ingiga yãko.”

Sambo alinkuti, “Komma ukuyoba kwa une isya fisãngo,
ngiga ni miselekesye.”

Alinkuti, “Lõli ugwe upõnjwíle umfwãlo, uswe tukulõnda
ukupa ugwe u mfwãlo gwãko.”
126 Alinkuti, “Komma ukuyoba kwa…isya une…isya
mifwãlo.” Alinkuti, “Itolo unko une nĩme nukukẽta ku Mwẽne
ku fyĩnja elifu yumo. Ikyo kisakuyaga mfwãlo gwãngu.”
127 Une ngwinogona iyo yo njila uswe twesa tukwipilika, “Itolo
unko une nĩme kangi ngeteUmwene.” O, une nisa kufĩmbilisìgwa
ukuya nu mbili unkĩndàne ukukĩnda une ndinago lilino, u ndisi
guligõsa gwa bũndu bwãko itolo ukukẽta Umwẽne.
128 Pala Yõhàni alinkwima kangi umwene alinkumbona
Umwene itugesye pa Kikota-kya-butwa, kangi Umwene
“abonekaga bo yu yaspala ni sangalabwe.” Lilino, ifindu fyosa
kangi ilisyu lililyosa lili nu kusanusya mu i Bangeli. Lilino,
“yaspala n’ibwe lya sardini.”
129 Lilino, linga umwe mukuketesya, ikyene kikufwanikisania
ni Lisimbo lyõsa. Mu fiyabo fya kunyuma kwaLisimbo, Umwene
ãli Alfa, Omega, Umwene ãli Bwandilo nu Bumalikisyo,
Umwẽne ãli Gwãkwãnda kangi Gwabumalikisyo, Umwẽne
ãli Tãta, Mwanundumiana, kangi Mbepo Mwikemo. Umwẽne
ãli “fyõsa mu fyõsa” fibunganisìgwe mwa Umwẽne. Matai
17 ikubonesya ukuti Umwene…pamwanya mu Kyamba
Bwãndùke, ikyene kyosa kyabũngéne mwa Umwene.
130 Lilino, “yaspala” lyãli i—lyãli ibwe, kangi “sardiya” lyãli
ibwe. (Lilino, uswe twisakwisaga ku langi syãbo ukufuma pa
kayabo.) Lilino, une ngulõnda umwe ukukẽtésya ukuti aligwesa
gwa batãta akabalilo kãko abẽne bãpãpígwe, ena, umũndu
aligwẽsa, ali n’ibwe-lya-bupãpigwe. Ilyãngu, une napãpìgwemu
Epurelo, diamondi. Kangi imyẽsi imikĩndàne gikwĩmìla amabwe
amakĩndàne. Ena, abãtàta bãli lulalula. Akabalilo kalikõsa aka
u tãta yumo, akabalilo kãko umwẽne ãpápìgwe, umwẽne ãl-…
ãlinàlyo ibwe-lya-bupãpìgwe.
131 Kangi itolo ukwima papapa apa itolo pa kabalilo. Akabalilo
kako abamama ba kiHiburi…Unko une mbanangisye umwe
i Lisyu Lyabunyakyala, mwinangu, ukuti ulwitiko lwinu
lukuyengigwaga lusisimikisye mu Lisyu lya Kyala. Akabalilo
kalikosa, bala aba mama ba kiHiburi, akabalilo kako abene
baali mu kupapa, bikupa ububabe bwa kupãpa, ukupãpa…
abana aba, ga masyu galagala aga umwene ãyobìle mu mbapo
yake ukupa u nnyambala (u mwãna uyu ãpapígwe ukufuma
ku mwene) i ngamu yake, kangi mbuyo-bwake alinkumbika
umwene mu Palestina kũko umwene isakuyaga ku kwisa
kwa Ntwa. U bubabe bwa bufyẽle mwa mãma uyu! Ngati,
Ephraim kokuti “kifuki ni nyãnja.” Muketile? Kangi Ephraim
ãpígwe ikiyabo kyãke kifuki ni nyãnja. Kangi, tutigi, Yuda
ãsanusyàga…Une ngamanya iki i lisyu likusanusya, lõli une

nãbagìle ukupẽlélèsya ilyẽne lõsa. Lilino, muketile, apo po pãpo
une ngaya na kabalilo, ifindu ifipimba ifi, ukupimba ifindu fila.
Lõli polelo ukugomokela, kangi Yúda, kulikosa Yuda kokuti,
ãsanusyága ubuyo bwãke bubĩkígwe pakati pa bãna ba Israeli.
132 Kangi ega ku Bwandilo 48 na 49, umwe mwisakusyagania
kula ukuti Yãkòbo, akabalilo kako umwene ãfwága,
ikwigẽmekésya pa ngili yake, afwil’amaso, umwene mbuyo-
bwãke alinkubabula abana bala kuko abene bikuyaga
kubumalikisyo bwa kisu. Kangi abẽne bitũgésye pabuyo-na-
pabuyo palapala pala lilino ukufuma pãpo abẽne bagomokíle
ku kĩsu kyakukãya. Aalimbulile Yosefu, “Ugwe gwe mpesa gwa
kipaso kubwa ku kibũmba,” muketile, “kifuki kisiba,” amĩsi.
Umwene alinkubuka kula. Umwene alinkuti, “Ugwe usũbíle
mwa Ntwa Kyala. Ugwe utẽndíke ubwãko—ubwãko ubupĩnde
bwamaka” (United States. Muketile?) “mwa Ntwa, loli ilisiku
limo ulusamba lula lwagomokile ku kibumba.” Kangi pala
umwene alipo, palapala pala lilino. Itolo katikati iki umwene
ãyobíle kifuki ifyinja maelifu matatu ifi fikindilepo, ukusanuka
kulakula kunyuma. Ãlimbúlìle Ephraim umwẽne ãyúbìke
ifilũndi fyãke mu mafuta, kangi Ephraim ãlitúgèle palapala
pala kũko ifisiba ifikulumba fya mafuta fili. Itolo katikati.
133 U buyobelo bwa bãndu bala, iki kyãli pa bãkufwa bala?
Kyala ikwẽga imilisi gyãbo nu kwenda mu bẽne!
134 Kyãbonekaga ngati akabalilo kãko i Kitangalala kya Roma
kyãbaleníe abene, akabalilo kãko abangi bãbaleníe abene,
akabalilo kãko abene bãbengígwe na Hitler, abakalongo ba
maelifu ukõlosania na maelifu, umwẽne ãlasìle imitotofu mu
ndepa syãbo kangi abẽne balinkufwa, ugwe gwãbagìle ukukẽta
imibili gyãbo gisololwĩke pa mbaso na bãna bãbo na filifyõsa
ifĩngi, kangi ififupa…kangi alinkwẽga kangi alinkutẽndèka
mbolela ukufuma ku fifupa fyãbo. Itolo ukubẽga abẽne pãnja
pala nu kubapa abẽne i sindàno, ukubabika abẽne mu gileta.
Polelo sõka panja, akabalilo abẽne bikusõka pãnja, bõpe
mu bwãndìlo, abẽne bĩmbàga, “Mesiya ikwisaga kangi uswe
tukunwaga ililopa lya mpesa kangi.” Akabalilo kãko abẽne
bãbũkíle pãsi, bikufwa, abaYuda bala, bikwenda kulakula panja
pala, bamenye ukukung’unda kunini ukwãkóngelelàpo kangi
indumbula yãbo yisa kuya yikĩndìle. Kangi ukusuluka abẽne
bãbũkága, bikwĩmba, “Uswe twisakumbonaga Mesiya lululu
ulu.” O, mwe! Ukutẽndèka imboto ukufuma ku fifupa fyãbo.
135 Mwe bingi ba umwe basikali muno mumẽnye ikyo nu
kukikẽta ikyẽne. Une nãlimíle pa malubĩngìlo kũko abẽne
balyõkíle abẽne na filifyõsa ifingi, kula, Hitler na bẽne. Kangi
keta pa Stalini na Russia na bosa bene, bãbombile ikindu
kilakila. Uko ko kutalusya. Lõli uNjuda yula, ngimba kitamisye
fiki? Umwẽne ãfĩmbilisígwe ukugomokela ku kĩsu kyakukãya
kyãke. Apo po pãpo abẽne bĩmíle.

136 Lilino, une ndinalyo i filimu ingulumba yila, Amaminiti
Matatu Pabutasi Pa Kilo-Pakati. Akabalilo kãko abaYuda bala
bikwĩsa nkati, abẽne balãlusyága abẽne, balinkuti, “Nongwa ya
fiki ugwe kugomokela, ukuti ufwĩle nkĩsu kyakukãya?”

137 Alinkuti, “Uswe twisile ukumbona Mesiya.” Ameni. Hmm!
Uswe tuli ku kabalilo ka bumalikisyo.

138 Aligwesa gwa bana bala akabalilo kako abene bapapigwe,
abene baali ni ibwe lya bupapigwe. Kangi akabalilo kãko Aroni,
umputi unkulumba pamwanya pa aligwesa gwa bãna bala, ãli
ni sahani ya pakipãmbága pa mwene, idiresi lyãke. Ikyo kyo
iki une ngulõnda ukukoleléla pãnja itolo panini ukõngelelápo,
ukufika mu linandi lya 6 ili, panongwa yakuti ikyo kikutwãla
nkati ikimanyilo kilikyõsa kya Lwĩtikàno Ulukũlu mulamula
nkati mula. Kilikyõsa…fyõsa i fyõmbo kangi kilikyõsa mu
Lwĩtikàno Ulukũlu kyãli bulabe bwa kila kyãkétìgwe ku
Mwãnya, kyegeleligwe ukugomokela ku mundu gwa bũndu.

139 Kangi apa kilipo isahani-ya-kipambaga ya Aroni, umwẽne
ãli mpũti nkulumba. Kẽtèsya, ibwe-lya-bupãpìgwe lya kila
kikolo lyãlímililìgwe nkati mula. Limo, ibwe-lyakipapigwa,
ukubika ibwe lyake nkati mula; ikikolo kya Efraimu, ikikolo
kya Manase, i kikolo kya Gadi, ikikolo kya Benjamini, fyosa
fyalimililigwe nkati muno. Kangi umomomũmo…Polelo abẽne
bikwẽga amabwe-ga-bupãpìgwe gala, gala amabwe amamogi,
nu kutulika ilyẽne pa mbãnda bo ulu. Kangi linga unsololi
ãsolwíle, kangi linga ikyene kikupilikigwa kitalusye pamo
mma, abene bammwegaga umwene kula ku Urim Tummim
kangi ndeke umwene ayobe ubusololi bwake; linga lulipo u
Lumuli ulusisya lukwisa pala nukwanda ukumulika amabwe
aga palikimo, ikyene aali Kyala ikuyoba ukugomokesya. Ikyẽne
kyãli kulu i kikolo kyõsa, bõsa ba abẽne, ikikolo kilikyõsa.

140 Lilino, pa ifi, ĩbwe lyãkwànda. U gwãkwànda, balinga
bamenye ywãni u mwãnundumiana gwakipãnda ãli? Ngimba
ingamu yake yo fiki? Reubeni. Umma ndaga. Ngimba ywani aali
gwabumalikisyo yula? Benjamini. Uko ko kutalusya. Ĩbwe-lya-
kupãpìgwa lya Reubeni lyãli “yaspala,” i libwe-lya-kupãpìgwa
lya Benjamini lyãli “sardini.” Umwene abagile ukuketapo ukuya
“Reubeni na Benjamini,” u Gwakwanda kangi Gwabumalikisyo,
Umwẽne uyu Ãli, Uyu Ali, kangi Isa Kwisa, Umwẽne ãli
Alfa (A) mu alifabeti ya kiGiriki, Omega (Z) mu alifabete
ya kiGriki. Umwene aali yo Gwakwanda, Gwabumalikisyo,
Umwene afumile ku Benjamini ukubuka ku Reubeni, ukufuma
ku Reubeni ukubuka ku Benjamini. O, mwe! Pala Umwẽne ãli,
“Kẽta pamwanya ukuya ibwe lya sardiyasi n’ibwe lya yaspala.”
Umwẽne ãlitũgèsye pa Kikota-kya-butwa iki!

141 Ngimba umwe mukulonda bulebule ukumbona Umwene
itugesye pa Lwimiko Lwake? Unko uswe tusanukile kula mu

Busetuli 21:10, mbibimbibi itolo, kangi itolo ega ubukẽto
k’Umwene apa. Umma ndaga, 21:10 mpaka 11.

Kangi umwẽne ãlimbimbìle une kubutali mwa
mbepo ku kyãmba ikikulumba kangi ikyapamwanya,
nukumbimba une a kãya akakulumba, u Yerusalemu
Mwikemo, ikusuluka ukufuma kumwanya ukufuma
kwa Kyala,
Ukuya nu lwimiko lwa Kyala:…Ukuya nu lwimiko

lwa Kyala: kangi isyãke imuli yãli yiliti bo ĩbwe ilipala
fĩyo, kangi ngati…yaspala…,ukuya lilãngàle ngati
ndalasi;

142 “Lumuli Lwake.” U Lumuli! Ngimba Ywani yo Lumuli?
“Kangi a Kãya kakãli nu bufũmbwe nabumo ubwa lisuba,
panongwa yakuti u Kang’osi yo Lumuli ulu lulipo.”
143 “Yaspala, sardiyasi” ibwe. U Lwimiko lwa Kyala yo Yeso
Kristi, u Lwimiko lwa Yeso Kristi kyo Kipanga Kyake. Kangi
Umwene aali Gwakwanda. Ngimba Umwene aali fiki? Umwene
aali Bwandilo bwa kabalilo, Umwene yo Bumalikisyo bwa
kabalilo. Umwene aali yo Gwakwanda gwa batata, Umwene
yo Gwabumalikisyo gwa batata. Umwene aali Kipanga iki
kyaali mu…Umwene aali yo—yo Mbepo uyu aali mu Kipanga
kya Efesi, Umwene yo Mbepo gwa Kipanga mu Laodikiya.
Umwene yo Gwakwanda kangi Gwabumalikisyo, A mpaka
Z, Gwakwanda, Gwabumalikisyo, Umwene uyu Ãli kangi
Isa Kwisa, Nsisi kangi Kimela kya Davidi, u Lutondwa lwa
Ndubunju, i Liyibiyibi lya Kikoga, i Liluba lya Sharon! O, galipo
amapalo bamia bana ni kindukimo mwi Bangeli ukufwana na
Umwene. Inogona itolo isya ikyene, iki Umwene ãli! Kangi
põpe Umwẽne ãli gwapãsi Ntwa Yeso uyu ãpãpígwe nkibaga ku
ndufyo sya Kyala.
144 Kilikyosa iki kyo kyakwiyũfya, ketésya ikyene ’nongwa
yakuti ikyo kyo kitalusye. Kilikyosa iki kyo kinywamu kyo shati
ya kulakilwa, polelo komma ukupãkisya ku kyene; muketile,
ugwene go mbelo mwingi, kangi komma nakimo ku gwene.
Umma ndaga.
145 Lilino, “Umwẽne ãyága pakukẽtapo ngati ibwe lya yaspala
na sardiyasi.” Unko uswe tusanukile kunyuma. Ngimba
umwe…? Uswe tuli na kabalilo kanini, bule uswe? Uswe
tulinago kifuki amaminiti malongo mana tãsi. Unko uswe
tukẽtésye, unko uswe tusanukile kwa Esekieli 1. Ukugomokela
mu i Bãngéli ku Lwĩtikáno Ulukúlu, kwa Esekieli, kangi unko
uswe tubãle apa pãpo Esekieli ãlimbwéne Umwẽne, yõpe.
Kangi fwanikisania a Masimbo aga lilino nu kukéta kuko uswe
tuliko. Ezekieli untu gwa 1, umma ndaga, lilino unko uswe
tubale ku kabalilo. Lilino une nguyaga pakubala amanandi
gakwanda mahano, kangi polelo uswe tukuyaga pakubala, une
ng’walíle mõsa apa, ukufuma 26 ukubuka 28. Loli unko uswe

tubale amanandi gakwanda lilino aga ntu gwa 1 gwa Esekieli, u
nsololi. Umma ndaga:

Kangi ikyẽne kyãlĩsíle ukuboneka mu kyĩnja kya
kalongo-na-fitatu, kangi mu mwesi gwa buna, mu
lisiku lyabuhano ilya mwẽsi,…Une nãli pakati pa
batumwa—pakati pa butumwa mbupipi kisõko kya
Sebara,…(Ngimba ikyo kyo kitalusye, Sebara? S-e-b-
a-r-a, Sebara.)…kangi i myãnya gyãlígwìke, kangi une
ndinkukèta i mboniboni ya Kyala.

Kangi mu…(Lilino, kẽtèsya.)…Mu lisiku lya
buhano ilya mwẽsi, ugu go mwẽsi ugu gwa untumwa
gwa mwalafyãle gwa Yehoyakini,

I lisyu lya NTWA lyãlisíle pabwelu kwa Esekieli u
mpũti, u mwanundumiana gwa Buzi, nkĩsu kya…
Bakaladiya mbupipi nkisoko kya Sebara; kangi ikiboko
kya NTWA kyaali…pa mwene.

Kangi une ndinkukẽta, kangi, kẽta, u kafulafũmbi
ãlĩsìle ukufuma kulũlu,…

146 Ketesya unsololi uyu apa, ifyinja abamia bahano namalongo
mahano na mana na fihano bo kukafika ukwisa kwa Kristi, keta
mumo imboniboni yake yikufwanikisania na Yõhàni:

…u kafulafũmbi ãlísìle ukufuma kulũlu, i libĩngo
ilikulumba,…u moto gukwĩbálùla gwẽne, kangi u
bubale bwãli ukusyũngutìla ugwẽne, kangi ukufuma
nkati mula yãli i lãngi ya amberi, ukufuma nkati mwa
moto.

Kangi ukufuma pakati pa pala palinkwĩsa ubufwãne
bwa fipeligwa fina ifyabũmi. Kangi ubu bwãli buboneke
bwãbo; ifyẽne fyãli nu bufwãne bwa…nnyãmbála.

147 Kẽtésya, ilãngi ya Mbepo gwa Kyala uyu ãli pamwanya
pa bufwãne bwa Fipeligwa fina ifi, yãli amberi. Amberi
yo mbindipindi-gwakiyĩnja. Lilino, kẽtésya, “mbindipindi-
gwakiyĩnja,” amberi, o, Umwẽne yo yuyo mmayolo…Umwẽne
ãlisetwíle Mwẽne kwa Esekieli; nkati mwa mboniboni ya
Esekieli, u Lumuli ulu lũlo umwene ãketile lukwisa pamwanya
pa Fipeligwa fina ifyabumi fyãli mu mbindipindi-gwakiyĩnja.
Akabalilo kãko Umwẽne ikwĩsa kwa Yõhàni, Umwẽne ãbonìke
mu emeradi iyi yo yõpe “mbindipindi-gwakiyĩnja.” Umwẽne
ikwĩsa lilino ku nsetuli mu mbindipindi-gwakiyĩnja. Umwẽne
ikwĩsa kwa uswe mu mbindipindi-gwakiyĩnja, u Lumuli! Enda
mu Lumuli, Umwẽne yo Lumuli.
148 Unko uswe tubũke ku linandi lya 26 lilino, ukuti uswe
tubagíle ukubala ku lya 28. Ilinandi lya 26:

Kangi pamwanya pa bupind-…

O, akabalilo kãko ugwe kufika ku kãya, une ngulõnda ugwe
ukung’wala ikyo nukubala akayabo kalikõsa ka ikyẽne. Pokaga
akabalilo:

Kangi pamwanya pa kumwanya kũko kwãli
pamwanya pa mitu gyãbo bwãli ubufwãne bwa ibwe,
ukuya bo buboneke bwa ibwe lya sardiyo: kangi pa
bufwãne bwa kikota bwãli bufwãne bwa buboneke bwa
nnyãmbála pamwanya…ikyẽne.

149 Yula ãli Mwanundumiana gwa mũndu, muketile, Kristi.
Lilino kẽtésyamũmoUmwẽne ãyĩlíle, mũmoUmwẽne ãfwĩkígwe
apa:

Kangi une ndinkukéta ukuya langi sya amberi,
(ketesya, ukusyungutila u Mwanundumiana gwa
mundu uyu) bo u buboneke bwa moto gumo
ukusyũngutila mbusyũngutìlo nkati mwa ikyẽne—
ukufwana nkati mwa kyẽne, ukufuma ku bubonekelo
bwa nsana gwãke…

150 Pilikisya! Yaga gwamwambepo, yaga gwakupilikisya, kangi
mu ndumbula syinu mwimwene apa. Une ngukufimbilisya ugwe
mu Ngamu ya Yeso, kyũnga iki kwa gwimwene! Lõli itolo
kumbukilága mũmo kisitabugãsi!
151 “Une nãnd-…”Unko uswe twãnde kangi mu linandi lya 27.
Pilikisya, aligwesa! Yaga nalõli bãkupilikisya lilino!

Kangi une ndinkukẽta ngati i lãngi ya amberi (uyo
yombindipĩndi-gwakiyĩnja), ngati ububoneke bwamõto
ukusyũngutìla mbupìpi…ikyẽne,…
Moto ukusyungutila u mbindipĩndi-gwakiyĩnja. Lilino:

…ukufuma mu buboneke bwa imisana gyãke na
kubwakumwanya, (Ukufuma imisana gyãke ukubuka
mmwanya.) kangi ukufuma mu buboneke bwa misana
gyãke…mbwãpàsi, une nãkétìle ukuya ngati ikyẽne
kyãli buboneke bwa moto, kangi ikyẽne kyãli nu
bubale ukusyungutila mbusyũngutìlo. (Moto mosa
ukusyungutila.)
Ngati u buboneke bwa kipingafula kimo kangi mu i

lãngi mu masiku ga fula, momũmo bwãli u buboneke
bwa bubale mbusyũngutìlo ukusyũngutìla. Ubu bwãli
u boneke kangi u bufwãne kangi u lwĩmìko lwa
NTWA. Kangi akabalilo kako une nãkétìle ikyene, une
ndinkugwa pa kisyo kyangu, kangi une ndinkupilika
ilisyu lya yumo ili lyayobaga.

152 Kẽtésya! Ngimba umwe mwĩtẽndekísye? Pilikisya! Kyũnga
iki lilino, itolo kumbukilága, ukubaleka umwemumanye. (Gene,
ugwe ubagíle ukukolelela i tepi iyi.) Pilikisya! (Umma, une
ndikufimbilisigwa ukukikola ikyene pala, ikyo kyo kili kanunu.
Une ngusanusya itolo umilisyaga i tepi; itikisya iki ku Kipanga.)

Kẽtésya iki! Lilino, ukuti umwemubagíle ukumanya ukuti ilangi
ya Lumuli ulu luli nu Ntwa, kangi u Lumuli lwa Ntwa ulu
lukukonga u Ntwa, kangi ikyene kyo bo yu Ntwa, yo amberi,
mbindipine-gwakiyĩnja. Iyo yo lãngi ya Bwẽlu ubu buli na
uswe umwĩsyúgu, bo mũmo abasayansi bẽgíle ipicha Yãke,
mbindipindi-gwãkiyĩnja, amberi.
153 Bo u ndumiana unnini, kangi une nãkibwène Ikyene
ku kabalilo kangu kãkwanda, umwe mukukumbukila,
abakũlu-baiyolo apa. Une bwĩla nãbabúlìle umwe bo kikãli
ikipĩcha ikyãnalòli ukwẽgìgwa, “Ikyẽne kyãli kyambindipĩndi-
gwakiyĩnja, iki kyo amberi.” Lilino, ukubaleka umwe mumanye
ukuti u Mbepo gwa Ntwa…
154 Umwẽne alinkuti, akabalilo kãko umwẽne ãkibwẽne ikyẽne
ukufuma ku misana gya Kipeligwa kyãbúmi iki kyãlimìle mu
kuyapo kwãke, “Ukufuma ku misana gyãke ukubuka-mmwanya
gwãli ngati moto, u Lumuli ukufuma ku misana gwãke
ukusuluka, ãkupililìgwe nu Lumuli. Kangi mõsa ukusyũngutìla
syãli lãngi nyĩngi ngati ku kipingafula.” Ngimba uko kutalusya?
155 Une ngulõnda umwe ukukũmbukíla, Kyala akãli ikuyapomu
lãngi yilayila, “ukufuma ku nsana gwãke ukufyũka-mmwanya,
moto, ilãngi ya amberi,” yikómìgwe ni kamera ya filimu
pamo i kamera ya lãngi, “amberi ukufuma mmisana ukufyũka,
ukufumammisana ukusuluka, kangi mõsa ukusyũngutìla, ilãngi
silinga bo mu kipingafula mmwanya ukufuma pa fula.” Yeso
Kristi yulayula mmayolo, umwĩsyúgu, na bwilanabwila! U
Mbepo Mwikemo akãli mu maka Gake, akãli mu Kipanga Kyake
mmasiku gabumalikisyo aga. Mwaketa lelo umwe. Komma une,
une nãlimíle itolo pala, lõli ikyẽne kyãli kipĩcha iki kyãlyẽgígwe.
Une ngulonda umwe ukukéta ku kila, itolo katikati iki Esekieli
ãketíle. Ilãngi silasila, injila yilayila, nu kubõmba injila yilayila,
nu kwãka injila yilayila, iya Fipeligwa ifyabũmi. Ngimba ikyene
kyo fiki? I Fipeligwa ifyabumi fikwimila i Kipanga ikyabumi,
i Kipanga iki kikwitũgasyámo na maka kangi ubusyũke
bwa Kristi. Polelo ilãngi silasila sya amberi sikupilìle ikyẽne
ukufuma mmisana ukufyũka, ukufuma mmisana ukusuluka.
156 Kukayapo kangi mma ukusakikisya, u sayansi ẽgíle ifipicha!
Kẽta ilãngi syãbo, itolo kẽta ilãngi sya moto nkati mula.
Muketile? I kipĩngafula. Kẽta ilãngi yakiyĩnja-emeradi iyi.
Lilino, pa kamera iyi, ikyẽne kyãli itolo i kitalule kamera ya
mkomafipĩcha. Pa kamera iyi yãli lãngi, fipĩcha fyalãngi, i lãngi
Kodachrome. Kẽta i lãngi ya emeradi nkati mula. Linga une
mbagíle ukukitwãla ikyẽne pamwanya pa bwẽlu pabuyobumo
kũko ugwe ubagíle ukukibona ikyẽne ku nyuma. Ngimba
umwe mubagíle ukukẽta lilino? “Kifwẽne ni kipĩngafula,” kẽta
ifingw’ãlo fikubũka kunyuma na kunkyẽni ngati kipingafula,
kilikyõsa i lãngi ingĩndàne. Uswe tukufikaga mu ikyo mu
maminiti manandi, ngimba ilangi sila syo fiki kangi ngimba
isyẽne sikunãngísya fiki?

157 O! Ikyo itolo kikupela indumbula yangu indondo ukunyela
panongwa ya busangalufu. Kangi ukumanya ukuti mu lisiku
ili lĩlyo uswe tukwitugala, ukuti Kristi…akabalilo kako ifisu
fyosa fyo misanga yakwibila, ifisu fyosa. Une ngwinogona,
“Nongwa ya fiki une ngabagila ukuyoba ikyo? Ngimba fiki
une ngabagila ukupela ikisu kyosa ukuketa Ikyene?” Ikisu
kikaatẽndekìgwe ukuketa Ikyene. Ikisu kitisakukibona Ikyene
mma, abene batisakukibonamo siku Ikyene! Lõli i Kipãnga
kikwãmbilìla ubuyugãnio ubukulumba-fĩyo Ikyẽne kiyĩlèmo
nabo siku!
158 Mu masiku gala abẽne bãkãbágìle ukwẽga i kipĩcha
kya Ikyẽne. Abẽne babágìle lilino panongwa yakuti abẽne
balinafyo ifyõmbo ifyabumang’anyi. Balabala bãbo bikugela
ukwẽga u bumang’anyi ukupĩka Kyala, bikwĩsa kulakula
kunyuma ukusyũngutìla kãngi bikusisimikìsya aliko Kyala.
Uko ko kutalusya, “Emeradi.” Lilino, umwe kũmbuka, une
ngãténdikèmo ikyo nasiku, une ngubala ikyẽne kwa umwe
mulamula ukufumamu i Bãngèli. Kẽtésya bo une ngubala, kangi
kẽta, kangi kẽta ukuti Ikyẽne yo yulayula NtwaKyala, kukayapo
ukukĩndana. Kẽtésya ilinandi lya 27:

Kangi une nãkétìle…i lãngi ya amberi, ngati mu
buboneke bwa moto…

159 Muketile, ngati ndapi sila sikumyãnda. Muketile? Ilangi
sya amberi ukwisa ukufuma ku moto. Umwe mukukẽta ikyẽne
lilino? Amberi, iyi yo lãngi sya amberi sikwĩsa ukufumila ku
moto. Pãsi apa ilyẽne likuyoba:

Kangi u buboneke ngati bupĩnde, pamo ikipingafula,
mu masiku ukufuma pa fula,…ikipingafula, mu
masiku ukufuma pa fula,…

160 Kangi pala kyalipo i—i “Kipeligwa kyabumi.” Iki Yõhàni
imililaga, i Kipanga kyosa, kyãlyẽgígwe mmwanya. Une
nãbabũlíle umwe. U mũndu yumoywene apa mu mboniboni
abagíle ukwĩmilíla uMbili gosa gwaKristi, ãkupililígwe! Lilino,
kẽtésya:

Kangi une nãkétìle…i lãngi ya amberi, ngati u
buboneke bwa moto…ukusyũngutìla na ikyẽne, kangi
u buboneke…ukufuma u buboneke bwa misana gyãke
na kukufyũka, kangi ukufuma ku bubonekelo bwa
misana gyãke na kukusúlùka, une nãkẽtìle mũmo ikyẽne
kyãli bubonekelo bwa moto,…

161 Kẽtésya, kẽta u moto gukunyãfìla. Ukufuma ku fiki? I
kipingafula, ilãngi ihano na ibili. Lilino, ketesya, silipo katikati
ilangi ihano na ibili pala, kangi ikipingafula kili ni langi ihano
na ibili.

…Une nãkẽtìle mũmo ikyẽne kyãli bubonekelo bwa
moto, kangi ikyẽne kyãli nu bwẽlu ukusyũngutíla
mbusyũngutìlo.

Ngati bubokekelo bwa i kipingafula iki kili mu
mabingo mu lisiku lya fula, momumo bwãli u
bubonekelo bwa bubale ukusyungutila mbusyũngutìlo.
(Ukusyungutila kifuki i Kikota-kya-butwa kya Kyala,
muketile.) Ubu bwãli boneke bwa bufwãne bwa lwĩmiko
lwa NTWA.

162 Komma u Ntwa, lilino, u lwimiko lwa Ntwa. U lwimiko
lwa Ntwa lukukupilila pamwanya pa Kipanga Kyake panongwa
yakuti Umwene ali mu Kipanga Kyake! Ameni! O, ikyene
kikupilikigwa kyabutoyofu ku njila yimo, loli mumo Ikyene
kiyilíle ubukulumba ku bala aba bikwitika. Uu-huu.

…Iki kyãli kibonekesyo kangi bufwãne bwa lwĩmiko
lwa NTWA. Kangi akabalilo kako une ngetege ikyene, une
ndinkugwa pa kisyo kyangu, kangi une ndinkupilika
ilisyu likuyoba…

163 Lilino umwẽne ikubũka nkyẽni kangi ikutubula iki i
mboniboni yãsanusyàga, iki uswe tukaya nako akabalilo
ukufikamo ulubunju ulu.
164 Lilino, kẽtésya mũmo u Ntwa mu kisa Kyãke ikikulumba
ukutupa uswe ifindu ifi.
165 Lilino unko uswe twẽge ilĩngi limo. Bosa-babili Esekieli na
Yõhàni balimbwene Umwene mbufisigwe bwa langi Yake nu
Lumuli, kangi alinkukolela Ilyene ukuya “lãngi ya mbindipindi-
gwakiyĩnja.” Yohani pankyẽni…Umwe mwe mukubĩka…
umwe mukusĩmba a Masimbo, Gwãkwánda Yohani 1:5 ukubuka
7. Yohani, pankyẽnìpo (kangi umwẽne ãli pa Lusũngo lwa
Patmos kifuki ifyĩnja fitatu akabalilo kãko umwẽne ãsĩmbìle
u Bũku), akabalilo kako umwene ikugomokela, unnyambala
unkangale mu malongo-lwele-na-kimo fyãke, mwa Yohani
Gwakwanda 1:5 na 7, umwene alinkuti, “Kyala yo Lumuli.”
Yohani ãli nu bwendelemo, umwene ãlimbwene Umwene kangi
umwene ãmenye ukuti Umwene ãli Lumuli, Lumuli, u Lumuli
Lwasyẽpwa; komma ulumuli lwammwanya, komma ulumuli lwa
bumeme, ulumuli lwa lisuba, loli Lumuli Lwasyepwa! O, mumo
une nunganiile Umwene. “Kyala yo Bwelu.”
166 Kẽtésya, uswe tukuyaga pakwanda kunyuma lilino nukukéta
kũko uswe tuliko. Pa linandi lya 3 tãsi, bule uswe? Ngimba uswe
tukukyagaga Ikyene? Une ngusubila. Umma ndaga:

…umwẽne…ãyàga pakukẽtìgwa pamnwanya
ngati ibwe lya yaspala na sardiyasi: kangi kyãlìpo
i kipingafula…ukusyũngutìla i kikota-kya-butwa,
mu u bukẽtèlo bufwẽneko ku emeradi. (Mbindipindi-
gwakiyĩnja.)

167 Lilino, “kipingafula,” umwe mukukẽtésya ikyẽne
kyãli kipingafula. Unko uswe tugomokele ku Bwandilo
9 nukusyãgánia, mu Bwandilo 9:13. Kangi uswe
twisakusyaganiaga apa i “kipingafula,” akabalilo kãko

ikipingafula ikyakwanda kyãbonekìle. Bwandilo untu gwa
9, kangi uswe tukwandaga pa linandi lya 13, Bwandilo 9:13.
Mwesa ba umwe bo Iki? O, une nkiganile Ikyene! Une ne
ndikukinyonywa itolo Ikyene, une nkiganile Ikyene! Keta:

U nalõli ngubĩka u bupĩnde bwãngu mu mabingo,
kangi ikyẽne kisa kuyaga kuli i kikole (Kẽtèsya!), kikõle
kya lwĩtikàno pakati pa une ni kĩsu.

168 Fiki? “Pakati pa Une na Noa”? Umma. “Pakati pa Une ni
kĩsu.”

Kangi ukwene kwisa kubonekaga, akabalilo kako
une ngutwala i libingu pa kisu, ukuti ikipĩngafula
kisakukẽtigwa mu libingu:
Kangi Une nisakukũmbukila u lwĩtikáno lwãngu,

ulu—ulu lo luli pakati pa une na ugwe…
169 Lilino Umwẽne ikwĩsa ukugomokela ku lwĩtikàno Lwãke
pakati pa bala, lõli u lwĩtikàno lwa kipingafula…Muketile,
u lwitikano lwãli bumi kwa Noa, ukuti Umwẽne ãlinkyũngìle
umwẽne, lõli u lwĩtikáno ulu Kyala ãbõmbíle nu Mwẽne
ãli kipingafula, ukuti Umwẽne akãbagíle…Lilino, une nisa
kubanãngisyága umwe iki u lwitikano lwa Noa lwãli na Kyala,
mu miniti. Lõli iki apa kyãli lwĩtikano lwa Kyala Mwẽne nu
Mwẽne, ameni, i kipingafula.
170 Lilino, uswe tukusyãgánia ukuti u lwĩtikáno polelo kyo
“kikõle,” i kikõle. Kyãla ãyobíle ikyẽne kyãli “kikóle” apa, bule
Umwẽne? Muketile?

Une…mbĩkìle ikyãngu…Une nalõli ngubĩka
ikipingafula kyãngu mu mabingo, (Ikyo kyo ukufuma
ku bõnangìko bwa kĩsu, kyõnángìke na mĩsi; umbili
guligosa, palubafu Noa—Noa, fyabongotoligwe.) kangi
ikyene kisakuyaga kikõle kya lwitikano pakati pa une
ni kĩsu.

171 Komma “Une ni kĩsu-kya-pãsi.” I kĩsu-kya-pãsi kyo
“kosmos.” Muketile? Lõli iki kyo “pakati pa Une na kĩsu.”
Kyala ãyobìle, “Une nãpelìle i kĩsu. Kangi une mbubibi fĩyo
nakibõmbìle ikyẽne, ukuti Une nakisanwisye ikyẽne kumwanya
ukuya pãsi kangi ndikõgèsya umwẽne ku tupãtu. Kangi—kangi
Une—Une—Une—Une—Une ãngàli ngabomba ikyene, lumo.”
Umwẽne alinkuti, “Une—Une nãsulumènie nukukĩndilìla,
ikyẽne kyãli kĩndu kibibi fiyo.”
172 Ngimba ugwe kwinogona ikyene kikuyaga fiki akabalilo
kako Umwene ikwisa mu bukalale Bwake lilino? Yaga ntalusye,
ntulwanongwa mwinangu.

O, yaga gwakukẽtésya nukugũlíla ubuketelo
bula ukukẽta;

Umwene ikwisa kangi.
Ugwe kwitika ikyo?

Umwene ikwisa kangi.
Une nkiganiile ikyo, bule umwe?

O, ngimba ugwe kubaligwàga ukuya yumo gwa
ndugu Gwãke?

Une ngabagila ukulonda ukuya ikyo. Ngimba umwe
mubagile? Umma, nkulumba. Ukuya ndugu kãng-…pamo,
ukuya ndugu kuli Umwẽne, ukuya ndugu kuli Umwẽne, ukuya
nu Mwẽne kukuyaga kanunu. Lõli ukulwana nu Mwẽne!

Yaga nsitakatõndobya nkati, yaga
gwãkukẽtésya nukugũlíla ubukẽtelo bula
ukukẽta,

Umwene ikwisa kangi. (Hmm!)
173 Lilino, u lwĩtikáno, i kikóle kya fiki? I kikóle kya fiki? Ikya
likemo ili lĩtikisígwe. Lilino ega Bwandilo 8:20 na 22. Lilino,
Bwandilo 8:20 na 22, umma ndaga, itolo ukukilania i lyani ilyene
lili.

Kangi Noa ãyẽngíle i kigemo kwa NTWA; kangi
ãlyẽgíle…ikinyamana kilikyõsa ikipelelesye, kangi…
kilikyõsa ikiyuni ikyẽlusìgwe, kangi alinkupa ikyãbùpi
ikyõke pa kigemo.
Kangi u NTWA alinkunũngìsya u lũma ulunyãfu;

kangi u NTWA ãlinkuyoba mu ndũmbùla yãke, Une
ndisakuguna kangi u mfu (ukuguna u mfu) kangi
mma panongwa ya mundu; kabuno u bwĩnogonèlo bwa
ndumbula yãke bo bubĩbi ukufuma ku butubwa bwãke;
kangi’mmaUne nisa kãngi ukutika kangimmakilikyõsa
kyãbùmi, bomũmo une mbõmbìle.

174 Kangi lilino uswe tubagile ukubala ilinandi ilyabumalikisyo:
Kangi…Bo i kĩsu kikusyãla, akabalilo ka mbeyu nu

mfũnjo,…kutalele kangi kupĩle,…kifuku kangi
mapepo,…pamusi na pakilo fitisa kwĩma. (U
lwĩtikáno.)

175 Ikindu kilakila iki Yohani ãketíle: Yeso, u lwĩtikàno
ulwĩtikisìgwa na Kyala ukusyũngutíla mu imyanya. Kangi
ukusyungutila Umwene kyãli kipingafula ukusyungutila
kifuki ni Kikota-kya-butwa, mu bukẽtèlo bo u Lumuli lwa
mbindipindi, u Lumuli lwa mbindipindi ukusyungutila i
Kikota-kya-butwa. Lutufyo luyege kwa Kyala!
176 Kẽtèsya! yaNoa yãlíngisyèmo mbwandililo…ikipingafula
kya Noa kyãlíngisyẽmo ubunywamupo bwa lãngi ihano-na-
ibili. Aligwẽsa amenye i kipingafula kili ni lãngi ihano-na-
ibili. Lilino, ngimba ilãngi sila syo fiki? Bukesefu, bwalũki,
mwakinyomo, umma, bukesefu—bukesefu, bwãlùki…
mbindipindi, blulu, indigo, kangi mwakinyomo. Isyo syo lãngi
sya kipingafula. Lilino, uswe tuli nakyo ikindu ikisolofu
apa, kangi une itolo nguyaga pakufĩmbilisigwa ukutika

utubuyo twapamwanyapo utwa ikyẽne ’nongwa yakuti
ikyẽne kikuya kwīlìle fiyo. Lilino, kumbuka, bwãlùki, pamo,
bukesefu, bwãlùki, kiyĩnja, mbindipindi, bululu, indigo, kangi
mwakinyomo.
177 Lilino, linga ugwe kukẽtésya, fihano-na-fibili. Kẽtésya.
Ifipĩngafula fihano-na-fibili…ilãngi ihano-na-ibili, une
ngusanusya, ikipingafula kya langi ihano-na-ibili. Ikyo
kyasanusyaga ifipingfula fihano na fibili! Ifipingafula fihano na
fibili, ifipanga fihano na fibili fikumulika imuli sihano na sibili,
ubwẽlu bulibosa bwaniẽmbetelìgwe mu kĩngi kimo. Ikyene
kyalyandile nu bukesefu, kikesefu. Ukufuma pa bukesefu
ukwisa bwãlũki, iki kyo lundaliko lwa bukesefu. Ukufuma
pa bwãlùki bwãli…ukufuma—ukufuma bwãlùki bukwĩsa
bwãkiyĩnja, iki kyo bukesefu nu bwakiyĩnja fifuluganikene
palikimo, kikupela kiyĩnja. Polelo mbindipindi. Mbindipindi
na bululu kikupela kitĩtu. Polelo ikwĩsa indigo. Kangi polelo
ukufuma indigo ikwĩsa mwakinyomo, iki kyo kiyabo kya bululu.
Aleluya! Ngimba umwe mutikukibona? Kyala, mu kipingafula
Kyake kya lãngi ihano-na-ibili, ulwitikano Lwake ulu Umwene
ãpelíle, u lwĩtikáno ukuti ukwisila mu Ngulilo sya Kipanga
Ihano-na-ibili, ilãngi ihano-na-ibili, Umwẽne isakupoka i kĩsu.
178 Ngimba Umwẽne ãngàli ikubõmba fiki? Kumbukilága,
Umwẽne ãtẽndíke ulwẽne ni kĩsu, ilãngi Yãke. Lõli lilino kẽtèsya.
I kipingafula iki kyẽne, mbulãmbalale, itolo kikukupilila
(mu bubilamu bumo) sinda yumo gwa kĩsu. Ikyo kyo kyõsa
kipingafula kya Noah, itolo…ukukupililígwa, itolo sinda gwa
kĩsu. Ikyẽne kyãli mu bugõmbèko, ikyo kyo kyõsa ugwe ubagíle
ukukẽta. Lõli akabalilo kãko Yohani ãlimbwéne Umwẽne mu
lãngi Yãke ya mbindipindi, Umwẽne alinkusyũngutíla i Kikota-
kya-butwa kyõsa ikya Kyala. U sinda akãli akayobigwàmo siku.
Umwẽne ãkupilìle…Umwẽne itolo…i kĩsu itolo kikutẽndèka
u sinda-gwa-kigõmbeko, ikyẽne kyo itolo sinda gwa kyẽne; ikyo
kyo ngulilo sya kipanga.
179 Lõli akabalilo kãko Yõhàni ãkétìle Umwẽne mu lãngi iyi
ya mbindipindi-gwãkiyĩnja, i lãngi ya mbindipindi-gwãkiyĩnja,
Umwẽne ãsyungutìle nu kukupilila ukusyũngutila ngati ngiga.
I ngiga! I ngiga ya lãngi ya mbindipindi-gwãkiyĩnja, Iyẽne
yãsyũngutìle ubũndu Bwãke! Mukẽtìle? Ilãngi yimo, u Kyala
yumoywene ntiga pamwanya pa fyosa, kangi mu fyosa, loli silipo
i Ngulilo sya Fipanga Fihano-na-fibili.
180 Kẽtésya i diamondi ilikulumba. Bãlisibíle ukugãga agẽne…
ugwe ubagíle ukugãga agẽne mu Africa gilãmbaléle pa ngĩndi.
Ugwe ulingasulwa ukukyũnga limolyẽne, ’nongwa yakuti ilyẽne
likatumuligwa mma. Ugwe uli nalyo limo ili likatumuligwa,
abẽne bisa kukupinya ugwe kuli ilyẽne lululu lilino, nu kukupa
ugwe ulutumulo lwa kabalilo ka bũmi panongwa kukyũnga
ilyẽne. Ugwe uli nalyo, kabapepo ilyẽne nakalinga itolo bo ugwe
kulyãga ilyẽne.

181 Lilino, abẽne bikwẽga i diamondi ili…O, ikyẽne kyo kĩndu
kikafu. Une ngẽtìle ikyãkusya ikinywãmu kya matani-malongo
mana kĩmìle pala bo ulu, abẽne bikõna lila ibwe-lya-blulu nkati
mula, ukusya ilyẽne ukusyũngutìla, ikyẽne kikutìka i lyãlàbwe
lila ukubuka ku mifwãndìlo, lõli ikyẽne kitisa kusya i diamondi.
Kila ikya matani-malongo-mana kisololwìke pa busyũngutilìlo,
pamwanya apa, kikubunguluka ukusyũngutìla na gala amagiya
bo ulo, itolo ukusya ilibwe lila ku tupãtu; lõli i diamondi litisa
kubũka mulamula ukukĩndamo ikyẽne, ikyẽne kisa kusemesya
ikibũmbe kila ikya matani-malongo-mana. O! Akabalilo kãke
ikyẽne kikusya lõsa nu kwĩsa ukusuluka ukukĩndàmo mu sẽfa,
kikusẽfa ukusuluka mu sẽfa isĩngi, kikusuka pãsi kangi polelo
kubumalikisyo likubũka pa njila-ya-bubopelo indali.

182 U nkẽtesi gwa kila ikikulumba Kimberley Diamond Mines
ãli yumo mwa bambilila-bahesya bãngu pãsi pala mu lukĩndi,
gwãnalòli ugwakwĩyìsya, nkundwe unyãfu.

183 Kangi polelo kuli kifuki amafiti matatu pamwanya pa
mĩsi gala, kũko agẽne gikususuluka, ikyẽne kyo, yo Cosmoline
abĩkìgwe pamwanya pala. (Umwe mumenye, kyo fiki—ngimba
kyo fiki iki umwe mukukõléla ikindu iki? I…Meda, ngimba
kyofiki kila uswe tulinakyo mu supa mu kilũndu nkati mula?
Vaseline!) Kangi uswe twãbíkìle Vaseline yula, kifuki inchi
mbusolofu, pabutali pamwanya apa pa busulukìlo. Kangi ikyẽne
kikwĩsa pãsi, kangi kẽtèsya, akabalilo kalikõsa ukuti ilyãlàbwe
lila likwĩsa pamwanya, ikyẽne kisa kubũngulùka ukusyũlako
yula Vaseline; lõli akabalilo kãko u diamondi ikwĩsa pamwanya
pa ikyẽne, ikyẽne kisa kumata. U diamondi yo mũmu kangi
ikyẽne kisa kumata ku kila. Une ngẽtìle bala bikusala ifyẽne,
na tõpe utunini utupãtu tula, kangi bikupãgulània agẽne na
mandalasi-ga-fisige. Kangi une nãbalãlusísye abẽne iki abẽne
bãbõmbága ikyẽne kulifiki, abẽne balinkuti abẽne bikulisya
agẽne ku America kuli i sindano sya Victrolla ni fĩndu; ifyẽne
fitisa kumalika lõsa mma, muketile.

184 Loli amadiamondi amanywamu gala, lilino, pala agene
gali, itolo umpila gumogwẽne unnywamu. Lõli akabalilo
kãko…Abẽne bikwẽga agẽne nu kwẽga amakina ga bumeme
nukugatumulania agẽne, nukupela i diamondi ilitumuligwe.
Polelo akabalilo kãko abẽne bikutumula ilyẽne, ilyẽne lyo
lyakundalika ilãngi syamoto sya karati yãke, kangi ilyẽne lisa
kundalika ilãngi ihano-na-ibili, lyõpe.

O, mũmo fikuti Yeso…

185 O, ugwe ubagile ukuya ni hela nyingi fiyo, ugwe ubagile
ukuya ni ntimo gwa ma Cadillac, ugwe ubagìle ukuya ntimi gwa
kyũmba-kya-bafwe kimo ikukulumba ikinywãmu pamo katedro
ya kindukimo, ugwe ubagìle ukuya bishopu pamo bishopu-
nkulumba, lõli, o, nkundwe, akabalilo kãko ugwe kwãga Ibwe-



40 ILISYU ILIYOBIGWE

ilipala lila, i Diamondi lila, u mũndu ikũlisya bõsa ubukabi
bwãke umwẽne alinabo, ikupa ubwẽne pãnja, kilikyõsa ikĩngi.
186 Kéta ku mfunde ungonatulo. O, ngimba umwene aabombile
fiki? Umwene alinkufimbilisigwa ukũlisya ikindukimo ukuti
agule a Mafuta gake. Ngimba umwene ãlyulìsye fiki? Ifyãke
fyaiyolo fimanyisyo ni fipanga-fipãgúke ni findu. Umwẽne
ãgulisísye mõsa fyõsa umwẽne ãli nafyo ukuti ãmmwãge Kristi,
Kristi, u Ibw’ilipala ilikulumba lila. Yeso, u mbili gula…
[Ubuyo busitakandu pa tepi—Nsimbi].…?…Une ndinalyo i
tikiti ukubũka ku Mwãnya akabalilo kãko i sitima yikwĩsako,
limo mwa malubunju agãngisi aga. O, lo lusayo luki!

O, bo bupala u busululuke bula
Ikyo kikumbela une nje mwẽlu bo matalala;
Ni nyĩbuko nayimo une njimenye,
Nakimo loli Ililopa lya Yeso.

187 Kisita bufumuke, kisita findu ifinywamu, umma nakimo,
kisita bukabi, umma—umma nakimo, itolo mbapo une u
Busululuke ubupala bula. Ikyo kyo kyõsa!

Nakimo mu ngongi syangu une ngutwala,
Itolo ku Kipingika Kyako une ngwibanĩlìla.

188 Lila Ibw’ilipala ilikulumba! Ngimba Ikyene kyãli fiki?
Ikyene kyãli kipelelesye. Ikyẽne kyãli pa bukusi bwa fyĩnja
malongo-matatu-na-fitatu na sinda mbukusi akabalilo
kãko Kyala ãbíkìle Ikyẽne ukwĩsìla mu makina agakupũla
amanywãmu, akabalilo kãko Umwẽne alyãgíle Ikyẽne
ukukilania kula nukwãnda ukubũmba Ikyẽne mõsa. Umwẽne
alinkutumula Ikyẽne, Umwẽne alinkufinya Ikyẽne, Umwẽne
alinkukúyubula Ilyẽne.

…umwene afulasigwe panongwa ya ngilanio
syitu,…aakuyubuliigwe panongwa ya matingo gitu:
ulufundo lwa lutengano lwitu lwaali pa mwene; kangi
ni fulale syake uswe twa bumbulusigwe.

189 Ngimba Kyala ãbõmbìle fiki ku Nnyambala umpelelesye
yula? Alipo itolo yumo mwa bẽne nkĩsu, yumo ntiga nkĩsu,
kangi yula ãli Umwẽne! Kangi Kyala alinkunsõngòla Umwene
panja apa, “Umwene afulasigwe panongwa ya ngilanio
syitu.” Panongwa yakuti une nãli ntulwanongwa, Umwene
alinkwĩtikìsya u Lumuli lwa kipingafula ulwa Ngulilo sya
Kipanga Kyãke Ihano-na-ibili ukumulika pa une, ukumanya
ukuti Umwene afulasigwe panongwa ya ngilanio syangu.
190 Pala kilipo ikyãko ikipingafula ikyãlàngi-ihano-na-
ibili. “Umwẽne ãkuyubulígwe panongwa ya matingo gĩtu,
ulufundo lwa lutẽngáno lwitu pa Mwẽne, ni fulale Syãke
uswe twãbumbulusígwe.” Kyala ãlinkekile Umwẽne, kangi
ãlínkũyubwìle Umwẽne, kangi alinkufinya Umwẽne, nu
kunkeka Umwẽne, ukuti Umwẽne abagìle ukundalika
ukwĩsìla mu Fyãke ifilõnda fyãbùfwe, uluhobokelo lwa

butulwanongwa, buhobofu, lutengano, kukubilwa-kutali,
ubununu, ukwilambika, ubololo. Imbepo ihano-na-ibili sya
Kyala syo seke ihano-na-ibili sya Mbepo isi sikundalika
kunyuma mu bãndu Bãke. Umwẽne ãkuyubulígwe,
ukuyẽngigwa nu kubũmbígwa, ukuti u Bwẽlu bwa Kyala
bukumulika ukwisila mu mbili gwa Nnyãmbála yumoywene
yula bubagíle ukutabula ikĩsu kyõsa; “Une nisakufyũsigwága
ukufuma ku kĩsu, Une nisakubakwãbilága abãndu bõsa kwa
Une.” Kẽtèsya sila ilãngi sya kipingafula bo isyẽne sikundalika.
191 Loli akabalilo kako Yõhàni alimbwene Umwẽne apa,
ngimba ikyene kyãli fiki? Ilisiku lya kutabula lyãmalìke.
Ilyẽne lyãmalìke lõsa, popãpo umwẽne alinkẽtìle Umwẽne
kunyuma mu kayĩlìlo Kãke akapabwãndìlo, i lãngi ya amberi.
Komma mwẽne itolo sinda gwa kĩsu, ikyẽne kibagíle itolo…
ilisuba, likabagíla itolo ukumulika sinda gwa kĩsu pa kabalilo,
muketile, bo ikyẽne kikusyungutila. Loli akabalilo kako Yohani
alimbwene Umwene, Umwene alitugesye ukuketa pamwanya
ukuya bo ibwe lya yaspala na sardiyasi, lãngi sya mbindipindi-
gwãkiyĩnja; ukufulugania fibili fila palikimo, ugwe uli nagwe
mbindipindi-gwãkiyĩnja. “Kangi i lãngi ya mbindipindi-
gwãkiyĩnja ukusyũngutila i Kikota-kya-butwa!” O, mwe! O,
une—une ngubabula umwe, ikyo itolo…uswe tubagíle itolo
ukukindilila nu kukindilila.
192 Imbepo Ihano-na-ibili, ilãngi ihano-na-ibili, ingulilo sya
kipanga ihano-na-ibili, imuli ihano-na-ibili, kilikyosa kili mu
ihano-na-ibili. Kyala yo mpelelesye mu “ihano-na-ibili.” Kyala
ãbõmbága amasiku ntãndàtu; ilisiku lya buhano-na-mabili,
Umwẽne ãtũsísye. Ikĩsu kisakuyapo ifyĩnja maelifu ntãndàtu,
kangi amaelifu mahano-na-mabili yo Fyĩnj’elifu.
193 Kẽtèsya, mu sinda gwa kigõmbelo, “sinda yo mpaka nalĩno
akamanyìgwa.” Lilino, nalõli ifĩndu ifi fikwĩmilìla ikindukimo.
194 Lilino, mu Kusõka 23:13 kangi mu Bahiburi 6:12, Kyala
ãtẽndíke u lwĩtikáno nu Mwẽne kangi ãfĩngíle pa Mwẽne.
Bahiburi :13 ikutubũla uswe ikyo, pamo 9, :13, ukuti “Umwẽne
ãfĩngíle paMwẽne.” Akãlìpo nayumo unkulumbapo ukulapilapo
akabalilo kãko Umwẽne ãlimbũlìle Abraham na Isaki, pala
Umwẽne ãlimbũlíle Abraham ukuti Umwẽne ikutẽndekága u
lwĩtikáno nu mwẽne, u lwĩtikáno ulwabwilanabwila. Kyala…
195 U lwĩtikàno lo bwĩla lutẽndekìgwe nu lufĩngo, popãpo
akayapo nayumo…Ugwe kwẽga ulufĩngo ukwĩsìla mwa
munduyumo unkulumbapo ukukĩnda ugwe; ega ulufĩngo
ukwisila mwa mãma gwãko, ega ulufĩngo ukwisila mu kĩsu
kyãko, ega ulufĩngo ukwisila mu kindukimo, ukwẽga ulufĩngo
ukwisila mwaKyala. Lõli ugwe ukabagìla ukwẽga ulufĩngo pene
pãpo ikyẽne yo munduyumo unkulumbapo ukukĩnda ugwe.
196 Kangi pakãlipo nayumo unkulumbapo ukukĩnda Kyala,
popãpo Umwẽne ãlyẽgìle ulufĩngo Mwẽne, ukwisila mwa

Mwẽne. Ameni! Ukulapila pa Mwẽne ukuti Umwẽne
isakusisimikisya u lwĩtikáno ulu. Ameni. O! Whuu! Lãta
ukwisila mu kyẽne, Umwẽne ãbagìle “ukukyunga u Luyũngu
lwa Abraham.” Ngimba u Luyũngu lwa Abraham ukuya
Gwãpanja? Ulosyo lwa Mbepo Mwikemo, u Luyungu lwa
Abrahamu. Ãfĩngíle pa Mwẽne, “Une nisakubafyũsya abẽne,
aligwesa, mmwanya. Une nisakubapa abẽne u Bũmi Bwasyẽpwa
nukubabĩka abẽne ukugomokéla apa pa kĩsu.” Iki uswe tubagile
ukubope-…ukwĩnogonàpo?
197 Popãpo uswe tukumbona Umwẽne mu figõmbelo ifibilamu
fya ilangi ya mbindipindi, mbindipindi-gwãkiyĩnja. Iki
kyambindipindi, ngimba kyofiki u mbindipindi ikwĩmilìla?
Bũmi. Mbindipindi yo mbindipindi-bwĩla, bwĩla ikusyãla
mbindipindi, bo bũmi. Ngimba ikyene kikusanusya fiki? Ukuti
Kyala afingile, mumo Umwene ãlyegíle ulufĩngo kunyuma kula
mu Bwandilo, ukuti Umwẽne “akãbagíle umma…” (Ukubĩka
ikipĩngafula mmwanya.) ukuti Umwẽne “akãbagíle ukõnánga
ikĩsu iki na mĩsi.” Umwẽne yõpe ikwẽga ulufĩngo Lwãke
nu kulapa pa Mwẽne ukuti bõsa u Luyũngu lwa Abraham
Umwẽne isakusyũsyàga mmwanya, kangi ikĩsu iki kisa kwĩma
gõsa ga mabulõngi gãke agakusenyenda. A mabulõngi uswe
tukubũkàmo pa fimanyisyo fyamunkyẽni uswe tulinafyo
fikwĩsa, fisa kunãngìsya umwe kũko ikĩsu iki kisa kubãga nu
kusyũmbutuka mu butẽke-bwa-kĩsu, nu kupufuka mu tupãtu,
kangi ulubafu-lwa-pamwanya pãsi na filisyõsa. Lõli Umwẽne
ikulapa pa Mwẽne ukuti Umwẽne atisakubongotola ikyẽne, loli
Umwene isakutetenefula umwene kangi nu kubabika abana
Bake pa kisu kuli Fyĩnj’elifu yula. O, mwe!

Une ngukẽtésya ku bwisilo bwa lisiku lila
ilĩkyéle ilya Finj’elifu,

Bo gwĩtu Ntwa nsayigwa ikwisaga nukunyaka
u Nsingiligwa Gwãke ukubuka;

O! Indumbula yangu yikunyonywa, ukukútila
i lisiku lila ilinyafu ilyabwabuke,

Akabalilo kãko u Mpoki gwĩtu isakugomokela
ku kĩsu kangi.

198 O, mumo uswe twisyukile ukuketa i Lisiku lila, Umwene
aafingile u Fyinj’elifu unkulumba isakwisaga. Kangi ikindu
ikingi, inongwa iyi Umwene ãsyungutilígwe, Umwene yo
Kyala unkyũnga-lwĩtikàno. Umwene isakukyungaga u lwitikano
Lwake!
199 Lilino unko uswe twẽge ilinandi ilikõnge, mulimosa. Mwe,
uswe tukulonda ukwega limo ilyakongelelapo, kangi uswe
tuli nago itolo kifuki amaminiti kalongo, kalongo na mahano
aga kubombela ikyene. Ngimba umwe mukatele fiyo? Umwe
mukulonda ukukindilila? [Ikilundilo kikuyoba, “Ameni.”—
Nsimbi]. Umma ndaga, unko uswe twege ilinandi lya 4:

Kangi ukusyũngutìla mbusyũngutìlo bwa kikota-kya-
butwa fyãlìpo ifikota fina na malongo-mabili: kangi
pamwanya pa fikota une nãkétìle abakulumba bana
na malongo-mabili bĩtúgèsye, bafwĩkìgwe ni myẽnda
imyẽlu; kangi abẽne bãlinasyo pa ntu gyãbo ingiga sya
sahabu.

200 Uswe lumo tutikufika injila yosa ukukinda ilinandi lila.
Ena, unko uswe twande. Ilinandi lya 4, keta lilino, akabalilo
kako Yõhàni alimbwene Umwene, i lãngi yila iya mbindimbindi
ukusyungutila Umwene, uswe tuli ni lãngi syõsa, i fipĩngafùla,
na fyõsa bo ifyo, kangi iki ikyẽne kyõsa kyãli kya fiki. Lilino, pa
linandi lya 4, ikindu kyãkwánda umwẽne ikuyoba isya apa, pa
linandi lya 4 ilinand-…

Kangi ukusyũngutila ukufwãna i kikota-kya-
butwa…

201 Kẽtésya! Ikyẽne kyo kipiicha ikimogi fiyo apa, komma
ukupondwa ikyẽne, “i Kikota-kya-butwa.”
202 Umwemumenye, unko uswe tugomokele kwaMõse. Mõse…
Uswe tukaya nakabalilo akakukumbila ikyene, polelo ugwe itolo
ega iki une nguyoba. Mõse, akabalilo kako umwene apegigwe
imboniboni pa Kyamba Sinai…
203 Une ngulõnda umwe ukukẽtésya ukuti iki kikãli Kikota-
kya-butwa kya ipyãna kangi mma. Pala, i lilopa lyãfumìle
paku kĩndisìgwa, kangi i likemo lyãgomokìle kãngi kangi
abẽne bãfumìle pakwĩtikisìgwa, kangi ililopa lyãsókilèpo pa
kikota kya kisa. Kangi ikyẽne kyãli lilino kikota kya bulongi
panongwa yakuti ifilũndùma ni njasi fyãsókàga ukufuma ku
kyẽne. Ngimba uko kutalusya?
204 Kumbukilaga, ikyene kyãli bo Kyamba Sinai. Akabalilo
kako Mõse ãbúkìle pa Kyamba Sinai, ngimba fiki fyãbonike?
Ukulunduma, injasi. Kangi napãpo linga ing’ombe pamo
ingwãta pamo ing’osi, pamo aligwesa, apalamasisye i kyamba,
ikyene kikufimbilisigwa ukufwa. I Bãngèli lyãtìle, “Fĩyo
bukulumba bwãli u busenyẽndo bula mpaka na yu Mõse ãtílàga
ikyẽne.” Kangi Mõs-…Umwene alinkuti, “Fula ifilato fyako
apa, ugwe uli pa amabuyo Amĩkemo.” Yoshua undwabwĩte
unkulumba, ãyága pakwẽga a bãna kula kangi ukutapulania
ikilingo kyãbo, ãbagìle itolo ukwĩsa njila-ya-sĩnda pamwanya
pa kyãmba.
205 Apa pãlĩmíle Mõse pamwanya pala ni lãngi sya fimulimuli
fya Kyala ni njasi na bãmbindipindi ukusyũngutìla umwẽne,
ikuketesya ingomelesyo sila sisimbigwe. Ĩmile mu Kuyapo kwa
Kyala, i Lisyu-lya-pakanwa lila likuyoba ukugomokesya panja,
“Mõse, ugwe uli kugu? Fula ifilato fyako, ugwe uli pa mfu
Mwikemo.”
206 I kikota kya bulongi, ikyẽne kyãli lilino, nakimo kyãbagíle
ukwĩma pala lõli abatabulígwe. Untulwanongwa akãbagíle

ukusegelela ku kyẽne na panandi (ikyẽne kimalisígwe), ikikota
kya bulongi. Umma ndaga.
207 Lilino, Mõse ãténdìke ifĩndu pa kĩsu, ãténdìke i kihema,
bolũlo i fĩndu ifi umwẽne ãkétìle mu Mwãnya. Uswe tumenye
isyo, bule? Uswe tukwaga ukuti Pauli abombile ikindu kilakila.
Ãbagíle ukuya…Bahiburi 9:23, ukuti Mõse ãpelíle ifindu itolo
mũmo umwene ãbombíle. Kangi Pauli mu mboniboni yãke
akabalilo kãko umwẽne ãbũkíle kula ku Mwãnya (akabalilo
kãko umwẽne ãmanyísye i Bũku ilikulumba ilya Bahiburi),
umwene abagile ukuti aaketile mu mboniboni yake ikindu
kilakila iki Mose aaketile, panongwa yakuti umwẽne ãyobíle
ikyo (umwẽne ãmanyísye i Bũku ilinunu lila ilya Bahiburi),
mũmo fikuti i Kikristi kyãli kyakupalamasìgwa kya Lwĩtikàno
Ulukũlu. Umwẽne ãli mmanyisi unkulumba, Mo-…Pauli ãli.
Lilino, ikyo kyaali Kikota-kya-butwa Kyake lula. Polelo mu…
208 Unko uswe itolo…Yikayapo ni mbombo nayimo, une
ngabagila…Une nayaga pakukilania iki mosa, loli une
itolo ngabagila ukubomba ikyene. Yili kũgu i bolodi-indĩtu?
Ngimba umwe mwãyègìle iyẽne ukugomokesya? Ngimba
iyẽne yigomwìke, Doc? Ena, lumo une mbagìle ukutẽndèka
umwe ukukẽta ikyẽne ukufuma apa. Une—une…Lilino, ega
ifĩnu ifisimbilo na makalatsi, kabuno une ngulonda ukuyoba
ikindukimo apa. Une—une nãlitugesye ulubunju ulu ukuya
kindukimo kilinkwisa kwa une. Lilino une ngubabũlága umwe
iki une nãbõmbíle, linga umwe mukukẽtésya, une ndinalyo
ilyẽne ku nyuma kwa apa. Muketile? Itolo ukukilaba ikyẽne
mõsa bomũmo u Mbepo ãpèle ikyẽne kwa une, muketile,
nãlabìle lõsa apa isya iki ikyẽne kikuyaga. Loli une—une
ngulonda ukuyoba ikindukimo papapa apa.
209 Lilino, Kyala, akabalilo kãko Umwẽne abĩkìgwe-pakikota,
Umwẽne polelo yo Ndõngi. Ngimba ikyo kitalusye? Ngimba
mo ndili u ndongi ikulõnga? Akabalilo kako umwene ikwisa
ku kikota kyake ikya bulongi, i kikota-kya-butwa. Lilino,
une ngulõnda umwe ukukẽtésya mũmo u Lwĩtikáno Ulukúlu
lwãtendekígwe, mũmo amakoloti gikusegeléla ku Kikota-kya-
butwa Kyãke gãténdekìgwe, kangi mũmo Yõhàni ãkẽtìle apa.
Uswe tutisa kufika ku kyẽne ulubunju ulu, fyõsa fya ikyẽne. Lõli
mũmo Yohani ãkẽtìle ubulõngelo bulabula ubwa kusegelela ku
Mwẽne, kangi iki kyo kyakusegeléla ku bulõngelo Bwãke buli.
Lilino, o, une nkiganile iki.
210 Lilino, mu Lwitikano Ulukũlu, kyãlipo iki kyãkoleligwága
i “kilundilo,” kũko abãndu bãlúndanàga. Ikindu kyãkwánda,
bo abẽne bakãli ukwisa nkati, ikilundilo, ukwingila nkati
mula, abẽne bafĩmbilisigwága ukwĩsa pãsi pa lilopa ilyonesígwe,
ubulõngelo bwa panja. Ikyãkwànda abẽne bikwĩsa ku mĩsi ga
bupãgulànio, kũko i ngwãta ingesefu yãgogígwe nu kutẽndéka
amĩsi ga lupãgulanio. Uyo yo ntulwanongwa uyu ikwisa nu
kupilikisya ku Lisyu.

211 Umomomũmo u rabi unkulumba gwa kiYuda uyu ãtwãlígwe
itolo kwa Ntwa, ãlimbilike une ngulũmbilíla pa ikyo pãsi
mu…ku Tulsa. Ku Tulsa, ikyẽne kyãli. Uswe twãli kula
ku Tulsa, Oklahoma. Kangi umwẽne ikwĩsa ukukilania kula,
itolo umwĩmilìla-palubafu. Kangi umwene alinkubuka ukufuma
pa lukomano, umwene alinkuti, “Une mmenye!” Alinkuti…
Umwene yo yumomwaba rabi bahano-na-babili abafumuke aba
nkĩsu. Kangi umwene alinkwisa ukukilania kula, alinkuti, “Une
ngulonda ukukéta iki bala aba Christian BusinessMen…Abene
bikubakolela abene, ‘Bapentekosti.’ une ngulonda ukubuka
ukukilania, ukwitugasya pasi, ukupilikisya.”
212 Kangi akabalilo kako u Ntwa áli na une ukuyoba pa
likemo lya ngwãta ingesefu yila, ukufuma pa lukomano umwene
ãlyagéne na bamo mwa bakundwe kunyuma kula, balinkuti,
“Une ngulonda ukwagana nu nnyambala. Une mmenye ukuti
umwene akaya nabo ubumanyili loli…” Alinkuti, “Une ne rabi
gwa kiYuda uyu amenye gõsa gala amasegelelo amakĩndáne ni
findu bo ifyo,” alinkuti, “Une ngakibonámo siku ikyo mbũmi
bwãngu bõsa.” Alinkuti, “Une ngakibonámo siku ikyẽne.”
213 Kangi lilino umwene yo rabi gwa kiPentekosti, ĩsusígwe
na Mbepo Mwikemo, ikubuka kulikosa, ukulumbilila i
Nongwainunu. “Rabi gwa kiPentekosti,” umwene ikwikolela
mwene. Umwẽne ãbũkíle kula ku Hoteli ya Washington Youree,
ilisiku limo akabalilo kãko uswe twãlyãgéne palikimo pãsi
ku kya Nkundwe Jack, kangi u nkikulu ãlimmenye umwene,
umwene alinkuti, “Rabi,” umwene alinkuti, “uswe tuli ni
kyũmba ikinunu kuli ugwe, loli” alinkuti, “uswe tukaya nayo
nkati nayimo televizioni mula.”
214 Umwẽne alinkuti, “Fila ifĩndu fyo ‘helevizioni,’ tãga ifyẽne
pãnja! Ndikulõnda ifyẽne nkati mula, mulimosa; ikyẽne kili
nkati mula, une ngutẽndéka ugwe ukusopa ikyẽne pãnja.”

Umwene alinkuti, “Rabi!”
Umwene alinkuti, “Une ne rabi gwa kiPentekosti.” Haleluya!

215 Alinkuti, “Lilino, akabalilo kako ugwe kubuka kwa Israeli,
Nkundwe Branham, une ngulonda ukubuka na ugwe.” Alinkuti,
“Uswe tubagile ukwega ikyene ku bandu bitu.”
216 Une ndinkuti, “Komma lilino, Rabi, komma lilino. Komma
lilino, komma isala mpaka na lino, gũlila panandi.”
217 Lilino, kẽtésya amabuyo amĩkemo aga. Lilino, akabalilo
kãko ugwe kwĩsa mu bulõngelo, ubwãkwánda bwãli
malubĩngìlo, ulubĩngìlo lwãpànja. Ikikonge kyãli kigemo,
kũko amakemo gãpẽgígwe, ikigemo kya nkuba. Polelo panja
pa kigemo kya mkuba, kilipo ikikíngo kitulikìgwe apa iki
kyaabukile nkati mu Bwikemo bwa bwĩkèmo; nkati mula
mwãlimo u kikota kyãkisa, nkati mula bãlipo aba Kerubi.
Ikyo kyo iki une ngulõnda ukufikako mu kimanyisyo kyĩtu
ikyakukõnga, aba Kerubi bala bikukupilila pamwanya pa

kikota kyãkisa. O, mwe! Une…Uswe tubagíle itolo ukusyãla u
mwẽsi gõsa pa kyẽne, muketile, pa Kerubi yula.
218 Lilino, lilino kẽtésya bo abẽne bĩngíle nkati. Ikilundilo
kibagíle ukwĩsa kula; abapũti bãbagíle ukwĩma kuno; loli itolo
umputi unkulumba ãbagìle ukubuka nkati mula, kamokene pa
kyinja, ikwega ililopa nu mwene.
219 Kangi umwene afumbilisigwaga ukufwãla injila yimo,
umwenda gumo; ãfímbilisígwàga ukuya ni libãngàla kangi i
kikomamanga, kimo ku kimo ikĩngi. Kangi akabalilo kãko
umwẽne ãlyẽndíle, umwẽne alinkufĩmbilisígwa ukwẽnda injila
yimo. Bo umwẽne ẽndàga, umwẽne alinkukina, “Mwikemo,
mwikemo, mwikemo, kwa Ntwa. Mwikemo, mwikemo,
mwikemo, kwa Ntwa,” amabangala gala ni fikomamanga
fikukuba palikimo, “Mwikemo, mwikemo, mwikemo!” Fiki?
Umwẽne ãsegelelàga Kyala, ukuya ni lilopa lya lwĩtikáno
nkiboko kyãke, ukubũka pankyẽni pa Umwẽne, ikupãpa i
lilopa.
220 Apakĩgwe (O, mwe!) nu lũma lumo. Imyẽnda gyãke
gyãfímbilisígwàga ukutẽndekìgwa ni kiboko ikĩsusìgwe-na-
Mbepo Mwĩkèmo, ifiboko ifimanyìgwe fikuténdèka imyẽnda
gyãke. I liluba lya Sharon, a mafuta gãkupàka, ãlyónìle ilyẽne
pa ntu gwãke, ilyẽne lyãbopàga mõsa ukusuluka indefu syãke
kangi polelo ukusuluka ukukílània ubuyo bwãke nu lũma
lwãbunyafyàle; i kikomamanga ni bãngàla; ikwẽga i lilopa lya
kang’osi akasitabusobi; kangi umwẽne atikusulwa ukusegelela i
kikĩngo kila pãnja, umwẽne ãngàli ikufwa palapala pala, kũko
umwẽne ĩmàga. Polelo umwene alinkufimbilisigwa ukubuka,
ikwenda injila yimo, “Mwikemo, mwikemo, mwikemo, kwa
Ntwa.Mwikemo,mwikemo,mwikemo,” (ukusegelela kwaKyala)
“kwa Ntwa. Mwikemo, mwikemo, mwikemo!”
221 Kangi umwene alinkubuka kula nukupa ililopa pa kikota
kya kisa, kamokene pa kyinja. Kangi bo umwẽne ãli nkati
mula, umwẽne ãli gwalusako ukukẽta u Lwĩmìko lwa Shekinah;
akabalilo kako i Mbanda ya Moto, u Lumuli lwãmbindipindi-
gwãkiyĩnja ulu lwãlisile pasi, ulu lwãlongolile abana ukufuma
kwa Israeli. Umwẽne ãfúkìsye nu kufũkìsyamõsa i témpèli ukuti
nayumo ãbagìle ukukẽta Ikyẽne. U Lwĩmìko lwa Ntwa lwãgwìle
mpaka ikyẽne kyãli mõsa kifũkisìgwe lõsa. Kangi Umwẽne
ãlĩsìle nkati Mwẽne, alinkubũka nkati kunyuma kwa kikĩngo
nukwĩtũgàsya pãsi pa kikota kyãkisa mu Bwĩkèmo-fĩyo bwa
bwĩkèmo. “Ubuyo u Bwĩkèmo fĩyo,” ubwẽne bukukólelìgwa,
Bwĩkèmo bwa bwĩkèmo. Kangi umwene afumbilisigwaga
ukufwãla injila yimo, ukwenda injila yimo, apakigwe injila
yimo. Umwẽne ãli mũndu gwãpasìma ukubũka nkati mula.
Mũmo i kilũndìlo kyãbagìle ukunyonywa umwẽne!
222 Loli akabalilo kako Yeso ãfwile, ikikĩngo kya tempeli
kilinkulepukana. Komma mwene u mputi nkulumba, loli

“aligwesa uyu iganile” abagile ukuya nu bupakigwe bulabula
ubwa Lwimiko lwa Shekinah kangi ukwenda ubumi ubwikemo,
“Mwikemo, mwikemo, mwikemo, kwa Ntwa,” nu kusegelela
mu Kuyapo kulakula kwa Kyala, ukwisila mu Lilopa lya Yeso
Kristi pankyeni pa mwene. Ega umwene na: “Ntwa Yeso, apa
alãmbaléle u nnyãmbála umbine, umwẽne yo nkundwe gwãngu.
Umwẽne ali pa kitala kya bufwe lululu lilino, ukufwa. Une
ngusegeléla kwa Ugwe, ‘Mwikemo, mwikemo, mwikemo, kwa
Ntwa.’”

“Kuli fiki?”
“Ukuya mputi nkulumba.”
“Kuli fiki?”
“Mbuyo bwa nkundwe gwãngu. ‘Mwikemo, mwikemo,

mwikemo, kwa Ntwa.’”
223 Mwãkèta lẽlo umwe! Ubwẽndo bwãko ubwãbwìla, ubuyobi
bwãko ubwãbwìla, akãyìlo kãko akãbwìla, indũmbùla yãko,
umõyo gwãko, kangi fyõsa, “Mwikemo, mwikemo, mwikemo,
kwa Ntwa.” Nagimo imisisi gya bugãsi, nakimo ikingi,
“Mwikemo, mwikemo, mwikemo, kwa Ntwa. Mwikemo,
mwikemo, mwikemo, kwa Ntwa,” bo uswe tukwãnda
ukusegelela ku buyo bwa nkundwe gwĩtu. Aligwẽsa ĩganìle
abagìle ukwĩsa, apakìgwe, Lilopa mu nkyẽni mwa umwẽne,
i Lilopa likubũka pankyẽni pa mwẽne, ikukina “Mwikemo,
mwikemo, mwikemo, kwa Ntwa.”
224 Lilino, kila kyãli malubĩngìlo gapãnja, u buyo ubwĩkèmo.
Kangi u Bwĩkèmo bwa mabwĩkèmo, bula bwãli buyobwĩkèmo
bwa Kyala pa kĩsu-kya-pãsi. Kẽtésya, ikyẽne kyãlimililígwe
ukufuma ku kila kya ku Mwanya. Lilino, uswe tukubũkága
ukugomokela kulakula ku Lisimbo lilalila kangi. O, fyõsa bo
uswe tukubũka ukukĩnda mu Busetuli, uswe tubagìle ukwĩsa
itolo ukutalula ukugomokela ku iki kãngi. Muketile?
225 Lilino umwene…Yõhàni, ngimba ali kugu Yõhàni? Ku
mabulongelo. Unko uswe itolo tubale ukukindilila panini apa
ukuti umwe mukwẽga ikifwãni:

Kangi ukufuma mu kikota-kya-butwa mukusõka
injasi…ifilũndùma…amasyu-ga-pakanwa: kangi
pala syãlipo inyãle ihano-na-ibili sya moto (Gũlíla
mpaka uswe tukufika ku ikyo!) sikwãka pankyeni pa
kikota-kya-butwa, iki kyo Mbepo ihano-na-ibili sya
Kyala.

226 Ukundalika u Lumuli lwa Kyala mu Kipanga, palapala
ukutalula ukufuma ku Kikota-kya-butwa kya Kyala, komma
ukwisila mu seminale, komma ukwisila mwa bishopu yumo, lõli
ukufuma ku Kikota-kya-butwa kya Kyala, ukwisila mu busetuli
bwa maka ga busyũke Bwãke, ukumpela Umwẽne yulayula
mmayolo na bwilanabwila; indondwa ihano-na-ibili sila simile

pala sikundalika u Lumuli lula, u Lumuli lwa Shekinah,
ukufuma ku Lwimiko lwa Shekinah ukufuma ku Bwĩkèmo
bwa bwĩkèmo. Inyãle ihano-na-ibili pa moto, sikwĩtũgàsya
pamwanya pa fikolekelo ifi, ukundalika Ubwelu Bwake, ilangi
Syake, isya maka Gake ga busyuke Bwake, mulamula Nkipanga.
Ameni! Hmm!

Kangi pankyẽni pa kikota-kya-butwa…ãli sumbi
gwa ndalasi afwãnikisìgwe ku ibwe-ililãngàle: kangi
nkati mwa kikota-kya-butwa, kangi ukusyũngutìla
ukufwãna i kikota-kya-butwa, fyãlipo ifinyamana fina
fĩli ni fisige fĩngi kunkyẽni na kunyuma.

227 Kangi umwẽne ikukĩndilíla kangi umwẽne ikwãnda ukupa
iki…ifinyamana ifi, ikindu kilakila Esekieli ãkẽtíle; bala
abasikali…yumo ngati nnyãmbála, yumo ngati ngalamu, kangi
yumo ngati ngwãsi. Ngimba ikyẽne kyãli fiki? Lilino, kẽtésya,
akabalilo kãko uswe tukutwãla abẽne mula nukunãngísya i
Ngalamu yila iya Kikolo kya Yuda na bõsa bala abakĩndàne bala
ukufuma ku fikolo fyãbo, aba bãlitúgèsye pa fimato fina, kangi
abẽne bãlíndililàga i kikota kya kisa iki. O, kyo kipiicha nki! O,
une itolo…Galipo amasiku amakulumba kunkyẽni.
228 Bo uswe tufibwene ifyẽne, lilino, kila kyãli Kikota-kya-
butwa kya Kyala ku Mwanya, Mõse ãlyẽgelélìle Ikyẽne pa kĩsu,
kyali Kikota-kya-butwa kya Kyala panongwa yakuti ikikota
Kyake ikya bulongi kyalimililigwe apa pa kisumuMwikemo gwa
mwikemo. Kyala…Gwẽsa Israeli isile ku buyo bumo ukwãga
i kisa, ’nongwa yakuti Kyala alyãgéne itolo pãsi pa lilopa
ilyonesígwe.
229 Lilino, pilikisya kifuki. Polelo u Lwimiko lwa Shekinah
lwãfyusísye ukufuma ku kikota kya kisa kila ilisiku limo,
kangi Ulwẽne lulinkusengama pa Kitembe ikingi (Ameni!),
uyu Yumo, “U Tãta ikulonga u mũndu nayumo lõli Umwẽne
abĩkìle ubulõngi bõsa kuMwanundumiana.” Ikikota kyaBulongi
kya Kyala. Whuu! “Ugwe kuyoba ukulwana na Une, ikyene
kisakuhobokeligwága kwa ugwe,” ukuyoba uyungi—uyungi
Yumo ikwisa, i Kikota Kyãkisa ikingi. “Yoba…ugwe kuyoba
ukulwana nu Mwanundumiana gwa mundu, Une ngubaswaga
umwe; loli ilisiku limo uMbepoMwikemo isa kwĩsa ukwitugasya
mu ndumbula sya bandu, ilisyu limolyene ukulwana ni Kyene
litisakuhobokeligwámo siku.”
230 Ikyẽne kikũmilìsya ukuya kibibipo kangi kibibipo akabalilo
kõsa, u bulõngi, ’nongwa yakuti Kyala kingikingi ikumalisya
ubufindang’oma Bwãke, ukugela ukwega abatulwanongwa
ukwisa ku Mwene ukuya basayanisìgwe. Ikyãkwànda, Umwẽne
ãli mu myãnya pamwanya kangi ikumulika ukukĩndàmo
mu ndõndwa. I kyãbubìli, Umwẽne ãli pa kĩsu ikumulika
ukwĩsìla mu Lwĩmìko lwa Shekinah. Ikyakukonga, Umwene
isile nukupeligwa mbili nukwitugasya pakati pitu, akãli

ukufwala ubufindang’oma Bwãke. Polelo Umwene alinkutabula
u nnyambala ni Lilopa Lyake, ukwisa mu Kipanga Kyake nduko
lwa Mbepo Mwikemo, nukuyoba ukulwana na Ikyo ikyẽne kyo
kindu ikimalisígwe, kibõmbígwe.
231 Lilino umwe mubagile ukukéta kuko ukusenyenda kukwisa.
Kuko akabalilo, abene batikusyagania. Abãndu bakabagíla
ukupilikisya iki Ikyene kikusanusya.
232 Lilino, i Kikota-kya-butwa kyãkwànda kyãli ku Mwãnya,
ikikota kya bulõngi. I Kikota-kya-butwa kyakibili kyãli mwa
Kristi. I Kikota-kya-butwa kyãbutatu kili mu mũndu.
233 Lilino, unko une nege ikindu ikinini iki kĩkyo une nasimbile
apa. Uswe tukubũkága ukutẽndéka…Une ngunyonywa une
nãli ni bolodi-nditu, ukuti une nãbagìle ukutẽndéka ikyẽne lumo
kyamahalapo kuli umwe. Uswe tukuyaga pa kwẽga nu kulaba
amalubĩngìlo, itolo ukutẽndèka ikyẽne mu busyũngutìlo, pamo
ngati iki, kimo pafibili. Lilino uswe tukwegaga…Une ngwitika,
bo iki lumo kikuyaga kinunu ukukinda fyosa, uswe tukwegaga
nukutendeka a malubĩngìlo.
234 Lilino, ngimba u mũndu yo fiki? Umwẽne yo kĩndu
kyapatatu; mbili, moyo, kangi mbepo. Balinga bamenye ikyo?
Ketesya akasegelelo ka Kyala. Ngimba indumbula yake yo
fiki? Umwe mukukumbukila indumi yangu, Kyala Ãsalíle i
Ndumbula ya Mundu kuli Ikisõnge Kyãke Ikyãkulagililàmo? U
mõhési ãsalíle untu gwãke kuli ikisõnge kyãke ikyãkulagililàmo;
muketile, umwẽne ikutẽndéka umwẽne ukukẽta ifindu, kẽta
ukwisila mmaso gãke. Loli mu kyene…Kyala mu ndumbula
yake ikumpela umwene ukwitika ifindu ifi umwene akabagila
ukuketa. Ngimba Umwene aabombile? Muketile, Kyala ali pa
ndumbula yake, mu ndumbula ya mundu yo Kikota-kya-butwa
kya Kyala. Umwe mukupilikisya ikyene? Nnyambala! Kyala
ápelile i Kikota Kyake mu ndumbula ya mundu.
235 Lilino, kẽtésya. Ngimba ikiyabo kyãkwánda kyo fiki ikya
nnyãmbála? Ikiyabo kyãkwánda ikya nnyãmbála kyo mbili.
Ikiyabo ikikõnge go moyo gwãke, iki kyo kipeligwa kya
mbepo gwãke ikyo kikupela umwẽne iki umwẽne ali. Umwẽne
ikwĩngilìla lilino. Lilino, ikiyabo kya butatu ikya mũndu kyo
mbepo gwãke, kangi u mbepo gwãke ali pakati pa ndumbula
yãke, kangi mu pakatikati pa ndumbula kula ko kũko Kyala
ikwĩsa kuli i Kikota-kya-butwa.
236 Umwe mukukumbukila, lululu ulu, aba—abakalatasi
bapẽgígwe mu Chicago kifuki ifyĩnja fina ifi fikĩndilépo,
akabalilo kãko umwitiki ugwaiyolo…unsitakwitika
ugwaiyolo, ndigi, ayobaga ukuti Kyala atendike ubusobi
ukwisila mwa Solomoni akabalilo kako Umwene ayobege,
“Bomũmo u mũndu ikwĩnogòna mu ndũmbùla yãke.” Alinkuti,
“Fikayamo nafimo ifiyabo fya bõngo mu ndũmbùla ukwĩnogòna
nafyo. Ngimba umwene abagile ukwinogona bulebule ni

ndumbula yake? Umwene ikufimbilisigwa uku…Umwene
asanusyaga untu gwake.”
237 Linga Kyala abagile ukusanusya untu gwake, Umwene
angali ayobile, “untu gwake.”
238 Bo yu Mõse, bule linga Mõse…Kyala angali ayobile,
“Mõse, fula ifilato fyako, ugwe uli pa mfu Mwikemo”; umwene
alinkuti, “Ena, fiki une itolo ndikufula ikitili kyangu, ikyo kyo
itolo kinunu”? Umwene alinkuti, “ifilato.” Umwẽne akãyobíle,
“ikitili,” umwẽne alinkuti, “ifilato.”
239 Kangi akabalilo kãko Umwene ãyobíle, “Pinduka, kangi
yaga bõsígwemuNgamu ya YesoKristi,” Umwene akãsanusyaga
“Tãta, Mwanundumiana, kangi u Mbepo Mwikemo.” Umwene
ãsanusyaga itolo iki Umwene ãyobíle.
240 Akabalilo kãko Umwẽne ãyobíle, “Ugwe kufímbilisìgwa
ukupãpígwa kabubili,” Umwẽne akãyobíle, “Ugwe ubagíle
ukuya.”
241 Umwene alinkuti, “Ifika ifi fisa kukongaga abene aba
bikwitika,” Umwene akayobilemo siku, “Lumo ifyẽne fisa.”
242 Umwene ikuyoba iki Umwene ikusanusya! Kangi
Umwene yo Kyala kangi Umwene akabagila ukwega Ilyene
ukugomokesya. Umwene amenye iki kipelelesye polelo
Umwene ikukipela Ikyene injila yila, kangi iyo yo njila
Umwene—Umwene ikusisimikisya Ikyene ukuya. Kangi ugwe
kufimbilisigwa ukwisa ku Ikyo. Komma Umwene ukwisa ku
fundo yako, ugwe kufimbilisigwa ukwisa ku Fundo Yake. Uko
ko kukindana.
243 Lilino, lilino, pa lubatiko ulu lwa mbili, moyo…Lilino,
linga ugwe kwegaga i lisyumoyo kangi kukiketesya ikyenemosa,
ikyene kikukubũlága ugwe mu—mu dikisyonale ya i Bãngéli
pamo Webster, kilikyosa kya ifyene, ikyene kyo “kipeligwa kya
mbepo.”
244 Lilino, apa alipo unnyambala, uswe tukuyoba, apa alipo
John Doe. Umma ndaga, John Doe. Kangi apa alipo Sam Doe.
Umma ndaga. Lilino, John Doe yo nnyãmbála, mbili, umwẽne
yo nkundwe kwa Sam Doe. Lilino, John yo mbepo, moyo,
mbili; kangi Sam Doe kyo kindu kilakila (mbili, moyo, mbepo)
bo umwene ali, mbili, moyo, mbepo. Lilino, u nyãmbàla uyu
yo mbĩbi, gwakipahu, nsyõbi, nhĩyi, ikutũngulùpa, ukusulwa
ubulogwe, ikibĩbi kilikyõsa iki umwẽne abagìle ukubõmba;
loli unnyambala uyu ĩswíle nu lugano, lutengano, buhobofu.
Abẽne bosa-babili bali nu moyo, mbili, kangi mbepo. Ena,
ngimba ukukindana kuli põki? Unnyambala uyu abagile
ukugomokela nukuyoba, “Une ngukumbukamama gwangu, Une
ngukumbukila ifindu ifi uswe tubõmbíle akabalilo kãko uswe
twãli balumiana”; bosa-babili ba abẽne babagíle. Abẽne bosa-
babili bali ni mbepo, abẽne bosa-babili bali ni myoyo, abẽne
bosa-babili bali nu mbili.

245 Loli ikipeligwa kya mbepo kya nnyambala uyu kyo kibibi;
ikipeligwa kya mbepo gwa nnyambala uyu kyo kinunu.
Muketile? Polelo ikipeligwa kya mbepo kyo moyo gwa mundu.
Muketile? Polelo, lilino, Kyala ikugela ukwingila mu fiki? U
mbepo ni ndumbula ya mundu. Kuko u mbepo alambalele mo
mu ndumbula.
246 Umwe mumenye, kangi sayansi yãyobíle (mũmo une
ngamalisisyemo siku ikyo), ukuti umundu yula akãbagíle
ukwĩnogóna ni ndumbula yãke. Kangi sayansi yikwãnda
ukusyãgània ukuti mula kalimo akakyũmba akanini mu
ndumbula yãbùndu (komma mu ndumbula ya kinyamana, lõli
mu ndumbula ya bũndu), kakayapo nakambakasya ka lilopa
mma, pamo nakimo. Abẽne balinkuti, “Ikyẽne kikufĩmbilisígwa
ukuya buyo kũko u moyo gukubõmbéla, pamo u mbepo.” Itolo
baleka—itolo baleka abẽne pabẽne, abẽne bisakwẽgága ifĩndu
fyãbo ifyabutoyofu nu kusisimikisya Kyala. Uko ko kutalusya.
Kyãla itolo ikutẽndéka ubukéti bwa butoyofu bwa Umwẽne.
247 Lilino, pala ikyẽne kili, imitu minywãmu mu kalatasi-gwa-
nõngwa. Undindwana gwa Boze unnini ãyobìle, “Nkundwe
Branham, ugwe umenye iki ugwe gwãyobága ilisiku limo?”
Alinkuti, “Kéta, kéta, sayansi yitalile yisyagenie.”
248 Alinkuti, “Ena, saya Kyala! Une ngulõnda ikyo, kalumbu,
une ngulõnda—une ngulõnda ikyo.”
249 Umoyo gwa mundu go kipeligwa kya mbepo, kangi u mbepo
ikwitugasya mu ndumbula ya mundu.
250 Lilino, lilino, ngimba fyo fiki ulubĩngìlo lwa panja?
Ugo go nyõfu. Muketile? Ikyo kyo kindu kyãkwánda ugwe
kwisako, u nyõfu. Ugwe kufímbilisìgwa ukumala ikyo tãsi.
Ugwe kufĩmbilisìgwa, kĩsània ukukĩnda u nyõfu. “Une—
une ndikwĩpilika ngati nsumuke mmwanya kangi mbũke ku
kipãnga, imisebwe gyo mipalapala fĩyo. Une—une…Ukwene
kupile fiyo. O, kipanga, une ngamanya.” Ugo go nyõfu. Umma
ndaga. Lilino, ugwe kufimbilisigwa ukulya nu kwenda ukwisila
mu ikyo, Kyala ikufimbilisigwa ukwisa ukukindilila ikyo.
251 Akabalilo akakonge Umwene isile, Umwene ikufimbilisigwa
ukwisa mu moyo, ikyo kyo kipeligwa. “O, ngimba Jones
isakuyobaga fiki isya une? O, mwe! Ugwe umenye, ikipanga
kyangu kisakumbaya une panja linga une—linga une ngubomba
ikindukimo bo ikyo. Muketile?” Loli ugwe kufimbilisigwa
ukwenda ukukinda ikyo.
252 Kangi akabalilo kako ugwe kwenda ukwisila mu ikyo,
polelo Umwene ikubuka mu ndumbula kangi mula mo mumo
Umwene abĩkìgwe-pakikota. Uyo yo Mbepo Mwikemo mwa
ugwe. Yeso alinkuti, “Ikyẽne kikuyaga kubutali kanunupo
ukuti ibwe lya kusyĩla lyãtulikigwe mmakosi gãko kangi
ugwe gwamilwisĩgwe mbusolofu bwa sũmbi, ukukĩnda
ukusãmbùla yumo mwa abanini aba bãbo bikwĩtika mwa

Une.” Komma ukubabõmba abẽne ubufulasye bulibõsa; itolo
nu kutwãla inongwa ku bẽne, itolo ukubasulumanisya abẽne
isya kindukimo. Ikyẽne ãngàli kinunupo ukuti ugwe gwãli nu
bũndu bwãko gwĩmwène bumilisìgwe, pamo ukafumilemo siku
ukupãpìgwa pa kĩsu, ukukĩnda nukutwãla i nõngwa yimo kwa
yumo. Ngimba Umwẽne ãsanusyága ikyẽne? Ngimba Umwẽne
ãbagíle ukusyõba? Ngimba abatumigwa bãyobìle ikyẽne?
Umma, umma. Yeso ãyobíle Ikyẽne! Yeso alinkuti, “Linga ugwe
kutwãla ubusofye kwa yumo mwa bẽne, abanini aba bãbo
bikwĩtika mwa Une.”

“Ifimanyilo ifi fisa kukongaga abene aba bikwitika!”
253 Yumo unkulumba, umwinitu unywamu ikuyoba, “O, une
ngwitika mwa Umwene! Haleluya!”
254 “Ngimba umwe muyobilemo siku mu ndimi, ukusanusya
indimi, ukukaga imisyétano, imboniboni, na fyosa bo ifyo, mumo
Umwene áfingile?”

“Umma, i lisiku lila likĩndìle.” Umwene akayamwitiki mma,
umwene yo mwipela-mwitiki.
255 Yeso aatile, amasyu agabumalikisyo Umwene aatile,
“Ifika ifi fisakukongaga abene aba bikwitika, nkisu kyosa
kangi ku kipeligwa kilikyosa.” Uko ko kutalusya. “Abene
bisakukonga umwitiki mpaka une ngugomokela.” Ago go
Masyu ga bumalikisyo Umwene aayobile. Balinga bamenye
ikyo? Ilibangeli, Mariko 16.

Lilino, muketile, umwene yo mwipela-mwitiki.
256 Loli akabalilo kako ugwe kummwaga u mwitiki uyu
naloliloli ikwitika, ni fimanyilo fikukonga, kangi ugwe kuketa
ulwiyísyo lwa bumi bwabo, komma u mwẽgelèli yumo, umenye
ukuti abẽne bo Bakristi, ugwanalõli, ikĩndu kyanalolilòli, itolo
kyũnga kimyemye. Ikindu iki ugwe kufimbilisigwa ukubomba,
ko kwingila mulamula na bene, andaga ukwenda nkyeni,
panongwa yakuti ugwe kwenda panyuma pa nsebwe gwa
Mwalafyale.
257 Lilino, fiki fikuboneka? Kẽtésya iki. Amalubĩngilo ga pãnja:
yãli ngulilo ya Luteri, mumo uswe tukwãnda mu Mbili gwa
Kipanga kya Bãpanja.
258 Umwe mukukumbukíla, abẽne bãli ba kiYuda pamwanya
mpaka kifuki akabalilo ka—ka A.D. 606 akabalilo kãko ikyẽne
kyãlisíle mu Tiratira, ikyẽne kyãli kifuki bõsa bapĩndùki ba
kiYuda. Lõli ukufuma ku kiYuda, ikyẽne kyãgwĩle ukukilania
nkatimuno ku bosa-babili baYuda naBãpánja (lõli fiyo baYuda).
Lõli akabalilo kãko ikyẽne naloliloli kikwĩsa mu ngulilo ya
Bãpanja, kikwĩsa ulubafu ulu, muketile, ikwĩsa Martin Luteri,
Yohani Wesley, na fyosa bo ifyo. Muketile?
259 Lilino, kẽtésya ifi fyãkĩndága fitatu ukufuma pa Ngulilo ya
Ngĩsi, ukufyuka ku Ngulilo ya Pakati nukukilania. Akabalilo

kãko ikyẽne kikwĩsa, kẽtèsya amalubĩngìlo aga. Muketile:
nyõfu, moyo, mbepo. Muketile? Amalubĩngìlo gãpànja, u nyõfu.
Ubuyo ubwikemo: Nazarene, Pilgrim Holiness, baMethodisti.
Muketile? Kangi polelo Une ndinasyo ingĩndìko ukukĩnda-
syõsa: kunyuma mu kiPentekosti, kũko ikyẽne kyãlyãndìle ku
bwãndìlo, muketile, ukugomokela ku bwãndìlo.
260 Lilino, linga ugwe kusimba ikyene panja, une ngulonda
ukusimba. Lilino, filipo ifipata fihano ifi fikubuka mu nyõfu, ifi
fikulagila u nyõfu. Umwe mumenye ikyo. Ngimba kikaya kula?
Ifyo fyo fyakwĩpilikìla fihano. Filinga ifyakwĩpilikìla fikulagìla
umbili? Fihano: keta, onja, ĩpilika, nũngìsya, pilika. Ngimba uko
kutalusya? Ugo go nyõfu, amalubĩngìlo ga panja, ikyo kyo fĩndu
ugwe ukabagìla ukusũbílapo panongwa yakuti ugwẽne go mbili.
261 Amalubĩngìlo ga nkati polelo, uswe tuli nago amalubĩngìlo
ga nkati, iki kyo kigemo ikikõnge. Kangi ikigemo ikikõnge
kikwisa mula, kangi ikyene kikwisa nkati na—na mabyebye,
ukwinogonela, ingumbusyo, ifyakuganagana, ni finyonywo. Ifyo
fyo fyãkwĩpilikila ifi fikulagila amalubĩngìlo ga nkati. Ugo go
moyo. Ifyãkwĩpilikisya fya finyonywo, ugo go mõyo, lugano,
na fyõsa bo ifyo. Kangi polelo ifyakukonga mu fyakwipilikisya
ifi nkati muno, fikuyangapo ifikumbusyo, na mabyebye, ni
kisa, na fyosa bo ifyo, kangi—kangi—kangi ukwinogonela. Ugwe
kwitugasya pasi nukwinogonela ifindu, ngimba ugwe kubomba
fiki? Ugwe utikubõmba ikyẽne mu nyõfu gwãko, ifyãkwĩpilìkìla
fyãko fitikwĩnogónèla. Ikyẽne kyo malubĩngìlo ga nkati nkati
mwa ugwe.
262 Ikyẽne kili ni fipata fitatu. Ngimba uswe tukubõmba fiki?
Uswe tukubongotoka lilino, komma ukupondwa Ikyẽne. Ukwĩsa
ukufuma mu mbili, ifyãkwĩpilikisya fihano; ukubũka ku finine,
u mõyo, ulubĩngìlo lwa nkati; lõli lilino ugwe kwĩsa mu
ndũmbula. Muketile?
263 Lilino, apo po pãpo umwe banunu baPilgrim Holiness na
baMethodisti mwãsyéle pa kigemo kila panja pala. Muketile,
umwe muli mu malubĩngìlo. Umwe baLuteri na fyosa bo ifyo
kunyuma mu mbili, kunyuma kula ni fyãkwĩpilikisya fihano, iki
ikisige kibagíle ukukẽta nu kwẽnèsya. Muketile?
264 Apa bikwĩsa aba Pilgrim Holiness iki kyãli itolo ba Free
Methodisti, bikwĩsa ku lubĩngìlo ulukõnge kangi balinkwĩtika
mu bwĩkémo, panongwa yakuti ikyẽne kyãkõleligwága u buyo
ubwĩkemo kũko i likemo lyãlyãlìgwe.
265 Lõli kamokene pa kyĩnja alinkubũka u mpũti unkulumba
mu Bwĩkèmo bwa bwĩkèmo ubu bwãtãgìgwe. Yalipo ingulilo ya
Luteri; polelo ingulilo ya Methodisti; polelo ingulilo iyi, imuli
sya Kipanga sikwisa, iki kili bo mu lubãtiko lwa mundu.
266 Polelo ngimba—bulebule uswe tukwisa mu iki? Lilino,
kumbuka, kyãlipo ikikĩngo, i kikĩngo iki kitulikìgwe pakati
pa bwĩkèmo na Bwĩkemo-fĩyo bwa bwĩkèmo. Mu Bwĩkèmo-



54 ILISYU ILIYOBIGWE

fĩyo bwa bwĩkèmo ko kũko Kristi ikwĩsa ukwĩtũgàsya pãsi
pa kikota kya ndũmbúla yãko, Kristi abĩkìgwe-pakikota-
kya-butwa. Umwene ikwisa ukwisila ukwitikisigwa (Ngimba
uko kutalusya?); ukukemesigwa; “Kangi polelo ukwisila mu
kimokyene…” (amisi…ukwisila mu kipanga kimokyene…
ukwisila mu kimanyisyo kimokyene…Umma!) “ukwisila mwa
Mbepo yumoywene,” ukufuma apa uswe twesa tõsígwe muMbili
gumogwene ugu go Mbili gwa Kristi. Ukwisila mu fiki? Mbepo
Mwikemo.
267 Ywani ikwisamo? Methodisti, Baptisti, Presbeteri,
Pentecostal, aligwesa ĩganìle. Ikikĩngo kila, umwe mumenye iki
ikikĩngo kila kili iki kikukĩnga indũmbùla yãko ukufuma ku
Kyẽne? Ngimba umwe mwitendekisye? Ikikĩngo kikukoleligwa
“bwigane-bwa-gwimwene.” Ngimba umwe mukupilikisya
ikibonekelo lilino? I fyakwĩpilikìla pãnja pala, i fyakwĩpilikìla
pa mbili kangi ifyãkwĩpilikìla ku mõyo, kangi ikikĩngo pakati
pa ikyo kangi u buyo ubwikemo, u Bwĩkèmo-fĩyo bwa bwĩkèmo.
Kangi injila yene iyi ugwe ubagile ukwingila mula ko kuya nu
bwigane-bwagwimwene! “Kwa aligwesa…” Fiki? Aligwesa
ikuponania amaboko? Aligwesa uyu ayubikigwe? Aligwesa
uyu ikwingila i kipanga? Aligwesa ikukilania u kalata gwake?
Aligwesa ikubomba…? Umma! “Aligwesa uyu ĩganìle ukwisa
ukukinda ikikingo.”
268 Unko Kristi ise ku fyãkwĩpilikisya; yoba “Ena, une mbagĩle
ukubõmba. Une ndikulõnda ukubũka ku gehena, ikyo kyo kindu
kimokyene. Une ngwingilaga ikipanga.” Umma ndaga, Luteri.
269 “Ena, une ngukubulaga ugwe iki, une ngwitika ukuti une
mbagiile ukwitugasya ubumi ubukindane, iki une mbagile,”
ukukemesigwa ku kigemo. Umma ndaga, Methodisti.
270 Umma ndaga, kangi polelo aligwesa uyu ĩganile, unko
umwene akilaniege ikikĩngo ikilepuke. O, lwimiko luyege kwa
Kyala! Une ndi ku lubafu ulungi. Haleluya ku Ngamu Yake! O,
mwe! Aligwesa uyu ĩganile, unko umwẽne alepule ikyẽne pãsi,
ifikingo fya bwĩgáne bwãke mwẽne, nukundeka Kyala ukwisa
mu ndumbula yãke. Alipo Kristi pa kikota Kyãke ikya bulõngi
mu ndumbula ya bũndu! Ngimba fiki fikubonekaga?
271 Ugwe kuyoba, “Une ngufimbilisigwa uku…O, une—une
mbagile ukuyoba isunga imbwapufu, ikyene kitikundobesya
une.” Fiki? Abẽne bakaya nakyo nakimo Ikyẽne kibagíle
ukutobesya. Nayumo ali pala uku—uku sosyãpo ikyẽne. Nayumo
Yumo alipo mula uku—ukulõnga ugwe. “Ena, une ngukubulaga
ugwe,” abakikulu bikuyoba, “Une mbagile ukuya ni nywili
imbimba, ikyene kitikundonga une.” Yo nongwa! Muketile?
“O, une mbagile ukufwala imbimba…Une mbagile ukubomba
iki. Une…” Abanyambala baatile, “Ikyene kitikundamia une
ukukwesa kangi ikyene kitikundamia une ukukina amakadi
gamo—gamo kangi ukutusulila simo inguli,” kangi kilikyosa

abene bikubomba. “Ikyene kitikufulasya une.” Kangi abene
bakãli balinkwingila ku kipanga, muketile, “Komma ukufulasya
une ukubomba iki.” Fiki? Fiki? Kikayapo nakimo mula
ukukulonga ugwe.

272 Lõli akabalilo kãko Kristi ikwĩsa nkati, ugwe utẽndíke
ikigemo pa ndumbula yãko kangi imbĩbi syãko syẽgígwe ilisiku
lyõsa. Unkulumba Mwikemo Pauli, umwẽne alinkuti, “Une
ngufwa ilisiku lyõsa. Palema nalinga une ndi mũmi, lõli komma
une ukuyamũmi, Kristi ikwitũgála mwa une.” Apo po kilipo
ikikĩngo ikya nkati. O, nkundwe, kalumbu!

273 Mbopele, une mmenye…O, umma, une ne…Une itolo
ngabagila ukumalisya ikyene, une ngindile akabalilo. Unko
uswe tukete, unko une itolo nsoke…Umma, kinunupo
ndingabõmba. Muketile, une ngulõnda ukwẽga abakulumba
malongo-mabili-na-bana, kangi une mmenye une ngukolelèla
umwe mwẽsa ukufuma ku fyãkulya fyĩnu. Uswe itolo…Unko
uswe tukéte, ukuti…Balinga bikuyoba ega abakulumba
malongo mabili na bana? Itolo…[Ikilundilo kikuyoba,
“Ameni.”—Nsimbi]. Fyosa filikanunu, itolo i miniti. Umma
ndaga, itolo i miniti. “Bakulumba malongo mabili na bana,”
polelo, unko uswe tubege abene nakalinga itolo lilino,
“ukusyungutila pa Kikota-kya-butwa, kangi bãli malongo-
mabili-…ukusyungutila i Kikota-kya-butwa.”

274 Lilino umwe mukukẽta iki…Kokugu kiliko i Kikota-
kya-butwa lilino? Mu ndũmbùla. Mu ndumbula ya ywani?
U mbakasya gwa Ngulilo sya Kipanga Ihano-na-sibili,
Kristi! “Ukuyoba ilisyu ukulwana ni mbombo syabo, ugwe
utobesígwe,” ugwe kwisakwamula panongwa ya ikyene mu
Lisiku lya Bulongi. Kangi ywani isakulongaga abandu? Abikemo
bisakulongaga ikisu.

275 Ngimba Danieli ãkẽtìle ikwĩsa na bakalongo ba maelifu
kalongo ukõlosania na maelifu kalongo? A Bĩkèmo. Ama Buku
galinkwiguka, abatulwanongwa. Ili Bũku ilingi lyãlĩgulìgwe, ili
lyãli Bũku lya Bũmi, u mfunde ungonatulo. O, mwe, ngimba
abene bakabagila ukuketa ikyo? I kipãnga ikigonatulo, bala
bãbo bãbúkìle pãnja ukwãgàna nu Nyãmbàla, abẽne bãlekìle
a Mafuta ukumalika mu nyãle syãbo; bakãlíngìle siku mu Iki,
nasiku ukundeka Kristi ẽge ubulagili ukuti Umwẽne ãbagìle
ukubõmba ifĩka nu kuyoba mu ndimi nukubomba ifiswigo ni
findu ukusisimikisya ukuti Umwene itugasyaga mu Kipanga
Kyake.

276 Bule linga Yeso abagile ukwisa ku kisu nukuti “Une ne
Yeso, une ne Mwanundumiana gwa Kyala,” nasiku akabombamo
nakimo, Umwene abagile itolo ukuyoba “Une—une ngubuka
pamwanya apa nukwingila i kipanga”? Ngimba ikyo kibagile
ukuya Mwanundumiana gwa Kyala?

277 Ngimba Umwene ãyobíle fiki? “Linga Une ndikubomba
imbombo sya Tãta Gwãngu, polelo komma ukunyitika Une.”
278 O, mwe! Ngimba umwe muketile? Kyala ikwifumusya
Mwene, Umwene iganile. Umwene yo Yehova. Umwene iganile
ukwipela Mwene ukumanyigwa. O, une nhobwike fiyo isya
ikyene. Ena, nkulumba. Umwene ikwimanyisya Mwene kwa
une, une mmenye Umwene ikufimbilisigwa kwa umwe. Mwe
bamo ba umwe bãndu bakeke itolo mupĩndwíke, lõli umwe
mutikubõmba…mubagíle ukummanya Umwẽne mmaka kangi
ifindu ifikulumba ifi a Bakristi abaiyolopo bikubomba, loli ugwe
kwisa itolo nkyeni mu kyene. Ugwe kwĩsa itolo pamwanya pa
nsebwe-unywãmu gwa Mwalafyále. Komma…Itolo umilisyãga
ukukẽta nu kugutila itolo nubukafu mũmo ugwe ubagíle. Bopa,
bopa, bopa itolo na bubukafu bomũmo ugwe ubagìle. Komma
ukwĩma kuli nakimo, itolo umilisya ukubũka nkyẽni.
279 Ngati u mpelakisa unkangale Kalumbu Snelling ãlisibíle
ukuyoba:

Une ngubopa, ngubopa, ngubopa, une itolo
mfikile ngĩsènie;

Ngubopa, ngubopa, ngubopa, une itolo mfikile
ngĩsènie;

Ukubopa, kubopa, ukubopa, kangi ugwe
ukabagila ukwitugasya pasi.

Umoyo ugwaiyolo umpelakisa, umwene ali ukukilania kula
umwisyugu.
280 Umma ndaga, lilino, kangi pala pãlipo—pala fyalipo ifikota
kangi filipo, pala balipo malongo-mabili-…pala fyalipo ifikota
fina na malongo mabili. Lilino, balinga ikyo kikuyaga, bana na
malongo mabili? Malongo-mabili-na-mana. Umma ndaga:

…ifikota fina kangi malongo mabili: kangi
pamwanya pa kikota…pamwanya pa fikota une
ndinkuketa abakulumba bana na malongo mabili…
(yumo pa kikota), bafwĩkìgwe ni myẽnda imyẽlu; kangi
abẽne bãlinasyo pa mitu gwãbo i ngiga syãbo sya golidi.

281 Lilino, “abakulumba malongo mabili na bana.” Une
ngulonda umwe muketesye ukuti abene bakaali Findu fya
Bwãndùmi. Abãndùmi bakafwanikisigwàko mma, Ifĩndu
Fwakumwanya fikafwanikisígwàko ni ngiga ni fikota-fya-
butwa. Muketile, abẽne bakayamo siku bafwãnikisìgwe, abẽne
bo Bãndùmi, abẽne bakapõnjwìlemo nalõli siku. Linga umwe
mukukẽtésya pĩtasipo panini, inyĩmbo isi abẽne bĩmbíle,
ni fĩndu, fyãsisimikísye ukuti abẽne bakãli mma. Muketile?
Abene balinkwimba ulwimbo lwa butabulo; polelo, a Bandumi
batikulondigwa ukutabuligwa. Muketile? Umma ndaga. Loli
abene baali banyambala batabuligwe.
282 Une ngaya…umwe bandu, une ndikuyaga na kabalilo
ukukõla iki. Lõli umwe mwe mukusĩmba pãsi, linga umwe

mukulõnda ukumanya abẽne bãli bãndu batabulígwe, ega Matai
19:28, umma ndaga, 19:28, Matai, Busetuli 3:21, polelo ega
bala, Busetuli 20:4, Busetuli 2:10, Peteri Gwãkwánda 5:2 na 4,
Timoti Gwakibili 4:8. Ikyo kisakukwĩtikísya umwe ukumanya
ukuti abẽne batabulígwe. Une ngulõnda ukubũka ukukĩndamo
ikyo ulubunju ulu, umwe muketile. Kangi umwe mubagíle itolo
ukupẽsa ikyẽne ku milungu, umwe muketile. Abẽne bakãli—
abẽne bakãli Fĩndu Fyãbwádùmi mma, abẽne bakãli Fĩndu
Fyammwanya, abẽne bãli banyãmbála batabulígwe. Muketile?
Ugwe ubagíle ukwinogonela akafwãlìlo kãbo, mũmo abẽne
bafwãlága; ugwe ubagíle ukwẽga ubuyo bwãbo, iki abẽne
bãli nakyo; umwe ĩnogonèla inyĩmbo, iki abẽne bĩmbàga; nu
kumanya ukuti abẽne bakãli Fĩndu fya Bwãndùmi mma. Hmm.
283 Une nkibengile ukwisa ku iki, loli unko uswe tubale i
Lisimbo limolyene ilyakongelelápo. Ngimba umwe mubagile?
Umma ndaga. Unko uswe tugomokele kwa Danieli 7, itolo
akabalilo, kunyuma apa, Danieli 7, kangi itolo balaga i
Lisimbo apa. Une ngulõnda…popãpo iki kisakukutũlága ugwe
ikilũndiko kyõsa mu ndumi yila ulubũnju ulu. Une nsisimikisye
ukuti ikyene kisa—ikyene kisa kukupelaga ugwe ukwipilika
kanunuko ukufuma papo ugwe kubala iki kangi kuketa iki, kẽta
iki Danieli, untu gwa 7 gwa Danieli, kangi unko uswe twãnde
lilino ukufuma ku…Danieli 7, unko uswe twẽge ilinandi lya
9-…ilinandi lya 9. Lilino, pilikisya kifuki lilino ku findu ifi:

Kangi…Une nãkétìle mpaka i fikota-fya-butwa
fyãtàgìgwe pãsi, kangi u Gwaiyolo gwa masiku nalõli
ãlitúgèsye, imyẽnda gya yũyo gyãli myẽlu ngati
matalala, kangi yũyo inywĩli syãke isya ntu gwãke
syãli siliti…ulusyõya ulupẽlelesye: kangi i kikota-
kya-butwa kyãke kyãli ngati u lulapi lwa moto, (Ugwe
kukẽta kãngi, isa gomokela ku mõto gwa mbindipindi
gula.) kangi ifigõmbèlo fyãke ngati mõto gukwãka.
Kangi…I kisoko kyamoto kyãsókàga kangi kĩsàga

pãnja ukufuma pankyẽni pa umwẽne: maelifu
ukolosania maelifu bãmbombelàga umwene, kangi
amalongo ga maelifu kalongo ukubãsània maelifu
malongo (Pala pikwisa abinu a Batabuligwe.)
balinkwĩma pankyẽni pa mwẽne: kangi ubulõngi
bwãbatikìgwe, kangi amabuku (mabuku, mĩngi) lyãli
gĩgwìke.

284 Lilino, kẽtésya, ubulongi ubu bwabĩkígwe. Muketile? Lilino,
kẽtésya. Danieli, akabalilo kãko umwẽne ãkétìle i fikota-fya-
butwa ku bulõngi, ifyẽne fyãli bwãsi, umwẽne ãkétìle “ifikota-
fya-butwa fitãgìgwe pãsi, fikusuluka pãsi ukufuma Kumwanya,
u Gwaiyolo gwa kabalilo alinkwĩsa ukufuma Kumwanya.” Lõli
akabalilo kãko Yohani ãkibwẽne ikyẽne, i Kikota-kya-butwa
kyãtalíle kyãbõmbelígwe na Yeso, kangi ifikota-fya-butwa kuli
abafũndìgwa na batãta, abatabulìgwe, fyãtalìle fyalĩngilìgwe.

Muketile? Danieli ãkẽtìle ikyẽne ifyĩnja bamia bahano bo
kakãli akabalilo ka Kristi. Kangi polelo ukufuma pa Kristi,
kikupela ifyinja abamia malongo-mabili-na-fihano, kangi
Yohani aali nu bumi kula mu ngulilo iyi yikwisa, kangi umwẽne
ãfumile pakumala ukukẽta kyõsa iki kikuboneka. Kũko,
Danieli akãkibwéne ikyẽne, (Muketile?) umwẽne itolo ãkẽtìle
u Gwaiyolo gwa kabalilo ikwĩsa; umwẽne ãlimbwéne Umwẽne
ikwĩsa. Loli akabalilo kako Yohani alimbwene Umwene, i
Kikota-kya-butwa kyãlĩswíle, muketile, i fikota-fya-butwa
fyãtágìgwe pãsi na Gwaiyolo gwa kabalilo, kangi u Bulõngi
bwãbatíkìgwe. Loli akabalilo kako Yohani alimbwene Umwene,
abakulumba bãkãli bakãsalígwe nkabalilo ka Yohani…pamo
akabalilo ka Daniel, loli abene bãtalìle batabuligwe ku kabalilo
kabumalikisyo…?…O mwe! O, ngimba ikyo kikaya…
Ngimba Umwene akaya nswigisye?
285 Popãpo, Danieli 7, umwẽne…ngimba Danieli ãbõmbìle
fiki? Umwẽne ãkẽtìle-ngãni u Bulõngi, ãkẽtìle ifikota fyãli
fisitakandu. Muketile, abẽne babagisẽnie ukuya kisitakandu. Bo
yu Yohani nkabalilo kãke, ukufuma ku Kipanga ikinyakilígwe,
ifyẽne fyãlíngililìgwe na bakulumba abatabulígwe. Hmm.
286 Ngimba u nkulumba kikusanusya fiki? Linga ugwe kwẽga
i lisyu nkulumba, une ndinafyo kifuki…fyõsa ifi ifisanusyo
fisĩmbìgwe pãnja apa, une ne itolo ngunyẽla ukusuluka.
Unkulumba kokuti “untu gwa kãya” pamo “untu gwa kikolo.”
U nkulumba yumo, “ntu gwa kindukimo.” Mũmo une—une
nguyaga u…Nkundwe Neville lululu lilino yo nkulumba gwa
kipãnga iki. Ngimba umwẽne yo fiki? Umwẽne yo ntu gwa mbili
ugwankãya ugu. Muketile? Kangi u meyala gwa kãya ãbagìle
ukuya nkulumba gwa kãya; muketile, u nkulumba gwa twãya.
Umwe mukukumbukila kunyuma ku tubalilo twa li Bangeli,
abakulumba ba kaya kala? Unkulumba kokuti “untu gwa kaya”
pamo “untu gwa kikolo.”
287 Lilino, ngimba abẽne ãli balinga? Malongo-mabili-na-bana,
bakulumba malongo-mabili-na-bana. Ngimba uko kutalusya?
Lilino…O, mwe! Ngimba ãli ywãni ikyẽne? Abatumigwa
kalongo na babili kangi ifikolo kalongo na fibili fya Israeli,
abatãta kalongo na babili. I…Lilino, uswe tukuyaga pakwẽga
ikyẽne papapa nkyẽni pãsi mpaka uswe tukwĩsa mu fimanyisyo
ifĩngi, nu kusisimikisya ikyo ukuya kitalusye, popãpo umwe,
Une nsangalwike umwemukusĩmba ikyẽne pãsi lilino. Muketile?
Abatata kalongo na babili kangi ifikolo kalongo na fibili ifya
Israeli! Lilino, ketesya. Yeso aayobile ikyo…
288 Peteri ãlalusísye ilisiku limo, alinkuti, “Ngimba uswe
tukwambililaga fiki? Uswe tulekile tãta, mãma, ndume, nkasi,
bãna, kilikyosa ikingi, uswe tulekile kilikyosa.” Peteri ãyobíle,
“Uswe tulekile abakasi bĩtu, uswe tulekile abãna bĩtu, uswe
tulekile tãta nu mãma gwĩtu, utwãya twĩtu ni fĩsu, ukukukõnga
Ugwe.”

289 Umwẽne alinkuti, “Nalõlilõli, nalõlilõli une nguyoba kwa
umwe, ukuti umwe mwisakwĩtũgásya pa fikota kalongo na fibili
mukulõnga ifikolo kalongo na fibili.” Mwaketa lelo umwe, aba
bo batabuligwe, abakulumba abatabuligwe.
290 Kẽta—kẽta kwa Davidi ikunãngìsya Kristi. Muketile?
Akabalilo kako Davidi isaga mbulagili, ikindu kyakwanda,
umwene aali na kabalilo akasisya bo umwene ãkaali ukwisa
mmaka. Lõli umwẽne ãli nu bupake pamwẽne, ena, u bupakígwe
bwãli pamwẽne. Kangi abãndu bĩngi balinkwĩnogòna “Umwẽne
ãli itolo nnini mpene, u miana unnini uyu ãli nkindane,
ikugela ukulepula ikindukimo.” Loli balipo abanyambala
bamo bamenye ukuti umwene isaga mwalafyale, abene bãsyele
palapala nu mwene. Nkundwe, une ngusanusya ugwe ukãbagíle
ukusõsyápo abẽne ukufuma ku mwẽne, bo abẽne bikwenda
nkyẽni.
291 Ilisiku limo umwẽne ãlĩmíle pamwanya pala pa kyãmba,
alinkukẽta pãsi nu kukẽta akãke mwẽne akanini, akãya
akaganìgwa kasyũngutilìgwe nu ndugu. Kangi umwene
alinkwima pala kangi alinkukumbukila akabalilo kako umwene
ali ndumiana nnini, umwẽne ãlisíbìle ukwẽga ing’osi pãnja
ukukĩndàmo mula nu kunwa amĩsi gala, ikyẽne kyãli mĩsi
gãbwãnálòli. (Uswe tuyobilepo isya ikyene apa pakaya patali
mma, AMisi ga Bumi.) Kangi pala umwene alipo, “Inogona, une
nãnwile ukufuma ku ikyo.”
292 Kangi ikinyonywo kyãke ikinini-fĩyo kyãli bulagili ku
nnyãmbála aligwesa uyu umwẽne ãli nayo. Nkundwe, babili ba
banyãmbála bala bãkolelìle inyĩbo syãbo nukulwĩla ukukinda
mamailosi kalongo na mahano aga Bafilisti, ukubatumulania
abene ukufuma ku kililo ukubuka kukimama, ukuntwalila
umwene ukunwa kwa mĩsi ukufuma ku kisiba kila. Abene
bãmenye umwene isaga mbulagili. Ena, nkulumba. Akabalilo
kamo, yumo mwa bẽne, ukumpoka umwẽne, alinkunyẽla
nkibwĩna nu kugoga ingalamu, ikiboko-kya-pamwene. Abẽne
bãli babwĩte. Kangi akabalilo kãko—akabalilo kãko umwẽne
ikwĩsa mmaka, umwe mumenye iki umwẽne ãbõmbíle? Umwẽne
ãtẽndíke aligwẽsa gwa bẽne ndagili pa kãya kamo.
293 Muketile Kristi pala? “Umwene uyu ikuponjola
isakulagilaga pamwanya pa kãya.” A bapõnjòli! Umwisyugu
akabalilo kako uswe tukuketa ukuti Umwene ikwisa mmaka,
Kristi isakulagilaga nkisu iki. Germany, kangi United
States, kangi fyosa fikufimbilisigwa ukugwa, ikisu kilikyosa
kikufimbilisigwa ukugwa. Ifitangalala fya kisu iki fisile
ukuya fitangalala fya Kyala gwitu kangi ifya Kristi Gwake,
kangi Umwene isakulagilaga nu kutwalaga pa bene. Uko ko
kutalusya.
294 Uswe tumenye Umwẽne ikwĩsa mmaka, popãpo ikinini-
fĩyo kya kinyonywo Kyãke kyo bulagili kwa uswe! “Umwẽne

ikulõnda une ukumwĩmilìla Umwẽne mu kanini kanãndi
Tumbuktu kũko kukayako amasenti malongo-mahano ga hela,
kũko kikayapo nakimo, pamo ikipambo ikilondo ikya bãndu,”
ikyo kyo kinyonywo. Ameni!
295 “Ugwe utikufimbilisigwa ukwega fingi fiyo mma, ugwe
utikufimbilisigwa ukubomba iki, itolo unko une mmanye
Umwene ikulonda ukubuka.” Ameni. Ikyo kyo kyosa.
296 “Linga Umwẽne ikulõnda une ukubõmba mbukĩndáne,
ukubõmbela mbukĩndáne,” ngati abakalumbu aba ni fĩndu,
“linga Umwene ikulonda une ukubomba i kindu kimo, saya
Kyala, ikyene kyo lusako kuli une ukubomba ikyene.” Mwaketa
lelo umwe! Uswe tumenye Umwene ikwisa mmaka, kali ikisu
kikuyoba fiki. “Linga une ngufĩmbilisìgwa ukulãmbalìka
palubafu ubusito bulibõsa kangi imbĩbi nalõli mbupepe
sikumbesya une, unko une mbope nu bufindang’oma u
lubopesanio ulu lubĩkígwe pankyẽni pa une. Unko une ngẽte
ku Mwãti nu Mmalĩsyi gwa Lwĩtíko lwĩtu, Yeso Kristi.” Ikwisa
mmaka!
297 Ukuti “bakulumba,” malongo mabili na bana. Umma ndaga.
Kalongo na babili…Ukukilania mu Busetuli, uswe tukwaga
iki. Mwa Buku gwa Busetuli, ukufwana nu ntu gwa 21, uswe
tukwaga ukuti a kãya ka Yerusalemu kãli ni nyãlo kalongo
na sibili. Uko kutalusya? Kangi umwene ãli ni fipata kalongo
na fibili, ifyo fyãli fitatu pa lubafu lulilosa, fitatu fina fyo
kalongo na fibili. Itolo katikati injila i kipanga kitugesye mu
lulangalanga, kabuno Yohani ãyobile katikati nukuketa katikati
ikindu kilakila iki Mõse ãketíle akabalilo kako umwene ãli
pamwanya pala, ikindu kilakila iki Pauli ãketíle.
298 Kangi lilino uswe tukukẽtésya ukuti ulwãlo lwa kalongo-
na-lubili lwãli ngamu sya batumigwa. Kangi ifipata kalongo
na fibili fyãli ni ngamu ya kikolo kilikyosa pa kipata. Mũmo
uswe tukuketa ikyo kangi tukukẽta abakulumba kalongo na
babili bala, ifikolo kalongo na fibili, abatumigwa kalongo na
babili, inyãlo kalongo na ibili, ifipata kalongo na fibili! O, mwe!
Ega sila imbalilo sya Kyala kangi ugwe ukabagila ukupõndwa
ikyẽne nakumo, umwẽne isa kubopamulamula katikati kulikõsa
akabalilo kalikõsa.
299 Iyo yo nõngwa, umwe muketile, uswe tulinago amasiku
ntãndàtu aga i kĩsu kisukulikèmo, kangi uswe tuli kubutali
kula kifuki ku lisiku lya buhano-na-mabili ili lilino. Ifyinja
fyãkwãnda maelifu mabili, Kyala ãbongotwíle amĩsi…ikĩsu na
mĩsi. Ifyinja maelifu mabili-na-fibili, Kristi isile. Iki kyo 1961,
kulakula ku kifigo, itolo akabalilo kanini. Kangi kéta, Yeso
alinkuti, “Lilino, ikyene kitisakumalikamomu njila yosa panja,”
Umwene alinkuti, “panongwa yakuti Une ngufimbilisigwaga
ukutumula imbombo ukuya mbimba. Linga Une ndikubomba,
i bomu lya atomiki likubongotola umbili gosa. Uu-huu. Kuli



BUSETULI, UNTU GWÃBÙNA KIYABO II 61

inongwa ya Basaligwa, Une nisakutumula imbombo ukuya
mbimba mbugolofu. Ukutumula ikyẽne, kiyabo kya kabalilo.”
Muketile, polelo i Fyinja maelifu-elifu, i Lisiku ilikulumba.
300 Akabalilo kãko i Kipanga kibõmbìle ukulwana nu
butulwanongwa ku fyinja maelifu ntãndàtu, kangi amaelifu
mahano-na-mabili yo Fyinj’elifu. Bo mumo Kyala ápelile ifyinja
maelifu ntãndàtu ukuyenga ikisu, kangi elifu gwakihano-na-
kibili Umwene alinkutusya ukufuma ku mbombo Syake syosa.
Kangi i Kipãnga kikubõmba ukulwãna nu butulwanongwa kuli
ifyĩnja maelifu ntãndàtu, kangi u elifu gwa kihano-na-fibili i
Kipãnga kikutùsya.
301 Imiselekesye imyẽlu igi gyãli pa bakulumba bo bugolofu bwa
Bĩkèmo. U bwẽlu kokuti “bugolofu.” Kangi panongwa yakuti
abẽne bãfwíkìgw’imiselekesye kikunãngìsya abẽne bãli “bapũti
pamo balõngi,” bafwĩkìgw’imiselekesye-imyẽlu, abaputi,
abalongi, abasololi, na fyosa bo ifyo; muketile, ifi abene bãli.
Abẽne bãfwíkìgw’imiselekesye-imyẽlu, a bakulumba malongo-
mabili na bana. Pala bisakuyako abakulumba malongo-mabili
na bana. Bisakuyapo kalongo na babili ba abene kuli ifikolo
kalongo na fibili ifya Israeli; abatumigwa kalongo na babili kuli
i Kipanga.
302 Kangi abẽne bikwĩtũgásya mu malubĩngìlo ga Mwalafyãle
unkulumba. Kumbukilága, abẽne bĩtũgésye panja pala, aba
bali. Kangi apa alipo u Nsĩngilígwa na Kristi itugesye pa
Kikota-kya-butwa Kyãke, kangi u Nkasi Gwãke itugesye
kifuki nu Mwene, i Kipanga. Abakulumba malongo mabili
na bana…Abafulwe maelifu mia-yumo-na-malongo-mana-na-
bana ba tempeli bikubõmbela ku Mwẽne. Kuko Umwene
ikufyuka, u Nkasi Gwake ikubuka nu Mwene. O, o mwe!
Ukwisila mu Ngulilo ingulumba yila iyi yikwisa, akabalilo kãko
ubutulwanongwa bosa kangi ubwisusye bwa mbĩbi…
303 Fyõsa ifinywãmu, ifiyũmba ifinunu ifi abãndu bo
fĩyo bikwĩkyèla umwĩsyùgu, ihela syosa ni kinyonyo nu
butulwanongwa bosa na bakikulu abamogi na banyambala,
kangi kilikyosa iki abene bikugela ukupela umbili gwabo,
ikindukimo pamo ikingi, ukuya kipĩngo kuli u mõhési ukutuma
imyoyo gyãbo mu gehena, fisa kupyũtìgwa nu kubola, kangi
ifwĩngìli sya kipapa sisa kulya ikyẽne kyõsa. Kangi ikindu
kyãkwánda, ifwĩngili sya nkipapa…fyõsa ifi abẽne bãlìmo siku
fisakubũka itolo mu moto gwa butẽke ukugomokela ku nakimo
loli kukugwa kangi—kangi u mfwãndìlo gwa butẽke bwa kisu.
304 Loli lumo mwa amalubunju aga, mwinangu, lumo mwa
lubunju ulu, akabalilo kako ikyo kimalike mosa, umwene
isakuteketa panja kangi. I fibãnja na gãke amatẽngèle amẽlusye
kangi u—u lũma ukufuma ku maluba fisa kõngàna nkati
nu butekete ukufuma ku Mpiki gwa Bũmi, kangi Kristi
isakugomokelága ulubunju lumo. Akabalilo kãko injuni

inywãmu, i ngungubiya, sisa kwĩtúgàsya mu mipiki nu kwĩmba,
kangi kutisa kuyako kangi-mma ubufwe kangi ubusulumanie
kangi’mma. Kristi na Batabuligwe Bãke bisakugomokelága ku
kĩsu; komma abãndu abakãngàle, lõli bakeke bwilanabwila.
Nsitakufwa, uswe twisakwĩma mu bufwãne Bwãke, ilisuba ni
ndõndwa uswe twisakumulika.

Une ngubũka ku Kaya akamogi kala
Ntwa Gwãngu atendekelíle ku Bãke Mwẽne;
Kuko bosa abatabuligwe ba ngulilo syosa
Bisakwimba “Lwimiko!” ukusyungutila i
Kikota Kyelu.

Utubalilo tumo une ngongelelapo ukwĩsyùka
kuli ku Mwanya,

Kangi u lwĩmìko kumwanya ukukẽta:
Bo buhofu buki iki kisakuyaga akabalilo kãko
u Mpoki gwãngu une ngukẽta,

Nkaya akamogi kala aka golidi!
Mumo une ngulonda ukumbona Umwene! O, une ngulonda

ukumbona Umwene!
Une ngubũka ku Kaya akamogi kala.

305 Yohani ãkibwéne ikyẽne, pa Lusũngo lwa Patmos, ukwĩsa
ukusuluka ukuya Nsĩngilígwa ãlimogìsye kuli u ndume gwãke.
U lwĩmiko lwa ikyẽne une ngulõnda ukukẽta, ilisiku limo.

Une ngulõnda ukumbona Umwẽne, kangi kẽta
pa kisyo Kyãke,

Kula ukwĩmba bwila isya ipyãna Lyãke
ulyakupoka;

Pa ngĩndi sya Lwĩmíko ndeke une mfyusye
ilisyu lyãngu;

Ifyakupãsya fyõsa fikĩndìle, ndikukãya
kubumalikisyo, bwila ukusãnguluka.

306 A kanini ukutelemuka nu kukũla mu matalala, u bunini
ubõkye ni sikuliko sya lisiku ili; une nãnyonywàga unkasi
gwãngu na Mabel bãbagìle ukwĩsa kunkyẽni nu kwĩmba
ulwĩmbo lula kuli une, linga une—une nãbagìle, “Isukuliko sya
nsebwe sitisakuboneka ngati nakimo, akabalilo kãko une ngwisa
ku bumalikisyo bwa njila.” Uko ko kutalusya.
307 Une ngukumbukila ikilo akabalilo kako une nãsõkilémo
nkipanga ukwãnda mu mbombo ya busasanianongwa, akabalilo
kako umwe mwesa mukukúta; nayumo gwa bẽne asyẽle, kifuki,
lumo mwe banini ba umwe apa. Kalumbu na Nkundwe Spencer,
kangi lumo a—a bamo mwa bandu-baiyolo basyele, akabalilo
kako abene bãkũtìle apa. Loli akabalilo kako uMbepoMwikemo
aayobile, “Ugwe kufimbilisigwa ukubuka!”
308 Kangi une ngukumbukila ulukomano lwãngu ulwakwãnda
ukufuma pãpo une nãbũkíle ku myẽsi, Meda ikwisa pãsi ku
Jonesboro, Becky ãli kãna kanini kanãndi, ikwĩsa ukusuluka pa

yaiyolo isitima ya Cottonbelt, kikwẽga abẽne amasiku ukufika
kula. Kangi une nãlimile panja pala akabalilo kako umwene
ikwisa nkilo kila. Uswe twãgelìle ukwẽga i kyũmba-kya-
kuyobelamo, ingĩndi itatu ukusõkàpo, abapolisi bãkolelelàga
ingĩndi bo ulo. I ngĩndi syãli nu kwĩsùla. Kyãbagìle, ukwẽga une
ukukĩndàmomu ngĩndi nu kusyũngutìla mbusyũngutìlo ukufika
mu buyo bula. Meda alinkuti, “Ngimba abene bĩsile ukukupilika
ugwe kulũmbilìla, Bill?”
309 Une ndinkuti, “Umma.” Polelo uswe tulinkwimba:

Abene bikufumilako ku Busokel’ilisuba nu
Bwingil’ilisuba,

Abene bikwĩsa ukufumila ku kĩsu kyakubutali,
Ukusekela nu Mwalafyale gwitu, ukulya ngati
bahesya Bãke;

Bo basayigwa nki abẽndanjila aba bali!
Ukukẽta i kisyo Kyãke ikĩkèmo
Kikumwẽka nu lugano Lwabunyakyala;
Basayigwa balilanisi ba ipyãna Lyãke,
Ngati mabw’amapala mu ngiga Yãke
ukumulika.

O, Yeso ikwisa lululu,
Ingelo syĩtu lula sisakuya simalike.
O, bule linga u Ntwa gwĩtu akabalilo aka
abagisenie ukwĩsa

Kuli bala bãbo bo bãbúke ukufuma ku
butulwanongwa?

O, polelo ikyẽne ngimba kyãbagìle ikyẽne
ukutwala ugwe ubusãngalufu,

Pamo ubusulumanie nu lupãsyo ulusolofu?
Akabalilo kako Untwa mu lwimiko ikwisa,
Uswe twisakwagana nu Mwene mu mbepo.

310 Ameni! O, une nunganile Umwene! Ngimba ikyene
kikukutwala ugwe ubusulumanie kangi ubusolofu, pamo
ngimba ikyene kikukutwala ugwe ubuhobofu? Akabalilo kako
u Ntwa gwitu mu lwimiko ikwisa, uswe tukwaganaga nu
Mwene mu mbepo. Na minogono gala pa minogono gitu, unko
uswe twinamisye imitu gyitu. Ntwa itikisyege, une ngumalisya
ubulumbilili ubu akabalilo kamo akangi.
311 Tata gwitu Gwakumwanya, o, abene bikwisaga ukufuma
ku Busokel’ilisuba nu Bwingil’ilisuba, abene bisakwisaga
ukufuma ku fisu fya kubutali. Une ngwĩnogòna isya Bunyakiligo
ubukulumba bula. Abãndu aba une ndumbilílèko ku Africa,
India, kangi ukusyũngutíla ikĩsu-kya-pãsi, mũmo une
ngukẽtága ikisyo kyãbo kangi. Bĩngi ba bala bikulila, bikubũka
pãnja ku ndege, nu kwĩgemekesya ukukilania i mbaso nu kukũta
nu kulila. Une ngwinogona isya kabalilo kãko abẽne bãbũkíle
panja na Pauli akabalilo kamo, bafugeme pãsi kangi abẽne

bãliputíle. Umwene alinkuti, “Une nsisimikisye nayumo gwa
umwe…mwe bingi ba umwe apa mwisa kukibonaga ikisyo
kyangu kangi mma.”

Loli abene bikwisaga ukufuma ku Busõkélo
kangi ku Bwingililolisuba,

Abene bisa kwĩsa ukufuma ku kĩsu
kyakubutali,

Ukusekela nu Mwalafyale gwitu, ukulya ngati
bahesya Bãke;

Mũmo basayìgwe aba abendanjila bali!
Ukukẽta i kisyo Kyãke ikĩkemesìgwe (mu
lwĩmìko lwa mbindipindi,)

Kikumwẽka nu Lumuli lwa Bunyakyala;
Komma itolo u lumuli-lwa-nyãle pamo u lumuli-lwa-

kandulo, lõli—lõli u Lumuli Lwamwakyala.
Kikumwẽka nu Lumuli lwa Bunyakyala;
Basayigwa balilanisi ba ipyãna Lyãke,
Ngati mabw’amapala mu ngiga Yãke
ukumulika.

O Kyala!
Akabalilo kãko i kikoka kya Moto
kyãpalamasísye unsololi,

Ukumpela umwẽne ukuya mpelelesye mũmo
umpelelesye abagìle ukuya,

Akabalilo kako a Masyu ga Kyala gayobile,
“Ywani ikutubukilaga uswe?”

Polelo umwene alinkwamula, “Apa une ndipo,
nduma une.”

312 O, tuma u Gwãndumi ulubunju ulu, a baKerubi na mapiko
ntãndàtu, bo mũmo Yesaya ababwene abẽne, bikupululuka
ukukinda mu nyumba iyi, bikulila, “Mwikemo, mwikemo,
mwikemo, kwa Ntwa.” Kangi Yesaya unsololi unkeke
alinkuyoba, “Une ne milomo imibwãpufu, kangi pakati
pa bãndu ababwãpufu, kangi amaso gangu galubwene u
Lwimiko lwa Ntwa.” I mbãnda silinkusema mu tempeli. Kangi
u Gwãndùmi alinkwẽga ifikoka pamwanya pa kigemo, kangi
alinkwẽga amakalasila ga moto nukulãmbalika ikyẽne pa
milomo gyãke, alinkuti, “Une ngusuka imilomo gyãko. Lilino
solola, mwanundumiana gwa mũndu.” Tuma u Gwãndumi
ulubunju ulu, Ntwa, suka imilomo gyĩtu ukufuma ku bugãsi
bulibõsa. Suka indumbula syĩtu, nu kwĩsa nkati, Ntwa.
Bongotòla pãsi ubwĩgàne-pagwĩmwéne. Ikyo…unko ubwĩgàne
bwãngu (mwa Ugwe) buyege Bwĩgáne Bwãko, Ntwa. O, igana
Ubwigane Bwakomwa une, O Kyala. Kangi unko une ni kipanga
kyangu na bandu bangu bayege bako, O Ntwa. Uswe tukwibika
twibene kwa Ugwe.
313 Kangi bo u mwãti ãkindilíle ukuyoba, Tãta:

Maelifu-elifu lilino mu butulwanongwa ni soni
bikufwa,

Ukukilania mu Africa, kula ku India, ukusyũngutìla i kĩsu,
amaelifu isala, kangi ulukomano Ugwe kisita kukumanya Ugwe.

Maelifu-elifu lilino mu butulwanongwa ni soni
bikufwa,

Pópe, Kyala, ikyene kikukuswanyulania umoyo gwangu ku
tuyabo ukwinogona isya ikyene.

Pilikisya ku bukũte bwãbo ubusulumanie
kangi ububabìgwe;

Bopela, nkundwe, bopela ku buponesyo
bwãbo;

Mbibimbibi ãmula, “Fundi, une ndi apa.”
314 Tupaga ikyene, Ntwa, tupaga ikyene kangi. Une ndendike
uluko losa ulwa busobi, Tata, ukukinda ikyinja iki kyakindaga,
une ngusuma Ugwe nswaga une panongwa ya ifyẽne. Kangi
mu Kyinja Ikipya iki, Ntwa, onelela une mbupũpwe. Unko une
mbuke ku maelifu-elifu gala gĩtúgèsye kula mu butulwanongwa
ni soni, bikufwa, batwãlila abẽne ubusetuli ubukulumba ubu
ubwa Bwãnalóli Bwãko, ukubatwãlila abẽne ukupaka kwa
Mbepo Mwikemo; ukuti pisiku lila abene babagile ukwisa
ukufuma ku Busokel’ilisuba nu Bwingil’ilisuba, bikumulika bo
mabw’amapala mu Ngiga Yako. Ndula une, Ntwa, ukubũka pãsi
nu kulõndèsya nu kukũmba abẽne ukufuma mu mfu, u mfu
gwa kĩsu, ubufĩtàno ni fyakinyanyasi ifi abẽne bikwĩtúgasyàmo.
Kangi unko abẽne bakẽte u Kyala Mwikemo uyu ikutẽndéka
abẽne ukuya bĩfyũsi nu kwĩtũgasya ngati Bakristi, bakemesígwe
kangi bapelelesye pankyeni pa Ugwe; ukusanukila panja
ukufuma ku bubĩbi, ukufuma ku luko lõsa lwa fyakusãngalusya
ifyankĩsu, kangi ukusanukila kwa Kyala gwãbùmi, nukubapela
abene bimilili ba Kitangalala Kyako ku lisiku ilikulumba lila.
315 Kemesya akapanga akanini aka ulubunju ulu, gwe Ntwa.
Kemesya u mundu aligwesa nkati muno na Mbepo Gwako,
kangi unko u Mbepo Mwikemo ise mu ndumbula syabo, kila
yumo gwa uswe. Pupwa lõsa u Mbepo mu bãla bãbo bo
batalile kang-…igula indumbula syãbo ukwĩsìla mu bwĩgàne-
bwa-pagwĩmwène, bapĩkìle ubwĩgàne bwãbo bẽne kangi bĩsìle
ukumanya u Bwĩgàne Bwãko.
316 Bala abakeke bala, Ntwa, bĩngi ba bẽne itolo bãkumabele
abanini. Mũmo Ugwe kubaswĩlìla abẽne mu ngõngi Syãko!
Mũmo u yũba ikupãkìsya unnĩni gwãke yula, ukufyũla amãsòsi
ukufuma mfisige fyãke kangi—kangi ukubapa abene ifindu
ifyapasima panongwa yakuti umwene abaganile abene. Umo mo
mumoUgwe kubagana a bãna Bako abapãpìgwe-mbupya, Ntwa.
Abene bakabagila ukwenda loli, abene bakabagila nukuyoba.
Ikindu kyene iki abene babagile ukubomba ko kukuta nu
keta kwa Mama. O Kyala, bakolelela abene mfiboko Fyako,

nubutenenefu, bo tung’osi utunini, kangi balongosyaga abene
mpaka abene bayege babugale ukuti abene babagile ukwenda.
Polelo balongolelága abẽne, Ntwa, ukusuluka ukukĩnda injila
sya bubõmbélo. Pàga ikyẽne.
317 Tuswaga uswe isya mbĩbi syĩtu, bo uswe tukuswa bala bãbo
bikutulw’inongwa ukulwana na uswe. Tulõngosya uswe komma
mu ngelo, lõli tubãnga uswe ukufuma ku bubĩbi. Kabuno i Kyãko
kyo Kitangalala, kangi a maka, kangi u lwimiko, bwilanabwila,
ukwisila mu Ngamu ya Yeso Kristi. Ameni.
318 Kyala abasaye umwe! Une ngusubila ukuti u Ntwa abombile
ikindukimo kwa umwe ulubunju ulu ukubapela umwe ukwanda
pa Kyinja Ikipya pa kindu kimokyene iki, ukuti umwe
mungane Yeso Kristi, kangi ilisiku limo umwe mukulonda
ukumbona Umwene nu kungana Umwene nukwitugala nu
Mwene bwilanabwila. Ikyene kyo kinyonywo kyangu ukuti
komma yumo mwa umwe isa kutagigwaga, ukuti aligwesa gwa
umwe mwisa kupokigwaga nu kwisusigwa na Mbepo Mwikemo,
kangi ukuya bakyũngìgwe ku lisiku lila ilya Kwisa Kwake,
panongwa yakuti une ngwitika ikyene kyo lululu kifuki.

Lilino une ngusanukisya ulukomano ukugomokesya kwa
Nkundwe Neville. 

